
Ji KonfuÇYuspirsîne:

- Eger tu Ji bo îdarekirina welêt bihatinayî vex-
wendin, karê ku pêşî te yê bikira çi bû?

- Bêguman bi destpêka îş re min ê ziman di ber
çavan re derbas bikira. Lewra eger ziman bi
kêmasî be, peyvin fikirandineke rind diyar
nakin. Fikirandin Jî ku rind diyar nebin,
pêwîstiyên ku bêne kirin rast çênabin. Berpir-
syarî ku rast neyêne kirin, çand û tore xirab
dibin. Tore û çand Jî ku xirab bibin, beram-
bertî (edalet) dikeve riyeke şaş. Berambertî Jî
ku Ji rê derbikeve, xelkê ku dikeve heyretê
nizane çi bike û nizane wê bigîje kur. Ha Ji ber
vê yekê ye ku tiştekî mîna zimên bîrjîyan û
girîng tune.



Bo şadlya Serokê Nemir Îhsan Nûrî Paşa.••



- 1-

Serbajarê bi navûdeng bûbû xweziya gelek
paşa, siltan, mîr, qiral, key û keywanên
diyayê. Ji ber dewlemendî, stratejî û xweşiya
wî, bi gav û demê her kesî dixwest ku wî Bajarî
rojek berî rojekê ji xwe re vegire û bo xwe bike
wargeheke niştîmanî, tê de kêf û sefa xwe bike
û şan û şerefa xweji dinyayê re bide nîşandan.
Lê Paşayê wî mirovekî pir bi hêz, gelekî xurt û
bi saw bû: xwediyê leşkeriyeke pir giran a bi
rêkûpêk bû. Serbazênwî tev peyane neheng, ce-
gerpola wisan fêris, mêrxas û cengawer bûn.
Herweha ew zilamine gir î qirase yên bi
zendûbend bûn ku timî ji şer û qadan re li

pêdarê sekinî bûn. Ha ji ber wê yekê tu kesî
nediwêriya ku awirine bêmirêz bide tixûbên
welatê KurzadPaşa.

Welatê bi navûdeng pir fireh, gelekî mezin û

bi deşt û çiyayên xwe ve xemilî bû. Deştên wî

yên avî her cûre fêkî, zebze û meywe diafiran-

din. Çiyayên mezin î pahn digel newal û

geliyên tije dar û bi daristan xwe ji bihiştê

zêdetir bihadar dikirin, yek li dû yekî xwe

rapêçî hev kiribûn û li hawîdorê welatê xwe se-

redor dibûn. Welêt tixûbê xwe yê RojhIlatê gi-

handibû ta bi Çîn û Maçînê. Tixûbê Rojavayê,

digiha nêzî Tengava Tengavstanê. Yê Bakûr, gi-

handibû çiyarêza Çiyayên Qafqasê. Ji Başûr ve

jî tixûb digihande ta bi Mala Xwedê û piraniya

Berrîstana sîlekan xistibû nava cergên xwe.

Li kêleka Serbajarê Welatê Rojhilatê ji aliyê

Rojhilat ve çemekî mezin dibihurî û bi bez û

colan diçû ta xwe digihande ser delava

ecemoşkê. Bilindiya Bajêr ji ava çemê pîroz,

sed metre û ji sawiya ava deryayê jî şeşsed û

pêncî metre bû. Li ser wî çemê bi xêr û bêr ke-

lekvanî ji xwe re timî kêf û colan dikir û bê

govend û şahî nediman. Xortan li herdu

keviyên wî qor bi qor rêz digirtin, kêfa xwe bi

lemelema avê re yekser dikirin. Hinek ji wan

bi şewk û toran masî digirtin, hinekan jî xwe

tazî dikir û diketin ava hênik avjenî dikirin û

tê de laşê xwe ji germa roja kel diqeş1mandin.

Herdu navrastên 11keviyên çemê bi navûdeng

bi darên fêkiyan vegirtî bûn. Xelkê Bajêr di

rojên şemî û yekşeman de, di yên cejn û

şahiyan de, xasma di Newrozan de tev diçûn 11

binê siya wan darên gerrvedayî rûdiniştin,

geşt û seyrana xwe dikirin û piştre jî xwarinên

curbicur datanîne ser carcîmên nexşîn û 11serê

rûdiniştin dixwarin.

Li başûrê Rojavayê Bajêr çiyayekî

kevnêtûniyê pir xweş ê bi dar û daristan

rûdinişt û singa xwe jê re kiribû mîna mertal,

da ji jêr ve tu çavine xirab ên gemarî xwe lê

yektel nekin. Ji Çiyê gelek sarkanî serejêr

dibûn, 11hawîdorê wan rihan û beybûn xwe 11

hevûdu pêçabûn û bi bayê beyanê re bihna xwe

jê re diyarî dişeyandin. Di germa nava rojê de

keriyên xezal û pezkûviyan bi qefle dihatin ser

wan kanîsarkan û ava hênik vedixwarin,

piştre jî diçûn 11binê siya daran mexel dibûn û

11şewq û şemala Bajarê rengîn hişmetheyran

diman.

Kurzad Paşa ji wan kanîsarkan ava hênik di

kunkên qafik de anîbû Bajarê xwe û 11taxan

belav kiribû. Çi dema ku mirov tasek ji wê avê

di ser savar û goştê berxan re vedixwar, zikê

dagirtî dimiçiqande ser êkdu û vala dihişt,

mîna ku xwarina berê lihaş û madela çûbe pêre

pêre dîsa birçîbûnê xwe diyar dikir û daxwaza

xwarinê 11dilan şûnde vedigerand.

Li Rojavayê Bajêr, deşteke gewr dikişiya.

Heta ku çavên yekî didîtin xêr û bereketa xwe

dirêj û fireh dikir. Çaxê bihara rengîn xwe bera

ser sing û berê gewre yên qal dida, ji bihna gul

û çîçekên pirtexlît pişika mirov bi sê weqiyan

giran dibû û diwerpixî. Ji wê bihna xweş î

şêrîn, firnikên mirov mîna kulfika kewarê

fireh dibûn û damarên laş jî weke firatan devê

xwe yên bêdiran vedikirin û dengê lemelema

xwînê digihandin ta sîpanê qoqê meyanê.

Li bakûrê Bajêr çiyane tacspî wek rêza

govendê bi êkdû ve besterêz xwe jê re kiribûn

mîna beden û bi ser êkdu ve dikişiyan heta ku

roj başî li Gola Ormiyê didan. Ew çiyayên

rengîn timî ji Bajarê xwe re dikeniyan û pê di-

pesinîn, ew di nîvê cergê xwe de diparastin. Hin

caran gava ku ew çiya ji gelî û newalên xwe

bayê gurr bera ser Bajarê bi şan û şeref ve dihi-

nart, dilê xelkê wî hênik dikir û bara şevê her

kesî xwe 11Zozanê Şerefdînê dihesiband.

Bajêr, heçîka di demsalên havînan de tim û

daîm bi xeyd û giryan bû. Ji ber ku hemû havîn

jê re ne dost û yar, lê bi germ û ar bûn û ew di-

kelandin, disincirandin û diqelandin, hin

caran jî dipijandin. Ew rewş û tevger her çiqasî

ne li xweşê wî jî bû lê bi dilovanî, bi giramî jê

re singa xwe vedikir û bo xwe çarenûseke

xwezayê dipejirand.

Çûn û hatina Serbajarê Rojhilatê, pir zêde

çêdibû. Riyên heft beşên bejayiya dinê di nava

wî re dibihurin. Bazirganiya herêmên li Rojhi-

latê, ya li herêmên Rojavayî, ya li herêmên

Bakûr û Başûrê dinyê tev dihatin û li wir digi-

hane hevûdu, dest bi kirrîn û firotinê dikirin.

Ji wir jî caw, qumaşê zivr, hevrîşim, pembû,

Uftîk, hirî, kej, çerm û êmîşên hişkkirî

dikirrîn û dibirin welatên xwe. Kurzad Paşa jî

baceke hindik ji wan bazirganan digirt û pê

dewlemendiya xwe serqûç dikir. Ha ji ber wê

yekê ew Serbajar gelekî dewlemend bûbû, pir

xweş û şên bû û ji tîcaretê re bûbû hoçik, ji

dinyayê re jî bûbû mîna serbajarekî sereke yê

taybetî.

Zengînî, dewlemendî, maldarî, delalî û

xweşikaUya Bajêr gihabûn b1l1ndayiyeke

wisan zêde ku tu dev û ziman nikaribûn salix

bidin. Rê û dirbên wî tev bi kevirên mermer

hatibûne çêkirin. Kuçe û kolan hemû bi selên

ferfûrî erda reş vegirtibûn. Xaniyên wî bi

camên aqût û almast ber bi asîmênê bilind ve

hilkişiyabûne jorê. girovertiya serên xwe

xistibûne meyana ewrên reş î tarî û ber bi

stêrkan ve hilatibûn.

Xelkê Bajêr pir dewlemend. têr, tije û zengîn

bû. Tu kesî nizanibû feqîrtî çi ye û xizantî ji

kur e yan li kur dihêwire. Her kes xwediyê xa-

niyekî xwediyê îşê xwe bû, kes ne muhtacê yekî

din bû. Her kes muhtacê welatê xwe, yê Bajarê

xwe bû û tev heyranê serwertî û serokatiya

Bajarê xwe bûn.

Avayiyên Bajêr tev bi yek tentêlê hatibûne

lêkirin. Çaxê ku mirov diket navbera wan, yek

tê de şaş dima û ji xwe re diheyirî. Eger ne ji

reqem û navên kuçe û kolanan bûna, tu der ji

ya din nedihate naskirin. Paqijiya wî rewneqa

xwe gihandibû asîmanê heşîn û jê tîrêjine ren-

gareng berejor diîsandin. Di navbera peyarê û

riyên mezin de darên tacvegirtî birêz hatibûne

xemilandin. Li hawîdorê wan gulên rengareng

mîna rêzên govendê qor bi qor hevûdu girtibûn

Û timî ji mirov re dibişirîn. mîna ku

bixêrhatinê didane kesên biyanî wisan devli-

ken bûn. Leşker û polîsên ku li nava Bajêr di-

geriyan jî xweser alikariya jinên digel

zarûkan. ya kesên kal. topal û ya piçûkan diki-

rin.

Xelkê Bajêr pir ji Paşayê xwe razî bû. her

kesî jê hes dikir û timî piştgiriya wî dikir. Ji

ber ku Paşa mirovekî pir comerd. çavfireh,

zana û bi aqil bû. Wî. çi kêmasiya xelkê

hebûna hîç dem nedibihurand pêre pêre dianî

cih. Di dawiya her hef tiyê de jî gazî hemû

rîspiyên taxan dikir ew dianîn serayê û bi wan

re dipeyivî. tişt ji wan dipirsî. Eger derd û

daxwarên wan hebûna. guhdarî dikir. Piştre

wan kêmasiyên Bajêr yan ew daxwazên xelkê

yên nû û derd û teşqele ku hebûna. 11cem xwe

dinivîsandin û roja encûmenê dixistin lîsta

daxwaz û pêşniyaran.

Li her taxeke Bajarê bi şan û şeref.

nexweşxaneyek hebû. Li her kolanekê dibista-

nek û ji bo zarûkên şîrmij û yên piçûk çend

hêlîn avakirî bûn. Li çend herêman jî çend

xwendegeh hebûn. Xwedina zarûkên dibistanan

bê dirav. belaş dihate kirin. Xwarina zarûkan,

kaxez û xameyên wan tev ji kîsî dewletê bûn.

Dermankirin û xweşkirina nexweşan, bê dirav

ji aliyê nexweşxaneyan ve dihate rêberkirin.

Kurzad Paşe li xelkê xwe û li welatê xwe pir

difikirî. Wî, tu caran bi tena serê xwe biryara

tiştekî nedida. Mehê carek wî encûmena xwe

dicivand û yekbiyek bi endaman re dıpeyivî,

dîtina wan digirt û ji bo kiryarên rind hin

caran bi hevûdu re nîqaş û dehkere dikirin.

Piştre kîjan a çê bûna, hemuyan bi yek dengî

ew tişt dipejirandin û li serê digihane birya-

rekê. Piştre hêj Paşê ew biryar dikirin ferman

û dida çapemeniya Dewletê, bi hemwelatiyên

xwe dida zanîn.

Endamên encûmena Paşê çil kes bûn. Her çil

jî, temenê xwe ji çilî hevraztir bûn û hemû

mirovên biserpêhatî, bijin û bavê zarûkan,

herweha kesên sergiran ên jêhezkirî bûn, ku li

tevayiya welêt qedr û siyaneta wan dihate

girtin.

Bîst û yek lawên Kurzad Paşa hebûn. Berhîm

yê mezin, Rêzan jî yê herî piçûk bû. Lê Rêzan

xortekî pir delal î spehî, gelek cindî û lihev-

hatî, xwîyxweş û nazik, û gelekî nefspiçûk bû.

TImî ew di suxra xelkê û ya mêvanên bavê xwe

de bû. Ji bavê xwe re, bi birayên xwe re pir bi

aqûbet bû. Jixwe Ji endamên encûmena bavê

xwe re rêzanî û siyaneteke zêde dida nîşandan.

Herweha ew berpirsyar û serokê giştî yê

leşkeriya bavê xwe bû Jî.

Navûdengê Rêzanê kurê Paşê li dinyayê belav

bûbû. Serbaz û serdarên leşeriyên her welatî Jê

diçoqiyan û sawa wî ketibû ser her kesî. Ji

pîşeya leşkertiyê zêdetir Rêzan pir zana,

dûrbîn, bîrewer û têgihiştî bû. Ji ber hindê,

bavê wî hertim pê dişêwirî û Ji bo demepêşa

welêt û ya hemwelatiyên xwe hertim raya wî

distend û hêj dikete nava kar û îşên giran.

Kurzad Paşa dixwest ku Rêzanê xwe bize-

wicîne. Lê sûd û serpêhatiyên wî çewa ku di

derheqê her tiştî de hebûn, di layê bûkan de Jî

ne kêm bûn. Ku hin caran bûk bira Ji bira re

dikin neyar, wan Ji êkdu cihê dikin û malên

şên û xanedan dikin piçik û parî, bi derbekê

ditefînin. Ji ber hindê wî tiroş nedikir ku

hema bi rast1êhatinî Rêzanê xwe bizewicîne.

Lewra wî diviya keça mirovekî Ji xwe şermkirî

Jê re bixesta, da Ji malê piştrast bibe û nekeve

nav rêza karwanê tavilan.

Ezepmayîna Rêzanê Paşê gelekî bala xelkê

kişandibû ser xwe û heyfaxuyaniyên Bajêr. ya

rîspî û maqûlan pê gelekî dihat: bi sêwirandina

dibe hema ku rojekê jineke bêawe wî bişihitîne

û li pey xwe bi welatekî dûr ve bibe. Hem li

nava xelkê behseke din jî di buwara Rêzanî de

belav bûbû ku ango ew nemêr e. lewra bavê wî

ew nazewicîne. Îcar ji bo çareserkirina gelşên

bi gumana belkî yên pêşerojê. gelek rîspî û xuy-

aniyên Bajêr li hevûdu civiyan û di nava xwe

de ji bo zewicandina Rêzanî peyivîn. Piştre

rabûn êvarekê çûn Dîwanê. da ku mesela zewi-

cand ina Rêzanî ji Kurzad Paşa re bibêjin û jê

hêvî bikin da rojek berî rojekê zû wî bize-

wicîne. hêj ku siqûmatek neqewimiye.

Ew Dîwana Paşê ya taybetî. ji bona mêvanên

malê. çi alecî çi jî biyanî hertim vekirî bû. Fi-

rehiya wê bi sih û sê gavan. dirêjiya wê jî bi sed

û yek gavê geredor bû. Raxistina wê hemû bi

xalî. xalîçe û kulavên sipî yên bi nexşên keske-

sor hatibûne dorbendkirin. Li keviya dîwaran

berbere hawîdor doşekên tije liba û li ser wan

balgîv û nazbalgîvên tije hirê û pirtik li ser

êkdu disekinin. Li nîvê Dîwanê dikeke grover a

weke bejna gazekê bilind ku ji hawîdor ve

dihate dîtin disekinî. Mêvanên biyanî û yên

xuyanî li ser dikê rûdiniştin. Kesên nas û xelk
li ser doşekan bi çarmêrkî didanişîn. Li
aliyekî Dîwanê xwartnpêJek hebû, tê de çar Jin
û deh zilam dişixulîn û hertim niqreyên
xwarinê li ser êgir sar nedihişin. Çi dema ku
mivan diketin hindur, sifra xwarinê li ber wan

rast dibû û xwarinên pirtexlît Ji ruyên
mêvanan re dikeniyan.

Ew şev Dîwana Paşê Ji mêvanên biyanî û Ji
yên nas û dost mişt î qûç bû, şewbêrkê gerr û
fetil li dora xwe çartew dikirin. Gelek axaftin û
gotin Ji hin devên xuyanî derdiketin û her kesî
guhên xwe tapêl kiribûn li xwediyê dengan
guhdar dibû. Piştî gelek peyv û gotina hin me-
selok û pêkenokan, bîstikekê civat rawestiya,
da ku bihna xwe berde. Di wê valayiya hayji-
hevnemayê de rispiyekî bi hin awene badayî û
hinek Jî bi yên rast î dirust berê xwe ber bi
Paşê ve kir û meselê anî gihande ser zewaca
xortan. Îcar kalekî din Jî hema yekê nekir didu
û berê xwerast da Paşê:

- Ya Paşayê comerd. Tu mirovekî bi
navûdeng î û welatê te Jî xweziya dinyayê ye.
Kurê te Rêzan heta niha Jî bê zewac maye. Ew

xortekî pir zîrek, zana û cuwanmerd e; barê pa-

rastina welêt 11 ser milên wî ye. Niha çaxê

zewaca wî hatiye û bihurî ye Jî. Xwedêhebîna.

ev çi ma tu wî nazewicînı'"?

Erê zewac û ne tiştekî din. Piştî wê gotina bi

deng Kurzad Paşa hinekî serê xwe şûtî ber xwe

kir û mîna ku li dana bersîveke rewan bigere

bîstikê Ji xwe re rawestiya. piştre bersîva

xwediyê pirsê da:

- Ez dizanim ku tu çi dibêjî û li çi Jî difikirî.

Lê ez di layê zewaca Rêzanê xwe de gelekî bi tirs

im. Ez Jî her mîna te lê difikirim. Lê ez dixwa-

zin ku zilamekî xuyanî yê Jixweşermkirî hebe

û keçeke wî ya Jîr î zana Jî hebe ku ez Ji Rêzanê

xwe re bixwazim. Ewçax wê Ji mala min re hîn

bi xêrdîntir be. Ma ne wisan ye. mamê delal?

Piştî wê gotina Paşê. pêleke germ xwe li

civatê lefand û ew serobin kir; her kesî guhên

xwe lê tapêl kirin, xwestin ku li gor têgihîştina

xwe nihêniyeke tûj Ji peyva wî biderxînin.

Hinek Jî çavên xwe li hin qîzebavên nepenî ge-

randin. Lê gava Derwêşê mêvan ew gotina Kurd-

zad Paşa seh kir, bi umîda ku wê diyariyeke

mezin bidê hema rabû ser nigan û bi dengekî

nermoçkî:

- Paşayê delaL. Min seh kiriye ku keçeke

Paşayê Tengavstanê heye. Lê dibêjin ew keç
yeke wisan zana. tîjîfehm û bi aqil e ku bi tena
serê xwe hemû plan û programên bavê xwe
dimeşîne. Ez bawer im ku Şîlanê babeta kurê te
ye.

Nav û dengê delalî û çelengiya Şîlana keça
Paşayê Tengavstanê li dinyayê belav bûbû û
gelek siltan û serkarên dewletan dixwestin ku
wê keçê ji xwe re bixwazin. lê kesî riya xwe lê
nedidît ku here wê ji xwe re bixwaze. Çimkî
xwestina Şîlanê ne karekî hêsan bû. ji ber ku
ew hem qîza Paşê bû hem di malê de serdarê
xulam û suxrevanan bû. hem jî rêbaz û seıwerê
leşkeriya bavê xwe bû; timî di nava şêwr û
qelşên bavê xwe de d1l1pikî û bi endamên
encûmanê re kar û îşên hêja dikir. Jixwe delalî
û gewret1yaŞîlanê ne karê pişkaftina zar û zi-
manan bû. ku yekî kariba bi devkî bigota. Be-
dewtiya ku Lêbû. li tu keç û zeriyan nebû.
Şîlanê keçeke bejnşoxa noqzirav. lêvtenika
devgrover û çavkespereke têlbrû bû. Dema ku
ew dibişirî. kortikeke piçûk diket serê erçena
wê û hinarokên ruyan xwe dikirin mîna du
çavkaniyên Sîpanê û evîna xwe bi ser mirov ve
bi tewra xunavê dibarandin. Dema wê kincên

resmî 11bejna zirav dikir û çek diavête milan.

pê dilên birîndar xweş û şên dibûn û giyana

hestiyên rizî ji binê axa sar derdikete ser ruyê

bejê. Jixwe wergirtina wê ya bi kincên pîrekan.

heıwekî tayê bitenê be li vê dinyaya ruhnik û ji

bihişta ademiyan diyarî hatibe ruyê erdê wisan

dilê xemgîn sergeşte dihişt. Şîlanê eynî wek

mesela gulê. timî bilbilan 11hawîdorê xwe qor

bi qor kom dikirin. Bi yek dîtineke wê çavên

kor ruhnî dibûn. dilên murde zîndegiyan

dibûn. û keser û kovana ji ber tîna rewneqa

bêhempayê her kesî derdmend dikir.

Navê Şîlana keça Paşayê Tengavstanê. tîneke

giran li Kurzad Paşa kir. Ew xwe bi xwe sêwirî

û di dilê xwe de got: Hêja ye ku ez wê keçê ji

Rêzanê xwe re bixwazim. Ewçax sêra malbata

min xirab jî nabe û ez ê hertim jê piştrast biml

Lê heıwekî ku Paşê ew dengê Deıwêşê biyanî

nebiribe xwe. hîç deng nekir. Û di dilê xwe de

x1namtiya bi Paşayê Welatê Rojavayê re da av-

akirin, dest bi mirovatiyeke germ kir û hinekî

pê dilxweş û şad bû.

Ew şev piştî ku şewbêrik bi dawî hat. Kurzad

Paşa rabû çû 11oda xwe ya xebatê rûnişt. destê

xwe avêt kaxezekî sor î bi keskî ve. û xameyeke

zergûnî ji xamedankê hilanî, xist navbera
tiliyên qal û ji Paşayê Tengavstanê re namey-
eknivîsî. Piştî silav û pirskirina rewş û jiyanê:
Ya birayê min ê Paşayê Tengavstanê. Min
bihîztiye ku keça te Şilanê pir zana yî gewre
ye. Eynî wisan kurê min Rêzan jî babet û
hevdemê wê ye. Îcar ez bi vê nameyê li te dax-
waza mirovatiyê dikim û kûrê xwe yê mezin
Berhîm xwezgînîdişînim ba te. Eger tu mirova-
tiya min bixwazî11eger keça te û Rêzanê min jî
bi hev11duqayil bibin, hem bo min rind e hem

jî bo keça te wê bi xêrdîn bel
Roja din sibe zû Kurzad Paşa rabû haziriya

hinartina xwezgîniyan kir: bedlek cilê paşatiyê
li kurê xwe Berhîm kir. Rêzan jî di kincine
maqûl de werkir û kêlsimeke xweşik da bejn û
bala wî. Hezar û pêncsed siwarên cengê digel
çek û rext bi wan re amade kirin. Du hezar
lokên huşt1ran ji malê dinyayê da barkirin. Du
hezar cotên hêstiran ji zêr, zîv û ji tiştên giran-
biha li pey êkdu xistin rêzê. Sê hezar cot axte ji
xwarin û pêxwarinê bar kirin. Û berê wan da
riya bajarê Tengavstanê.

Berhîmê kurê Paşê da pêşiya siwarên cengê û
hespê xwe ajot. Siwarên cengê li dû wî çarheb

çarheb ketin rêzê, hêstir û deve û axte jî 11pey

wan kişiyan. Rêzan û çend serdarên xwe yên

leşkerî 11dawiya karwên ajotin û ber bi Welatê

Rojavayê ve çûn. Ha wisa ajotin û çûn, lê riya

wan gelekî dûr û dirêj bû. Bê eger deh rojan,

eger pazdeh rojan, na di roja huvdehan de

nêzîkayî dan Serbajarê Tengavstanê.

Garis Paşa ew roj derketibû ser Bedena Ten-

gavstanê û bi dûrebîna xwe 11hawîdor temaşe

dikir. Carek ji nişka ve bala xwe dayê ku tîpek

siwar ji jor ve derketin û rast ber bi deriyê

Bedenê ve hatin. Lê paşayekî bi wergirtine ke

tekûz 11pêşiya wan e, li dû wî gelek siwarên

cengê hene, 11pey wan jî karwanê hêstir, huştir

û axteyan kaşerêz bûye. Garis Paşa li hatina

hewqas siwar pir fikirî, rind bala xwe da wan,

piştre xwe bi xwe got: Ne cengek heye ku ew

têne vir, ew naşûfin bazirganan jî û niha ne

çaxê geşt û geran e. Gelo ev kî ne û bo çi têne

vir?

Garis Paşa hey di nava wê xewna xwe ya

şiyar de 11rê û dirbên bi teşqele sêwirî û çavên

xwe ji siwaran jî neniqandin, dûrebînê dane-

xist ta ku siwar nêzê derî bûn. Hingê wî ji tewr

û xeysetê wan derxist ku hebin tune bin ew

siwar mêvan in. Lê hema mêvan jî, îcar
hewqasî pir? Xwe bi xwe got û xweji jorê bera
jêrê da, çû gazî serkarê xulaman kir, Lê
qewîUya hazirkirina şîva mêvanan û
hayjêmana 11hesp û heywanên wan kir, piştre
jî ber bi mêvanên xwe ve çû û derbasî a11yê
deıveyêBedenêbû.

Karwanê xinamtiyê hat 11ber deriyê mezin ê
Bedenê rawestiya û bû şingeşinga zenguyan,
siwar tev ji hespên xwe peya bûn. Heçîka
siwarên cengê tevek şûrên xwe berepêş kirin û
besterêz sekinîn. Berhîm û Paşayê Tengavstanê
jî b1xêrhatineke 11gor qaydê paşatiyê dane
êkdu, piştre jî Berhîm xwe û birayê xwe Rêzan
pê da naskirin. Garis Paşa û Berhîm hêdî hêdî
meşiyan, wî ew û Rêzanî birin 11Dîwana xwe
ya taybetî dane rêniştandin û xulaman jî
siwarên cengê birin 11mêvanxanê bi cih kirin.

Ew şev li Dîwanê Garis Paşa bi Berhîm û
Rêzanî re ket nava peyv û galegalan. Lê belê ew
11hatina wan digel hewqase siwar ve hêjî difi-
kirî, gelek disêwirî û hem jî pir diramiya, lê
tiştekî ji ya din bi der vened1xist.Erê: Hezar û
pêncsed siwarên cengê, ji bo şer û qalên giran
derdikevine riyan û bi welatan ve diçin. Lê

hewqas barên hêstiran digel hewqas ên

huştiran û ev tiştên wisa giranbiha ku bi xwe

re anîne, ne îşê şer û cengan in. Gelo, ev hatine

çi û wê ji vir herin kur? di dilê xwe de dubare

dikir û ji avjeniya bejê dernediket qada

hêsantiyê, hin caran jî xwe di kûrayiya aqil û

zîrektiyê ûe serûb:L.ıkÎ dinûqa. Paşê ha \'I/!san

hêj keştiya xwe ya têgihandinê ji deryaya xew-

nexeyalan negihandibû bendera encamê, xula-

man sifre hazir kirin û xwarinên curbicur li

serê reqaftin dora êkdu. Li Dîwanê Paşe û

herdu kurên Paşayê Rojhilatê, ew hezar û

pêncsed siwarên cengê jî li mêvanxanê şîv

xwarin. Piştre dîsa Garis Paşa bi herdu biran

re ket nava axaftin û xweşbêjan, heta ku çaxê

raketinê êdî nêz bû. Paşê herdu bira her wisan

dane xeberdanê û dixwest ku ew şev tiştekî ji

wan fam bike. Lê Berhîm û Rêzan gelekî bi

sekn û saman, pir bi tixûb û sînor dipeyivîn û

di xeberdana xwe de tiştekî pê nedane çoqandin

ku ango ew bo çi hatine wir.

Derengiya şevê êdî ne hindik blhurîbû, ew jî

bi mêvanan re bûbû mêvan û dema

pêşkêşkirina nameya mirovatiyê hatibû serbi-

serê. Berhîm dizaniya ku mazûrvan jî pir

bêsekan e Û dixwazeku zû pêhatina wan biza-
nibe. Hêdîka ew name ji berîka xwe deranî û
dirêjî destên Paşê kir. Dema Garis Paşa
nameya devgirtî vekir û reşbelekiya wê xwend.
êdî hemû şevereş. raman û sêwrên neçak Lê
ruhn bûn. tev bi derbekê li sêr serê wî xweşçak
û rindhal bûn. şev Lêxweş û hêsan geriya û êdî
eşkere têgiha ku hewqas siwar tev xwezgîniyên
keça wî ne. Hinbihin dilê wî yê neseq1rî kete
kûrayiya cihê xwe û ji wan ramanên têkel bi
şûnde vekişiya. xwe yeklemkir. Bêguman kêfa
wî pir ji wê nameyê û ji hatina hewqas
xwezgınîre hat: Jixwe ez jî liyekî mîna Kurzad
Paşayê ROjhilatê digeriyam. ku Şîlana xwe
bidim kurê wi... Xwebi xwe got û di dilê xwe de
dubare kir.

Berî ku Garis Paşa tiştekî bibêje. bi wê dax-
waza bo mirovatiya ku ji Kurzad Paşayê Rojhi-
latê hatibû di dilê xwe de sêwr û arezûne xweş
ên bêsînor damezirandin; di dilê xwe de gelek
rê û dirb bo tîcareteke nûjen avakirin û hazi-
riya vegirtina hin welatên nû kir. per û baskên
xwe bi ser welat û şaristanan ve weşandin.
Hem jî nexşineya Rojhilatê anî ber çavên xwe.
riyên leşkerî ku pê ve here rapêşî hişê xwe

kirin. Lê hin caran jî ew îş ka wê jê re xiş

bikin yan nekin dud1l1yekê ew bi qîmê hin-

gavt. De çi dibe bila bibe. mirovatiya bi

Paşayekî wisan bi navûdeng re bo xwe şan û

şerefeke mezin hesiband. Û nameya mirovatiyê

çend caran hilanî danî ser serê xwe û li lêvên

xwe hesikanûin. Pîştre destûr ji herdu bira

xwest û rabû çû bi jina xwe şêwirî. Lê jina wî ya
Îngilîzî Marîa Xatûn hîn jê bêtir kêfa xwe anî û

razîbûna xwe bo mirovatiya bi Kurzad Paşa re

nikaribû binixumîne. Piştî ku Paşê raya jina

xwe bi erênî jî stend. gotê:

- Nexwe rabe Şîlanê spehî biedilîne û wê

bişîne eywana pîrekan. Bila lawik jî bête wir.

Eger dilê wan hevûdu girt û êkdu ecibandin. ji

xwe ez ê bersîfa erêbûnê bidin Berhîm Paşa.

Marîa xatûn. ji ber ku xortekî Kurd dê

bibûna zavê wê. di derengiya wê şevê de pir kêf

û sefa kir û rabû xatir ji xewa şêrîn xwest. Tu

nabêjî wê hêj ji dema ku li mala bavê xwe qîz

bû. camêrî û dilovaniya Kurdan blhîzt1bû û

rind ew dinasîn ku zilamên Kurd pir girêdayê

bi jin û zarûkên xwe ve ne û sazûmana malbatî

li cem wan pir girîng e hem jî zahf pîroz e. Ji

ber wê kêfa xatûnê ya zêde êdî lotik ji hevûdu

sist nekirin, nıgên wê erd ranegirt1n û bi hele-

bezeke sivik rabû çû mizgînî da Şîlana xwe. Lê

pa jixwe îcar gava ku Şîlanê jî ew mizgîna

xweş seh kir, deriyekî nû di bihişta dilan de jê

re vebû; ew xewn û xiyalên digel salên hewqasî

dirêj tev lê rasterê geriyan, kam û mirazên wê

gihane bêtixûbiyê û rabû bi lez û bez çû oda

xwe; dolaba ferfûrî ya toqalmast vekir, kincine

spehî derxistin û li bejn û bala xwe lefandin,

dû re çû li ber neynikê rawestiya têl û têrtîmar

dane xwe; lêv û hinarokên şimamokî bi

dermanê ji boyaxa qalikê gûzan xweştît k1rtn.

Piştre da kêleka Xatîka Medê û bi meşwerdekî

çû li eywana pîrekan rûniştin, çavrêniya

hatina dildarê dilê xam ê şeqvîn kir. Lê gelekî

bê sebr û semax Şîlanê her li derî dinerî, ka di

hatinê de dildar xortekî hêjayê kêlsima wê ya

narîn e yan na, qenlm rind lê binere.

Herdu bira bi tena serê xwe li Dîwanê

ketibûn nava xewn û ramanên bo bersîveke

erênabûnê û di şûna xwe de her dih1nzirîn. Her

yekê wan bi çar çavên fireh li vegera Paşê

dinerî û Paşe jî ne hindik dereng mabû. Ha

wisan ew hêj di nava kûrayiya erênayan de

loqgurî dikirin, carekê bala xwe danê ku

jineke navsere gavên xwe bêpêjn avêtin hindur

û şevxweşiyê da li wan. Herdu bira hindik

silikîn, ji xwe re şaş man û hîn bêtir heyirîn.

Lê ew heyr û matmayîna wan pêre pêre xwe gu-

harte ser xweşî û şaneşîntîyeke bi dilviyan. Bi

gotina Fermo, Rêzan de rabe were, xortê

evîndar ji cîhê AWe tîşî jorê bû û rabû da pey

Xatîka Medê çû eywana pîrekan, li qarişî

zeriya kezîzer a noqzirav rûnişt û berê xwe da

ser bejn û bala zirav a bi kêlsima lewendî.

Belam toreya nijadî hin caran û li hin deve-

ran mirov fedîkar jî derdixîne. Ji hinekan

weye ku mirov paşverû ye û ne sosyal e, yan jî

axaftina wisan li xweşê hin kesan rewa tê dîtin

û timî tê dubarekirin. Ji ber ku Rêzan hey fedî

dikir ku wisan ziloq li nava çavên Şîlanê

binere û hin caran serê xwe li pêşberî wê

şimamoka dilaweran beıjêrî erdê dikir.

Tu nabêjî ew livak û tewra Rêzanî, hîç li

xweşê Xatîka Medê û ya Şîlanê nediçû. Lê

Xatîka Medê hêdî hêdî Rêzanê çavreş da xeber-

danê û hin gotin ji hin deverên cihê cihê anîne

ba êkdû, bi xweşbêjan ve ristegovendiyeke pay-

edar afirand. da qenim zû meşka fihêUya xortê

dildar ê li pêşberî zeriya kezîzera a çavhzelal

bide dirrandin.
Piştî rakirina wê firtona Medê ya di mabey-

na çiyayekî qeşemê û yekî êtûnî de, herdu
dildar hûrik hûrik bi hevûdu re ketin nava
peyv û bêjeyan, 11hev geş û xweş bûn û sikra
xerîbiyê hilweşandin.

Demeke ne dirêj bihurî, Ji nedî ve derî vebû û
xatûnek hate cem Rêzan û Şîlanê. Lê pa çi
xatûnl Xatûn hêj Ji zeriyê delalUr û naziktir
bû: ruyekî geş Lêbû, qey yekî digot ava Kaniya
Laleş e. Porekî kej î gûnesmer li serê wê bû ku
her têlek mtnabû şivtên Alaya Rengîn. Jixwe
lêvên wê yên tenik ên şanikî mînabûn
qeysiyên Meletê. Ji delaliya wê re hema yek ne
dikaribû bixwene Jî vexweû timî rûne li bejn û
bala narîn binere. Bi hatina xatûnê re. Şîlanê
û Medê herdu rabûne ser ntgah û cihên xweJê
re vala hiştin. Lê Marîayê ew bergeşa li ser
destên xwe ya tije şiranî bir 11ber Rêzanê
çavbelek danî ser maseyeke piçûk û
xêrhatineke xweş lê da. Hingê Rêzan dirûfê wê
Ji yê Şîlanê derxist, ku ya dê bibe xesuya wî ev
bi xweye. Îcar ewJîJi şûna xwe rabû û çû destê
wê maçî kir. Piştre Maria Jî tevî civata zerî û
bengiyê zeriya xwe bû û tevan bi hev re xwe li

xeberdana şevê şidandin.
Ew şewbêrika xweş. li eywana pîrekan

domand. Lehiya pêlên evînê xwe bera ser dery-
aya dilan da. keç û xort hay ji rêveçûna şeva
şênîk neman ka çiqas şev bihuriye yan hêj zû
ye. Di wê navê re Medê hema carekê ji nedî ve
wenda bû. Tu nabêiî ew cûve ku mizaînî bide-J " ~ _

Paşê. bêje: Erê, hewar rast e, xêr bi xweşî ye û
tu gelş û asteng demeketin holê. Bi tewrekî
wisan badayî bi Paşê da zanîn ku Berhîm tu
tişt jê nefamî û dîsanê şûnde vegeriyaçû.

Ji wê mizgîna pîroz re, herdu lêvên Garis
Paşa gazek ji êkdu vekişiyan, bi dilekî xweş û
şadan destên xwe avêtin qurmê simbêla û
herdu alî badan. Dû re jî berê xweda Berhîm:

- Mirovatiya bi bavê te re, bo min şerefeke
mezin e. Daxwazawî li ser ser û çavên min.

Piştî herêkirina Şilanê ji kurê Paşayê Welatê
Rojhilatê re, şadîmaniyeke şên kete Serbajarê
Tengavstanê. Sibe zû leşkerên bando bi saz û
awazên qaydexweşrêzbeste bûn û awane curbi-
cur lê xistin. Dengbêjêntaybetî yên leşkeriyê bi
nikline awecihê stiran û helbest gotin. Zerî û
cariyeyên Serayê tev xwe kirin mîna
şimamokan û derketin pêşanekê reqs û sema

kirin Û govend girtin. Ew şênî û şahîbe bi
tîrêjên roja geş re silava xwe gihandin Tengava
Tengavstanê. Dû re Paşê haziriya merasimeke
taybetî bo nîşankirina keça xwe kir: giregirên
serbaz û polîsan digel malxwe û berma11yên
xwe hemû besterêz bûn, vebuhtî û berpirsyarên
dewletê jî xwe 11hawîdorê wan çardor kirin.
Rêzan û Şîlanê bi êkdu ve milbestekirî hatin
meydana DUxweşiyêû bi pêplûkan ve havrazî
ser kursiyên axaftinê bûn. Ha wisan ew şahî û
şîranî heft roj digel şevên xwe domandin.
Piştre jî Berhîm û Garis Paşa di navbera xwe
de çaxê veguhaztina bûkê kifş kirin. Îcar
Berhîm û siwarên xwe yên cengê rabûn xwe ji
rêwîtiya Serbajarê Rojhilatê re hazir kirin.
Berhîm û Rêzan xatir ji Paşê xwestin û di
banga beyana wê roja xweş de ji Tengavstanê
derketin rê û ajotin çûn Welatê Serbajarê Roj-
hilatê.

Garis Paşa bi wê mirovatiya bi Paşayê
Welatê Rojhilatê re, gihabû baweriyeke wisan
têr ku nema êdî ji Rojhilatêve çu talûke bi ser
welatê wî ve tên. Û çi dema ku lê biqewimeyan
serê wî bikeve teşqelene giran, dê zavê wî
Rêzan bi hewara wî ve bê û Kurdzad Paşa jî di

raya giştî ya dinyayê de bo wî bibe alîkar.

Piştî çûna xwezgîniyan ji Tengavs1tanê çend

roj şûnde Garis Paşa hemû serok û berpirsy-

arên xwe yên leşkerî civandin û 11 ser

nexşîneya Rojhilatê paln û qolanine nû xazerêz

kirin. Lê belê Gêris hey çavên xwe 11 darên

xurma mûç dik1rtn û hin awir jî ta bi gurc1yên

Gurcistanê digihandin.

Jixwe daxwazeke sazûmana Tengavstanê li

ser axa Anatoliyayê hebû. Tixûbê ku demekê

gihabû Qeyseriya Romanî. beıjêr şimitîbû û

çûbû ta bi nêzî Tengavê rawestiyabû. Di salên

kevnare de gelek şerên dijwan di navbera Ser-

bajarê Rojavayê û Serbajarê Rojhilatê de

çêbûbûn. Di wan şer û qaleyên giran de geh Ro-

javayiyan tixûbê xwe hevraz dehf dabûn û ber

bi Navruwa Rojhilatê ve çûbûn. gahî Rojhila-

tiyan tixûbê xwe beıjêr dehf dabûn û ber bi

nêzîkayiya Tengavê ve şem1tandibûn. Lê ew bi

qederê sedsalekê dem bihurîbû ku di navbera

herdu aliyan de çu şer demeket1bûn holê û

siqûmat1ne kirêt nec1r1yabûn. tixûbê di navbe-

ra wan de ji cihê xwe neleqiyabû. Îcar bi dana

wê keçê. herdu alî jî umîdeke pir mezin dikirin

ku êdî ji wê gavê û şûnde wê li şûna şer û

şematê germiya mirovatiyê giraniya xwe
derxîne holê û destûra bûyerine mîna yên
kevin nede.

Piştî rêwîtiya bi du heftiyan, Serbajarê Ras-
hilatê mizgîna vegera xwezgîniyan a ji Bajarê
Tengavstanê hilda û defa şahiyê xwe 11ber
Seraya Dewletêgurgurand. Berhîn gava ji hespê
xwe peya bû, bi pêplûkan ve hilkişiya çû derke-
te banî û destê bavê xwe maçî kir:

- Bavo. Mebûka xwe nîşan kir. Min û Garis
Paşa di navbera xwe de biryar da, ku em ê di
bîst û yekê adarê de bûka xweveguhêzin.

- Lawêmin, de bila bi xêr û xêrdîn be.

Serbajarê RojhUatê xwe ji daweteke bêhempa

re hazir dikir. Kêf û şahîne wisan zêde ketibûn

nava xelkê, ku li tu deveran nedihatin dîtin û

heta wê gavê jî ne hatibû ne bihîztin, ne jî kes

dikaribû salixê wê bide. Xelkê mizgınî gihande

êkdu, pêrozî li hev dan û mîna col û bi colan

ber bi Seraya Dewletê ve çûn. Kurzad Paşa jî

xwençe li xelkê belav kir û daxwaz kir ku her

kes bi hûr û giran ve bê daweta kurê wî. Du

meh berî bîst û yekê adarê liher kuçe û kolane-

ke Bajêr deng bi def û zirnê ket, govendê gerr

vedan, bû şahî û şehwar. Di her maleke bajar-

vaniyan de kêf û geşta wê roja bi nav û nîşan

xwe bi cih kir. Alaya rengîn li ser banê hemû

xaniyan hate çikandin. Bûk û qîzên Bajêr xwe

bi kincên keskesor ve xemUandin. Ger li mey-

dana liber Serayê be, hem linava sûkê jî keç û
xortên bajêr milbestekirî û qor bi qor digel
şagirdên xwendegeh û dibistanan ve geredor
bûn. Ji hawîdorêwelêt, bi dehhezaran siwarên
çê hatin Serbajarê şên û li meydana colanê
hespên xweji bo riya Tengavstanê ceribandin.
Ji nava wan hespan bîst û pên hezar hebên
bijare hatin niqandin. Hewqas jî siwarên
cengê ji bo anîna bûkê amade bûn. Piştre
Kurzad Paşa deh hezar hêstir ji xwarin û vex-
warinê bar kirin. Dozdeh hezar jî axte ji
cihêzên Bûkê... Berî roja Newrozêbi bîst rojan
wek cara berê, dîsa Berhîm kete pêşiya siwaran
û berê xwedan rê, çûn bajarê Tengavstanê.

Bajarê Tengavstanê jî ji bo roja bîst û yekê
adarê ku Şllana xwe virêdikir, dest bi haziriya
şahiyeke bi şaneşîn kiribû. Her roj keç û cariy-
eyên Seraya Garis Paşa li keviya Tengavê bi
xortan re cergebazî dikirin û Şllana Paşê li

kuçe û kolanan gerandin, mîna ku xatirê wê ji
hemwelatiyan didane xwestin, mal bi mal
rojbaşî da xelkê heta roja ku dawetvanî gihane
wir.

Pêncî hezar siwarên Serbajarê Rojhilatê
gava xwe bera nav Serbajarê Rojavayê dan,

rast çûn li ber Seraya Garis Paşa sekinîn û ji
hespên xwe peya bûn. dest bi reqs û dilanê
kirin: govenda sêpê leyiztin. stiran û dîlokên bi
zimanê xwe gotin. Ew roj wan li wir Newroza
xwe jî pîroz kir û bûyera Newrozêji xelkê bajêr
re gotin. ku: Dehakê Ereb timî xwîna xortên
c1ndî yên Kurd vediX'wvarû mL"Cê \Va..T1 jî bi herdu
marên xwe didane xwarin. Lê rojekê Kawayê
Hesinker daqmoqê xwe hilanî û çû li nîvê
şUika serê wî xist. mejî lê kir mîna dew û xelkê
xwe ji binê sazûmana wî rizgar kirI Ha ew roj û
ev roj. bîst û yekê meha adarê bûye cejneke
pêraz a neteweyî. Îcar bi wê sêwr û ramanê ye
ku roja gihandina azadiyê her sal bi şax û
şoxeke bêhempa ji aliyê Kurdanve tê
pîrozkirin ...

Garis Paşa nehişt ku dawetvaniyên wî ew
xwarinên bi xwe re anîbûn. çêbikin. Wî ew roj
ji kîsî xwe du hezar conega. sê hezar beran. çar
hezar berx. pênc hezar kavir dane seıjêkirin û
digel birinca Çînê ji wan re kirin şîv. Piştî
xwarina şîvê, îcar fêkiyên curbicur danîne ber
dawetvaniyan û bû noşenoşa bi peyale û
îskanên bade û meya hingûr... Bi wê tewr
tevgerê şemla şevê giha seretaya evîneke

bihiştî. Li aliyê din jî keç û zeriyan dest bi hi-

nekirina dest û zendên Şîlana kezîzer kirin û

reqsebaziyan xwe li êkdu rapêş hingavtin.

Di wê şahî û şevxweşiyê de, bala hinek

serdarên leşkerî yên Kuı'Zad Paşa kete ser wê

ava Tengava Tengavstanê û li Deıyaya Mimıi-

ıyê çavan zUoq kirin. Dilê wan pir bijiya wê

ax, Deıya û Tengavê. Ji ber hindê êşeke giran

dUê hemuyan hingavt û avşûtik ji devê serda-

ran daweribî, cerg ariyan û di dUêxwe de berfi-

rehkirina tixûbê xwe ta bi wê deverê gihandin

serbiserê. Berhîm jî ew şev ne hindik tengijîbû

û hema serî Lêdox dibû. Hin caran bi henek û

qtrf, yekcaran jî ji dilê safî: Gereke em timî li

vir goştê masiyan bixwin, di hinavê xwe de

disêwirand. Lewra di demekê de tixûbê qedîm li

vir bûye, xwe bi xwe digot û dibUand...

Sibehê zû dawetvanî rabûn bûka xwe li

hespekî nêr siwar kirin, da ku berê bûkê yê

pêşî nêr çêbibe û bi rê ketin. Lê pa hespê di binê

bûkê de! mala xwediyê wî ava be, hema nebêje

hesp bêje filek bû û di şûfê şêran de afirîbû.

Çaxê bûk lê siwar bû, pîrozê delal hema dêla

xwe hUda jorê û serê xwe tîk bilind kir. Li pêş

û paşê bûkê heıwekî du çeper çêbûbin ew xist

mabeyna du tabiyan, zînê di binê wê de jî

hindik dakete jêrê û bi firefir ber bi aliyê der-

ketina rojê ve beziya. Deh hezar siwarên Garis

Paşa bi zeyiya xwe re hevrêber bûn. Paşe jî bi

peyatî li pêşiya wan qederek meşiya ta ku ew ji

deriyê Bedenê bihurînadin. Li wir gava Berhîm

xatir ji Paşê x-west, Paşê got:

- Birazî. Hûnê sê roj herin bigîjin baxçakî

mezin. Ew baxçe yê seyrangeha min e, li wir

hîç nesekinin û neçin navê. Hûn ê sê rojên din

jî herin, bigîjin baxçakî din. Li wir hûn dika-

rin bisekinin û herin li navê bihna xwe berdin.

De îcar herin, ji hewe re oxir be.

Siwarên Welatê Rojhilatê dest bi cirîd û

colanê kirin û li hawîdorê bûka xwe tûr avêtin:

geh kumên êkdu hingavtin û cama jî wek şerê

bi rim û mertalan bi hevûdu re leyiztin. Ji her

tiştî zêdetir wan dixwest ku hunerê xwe nîşanî

siwarên Garis Paşa bidin. Lê siwarên Gêris hîç

têkilî leyztika wan nebûn û bi rengê parastina

dawetvaniyan hespên xwe bi rêzbeste ajotin ta

ku ji Bajêr dûr bûn. Ha wisan ew hêdî hêdî bi

dawetvaniyan re meşiyan heta ku gihane

Çiyarêzên Belik û li wir xatir xwestin, tev bi

şûnde vegeriyan çûn Bajarê xwe. Dawetvanî jî

li riya xwe sê roj domandin, gihane baxçê sey-

rangeha Paşê.

Berhîm li pêşiya siwaran bû, bala xwe dayê

ku baxçe hema baxçe ye. Xwedê mala xwediyê

baxçe ava bike: hawîdor bi dîwarekî qalind î

bilind mîna yê sûran dorg1rtî ye. Dîwar weke

dirêjiya sê bejnan bilind û bejnek jî fireh bû:

bi kevirên berezî hatibû lêkirin. Deriyekî

derge yê ji pola li ber bû, her aliyekî wî heft gaz

û nîv fireh û sêzde gaz û çarîkek jî bilind bû.

Serê b1zmarên di herdu aliyên derî de, mîna

yên şêr û maran tev bi nexş û n1mûşan ve xe-

milandî bûn. Firehiya baxçe bi qonaxa du

rojan û danekî bû, dirêjayî jî bi qonaxa rojekê

û sê danan... Piraniya erdê wî deş, aliyek jî

çiya bû. Ji wan çiyayên bilind ava kanîsarkan

timî bi co û colan beIjêr dibû. Ew av li deştê di-

gihane ser hevûdu û xwe kiribûn çemekî mezin,

mîna xaçerêzê li hemû qozî û qewêran dorme-

dar dibû. Bend û benda çêm darên selwa

hllk1şabûne ber perên ewran û timî bayê hênik

xwe di mabeynê re dihejan. Nava baxçe heçîka

deverên rast. tev bi darên fêkî hatibû xemilan-

din. Li binê wan, giyayên rengareng serî

hildabûn û ji nava xwe çîçekên keskesor der-

xistibûn jorê. Peyariyên li navê gazek fireh
bûn û bi kevirên mermer dikişiyane ser
hevûdu. Li kêlekên wan bi her du-sê sedan li
deverekê kursîne bo rûniştinê xwe ji mirov re
nîşan didan. Û guliyên daran çîçek û tahlikên
xwe li raserê wa.'l vegLrt!bûn_ Li deverên heçîka
gir û çiya qefle bi qefle pezkûvî. xezal û gakûvî
digeriyan. Jixwe qebeqeba kewên ribat xasma
di kazima sibehan zû de gava dev pê dikirin û
dixwendin, qey yekî digot hema qîr û qiyameta
Newrozê ye û ez ketime navê. Ferxikên
kîvroşkan timî bi hevûdu re li ser wan peyariy-
an dileyiztin û niçeniç dikirin. Cama jî ew di-
hatin nêz û nigên mirov dadilastin. Were ji vê
ket û nefela tê de ku diavêtin hetanî digu11yê.
Were hafa çîweçîwû qideqida hewqas zerzerok.
şalûl û kotirên li serê dar û zinaran û 11nava
giyayê ku bi zimanine pirtexlît. bi deng û
awazên qaydexweşdeng ku bang dikirin...

Baxçe ji kêf û geştan re devereke pir xweş û
şên, gelekî rind û delal bû. bihna mirov lê der-
diket. Gava yek dikete navê. nedixwest ku jê
derkeve. diviya saldozde mehan li wir bimîne.
11navê bigere û kêfa xwe dubare bike. Reng û
ruyê baxçe bi şênî û şadan bû. timî ji mirov re

dikeniya. herwekî dixwest ku ew bi tenê
nemîne û bi mirovan re mirovatî û dostî bike.

Êvar derreg bû. rojê dikir êdî xatirê xwe yê
rojane ji ax û ava bej û zeryayê bixwaze û riya
xwe bi ser welatine din ve bixîne. Tenê hin
tîrêjên xwe 11ser çiyayên bilind hiştibû û kum-
beta serê wan kiribû mîna taceke zêrîn.
Tarîtiya şevê jî xwe gihandibû seranserê deştan
û di newal û geliyan de hîn bêtir dihate xuyaki-
rin. Bayê hênik dest pê kiribû û xwe dileqand.
ber bi firehiya welatan ve tûj diçû.

Berhîm gava çav bi wî baxçeyê hewqasî xweş
û şên ket. gema hespê xwe şidand û berê wî
şûnde vegerande ser siwaran:

- Zarûno! Berê xwe bidin nava vî baxçeyî. Em

ê îşev bihna xwe 11vir berdin û têr rakevin.
sibehê em radibin 11riya xwe didomînin.

Berhîm rast ajote nava baxçe û 11dû wî ew
pêncî hezar siwar kişiyan. çûn 11navê peya
bûn. Li wir çadireke taybetî ji bûkê re vegirtin.
çadira Berhîm 11kêleka ya wê. Siwarên cengê
jî bi rêzê çadirên xwe 11mêrgan vegirtin. Û di
nava wî baxçê xweş de ketin zewqû sefayê; kew
kuştin. xezal gurandin û 11kêleka çadiran agir
dadan. goştê nêçîrê dan bistê û ji xwe re nanê

sêlê çêkirin.
Li nava baxçe zinarekî bilind hebû. di nîvê

wî de lemelema kaniyekê bû û aveke gurr ji xwe
diavêt deıve. Ew kanî timî ava xwe li qeysekê
diavêt. Ava wê gelekî zelal mîna çira şîr bû. pir
şêrîn weke çirava hingiv bû. Hin caran rengê
xwe li ber tarîtiya şevê diguhart û leylan dida
raserî dar û zinarên li dora xwe.

Berhîm bala xwe dayê ku ava wê kaniyê ji ya
hemû kaniyên din zelaltir xuyan dike. çû tasek
av jê vexwar. Pêre pêre dilê wî xweş bû. rengê
wî geş bû û hênikayiya dil û hinavên wî pêl bi
pêl b1l1ndtirbû. Piştre wî ferman da ku her kes
ji wê kaniyê av vexweû ji yên din kes venexwe.

Ew şev di derengiyê de Terxanê Serdar digel
pêncî û pênc serbazên bijare şûrên xwe girtin û
çûn 11ber deriyê delVanobet girtin. Her ku şev
çû. sir û sermayê rûçikên xwe derxistin holê û
bayekî gurr li wan rabû. Lê hema ba. çi ba bûl
Fîrefir û wirewireke wisan bi tirs jê dihilat.
hema digotin qey ga û masî xwe dileqînin û
hahaye ku dinyayê serobin bik1n1Bi horîn û
borîna bayê re. îcar ewrên li asîman jî dest bi
gef û gurrên xwe kirin. qîr û qiyametê lidar
xistin. şîrqeşîrq û gurmînî daxistin behr û

bejê. Ji ber wê tirs û zelzelêhindik mabû ku ev
dinyaya girover ji tirsan vezele û mîna Deşta
Mûşê xwe pahn bike. Piştre îcar baranê tola-
ziya xwe nîşanda. Aveke gurr ji ezmên dawe-
ribî û pê re jî mij û moraneke kor qadê vegirt.
Piştî rawestina baranê. digel colana mijê îcar
teyrokê şevbaşiya xwe gihande ser baxçeyê şên.
Hinek şûnde jî berf barî. Ha wisan bi qederê
saetekê dinya bû şibtê Tofana Nûh Pêxemberê
Cûdî: lehî rabû û dar û ber bi xwe re kaşerêz
kirin. newal û mesîl tev mişt bûn û eynî weke
deryaya Wanê av lidora hevdûdu geremolbû.

Piştî wê tofildûmana bi sosret. hinbihin
bergê asîman vebû: ewrên bi xezeb firrikîn û
dinya bû çîk sayî. Îcar Terxan û peyayên xweçi
bibînin baş el Dîna xwe danê ku ziyayekî
maran xwe li ser sûra baxçe hawîdor kiriye.
dûvê xwe daniye ser sivdera derî. xwe li dorê fi-

tilandiye û serê xwe aniye daniye ser dûvê xwe.
hema ziloq li wan dinere. Ew hinekî ber pê ve
çûn û lê nerîn. Ziya. mîna evîndarê ku çav bi
evîna xwe bikeve hema ziloq bû û tûj li nava
çavên Terxanê Serdar nerî. Terxanê Serdar û
hevalên xwe ji tirsa wî Ziyayê kesnedîtî
behitîn û ji devgerê ketin. Lê wek mesela ku

dibêjin. xêra tirsê ji mirinê re çênabe. şûrê xwe

kişand û êrîşê wî kirin. Ziya hema devê xwe

vekir û pifê wan kir. Çewa ku newaleke fireh li

ber wan vebe. bayekî gurr ji devê wî derket û ew

tev li berê çûn. her yekê wan bîst teqle li ser

hevûdu avêtin û bi erdê ve xwtş1kîn. Bîstikekê

şûnde Ziyan devê xwe girt. ba jî sekinî û ew li

cihê xwe aman. Terxan rabûn ser nıgan. şûnde

f1ti1în hate nêz û li Ziya nerîn. Ziya jî hema

devê xwe jê re vekir û girt. mîna ku gef lê bixwe

ew tirsand. Îcar Terxanî çi bibîne baş e. Dît ku

di her aliyekî devê wî de sêsed û şêst û pênc

diran hene; her diranek jî sih û pênc gaz dirêj e

û di şkefta devê wî de mîna pozê çiyayên tûj

wisan bi rêzê hin newal û gir hene ku nayêtin

jimarê. Lê jixwe derziya ku di serê zimanê wî

de ye. mîna şîşa brûskê tûj û dirêj e û lemelema

guriya êgir ji devê wî dibare. Terxan ji hêbeta

wî tebayê mexof tirsiya û di şûna xwe de

şemlrîn. Di wê navê re bîstikek bihurî. dîsa

Terxanê Serdar nav li xwe da û şûrê xwe hejand

kir ku êrîşê Ziya bike. lê Ziya vê carê hat xe-

berdanê û bi zimanekî nerm got:

- Terxan. Tu yê çi bikı'"?

- Ez ê te bikujim.

- Tu nikarî min bikujî. Binêr te bi pifeke

min hewqas teqle avêtin. Lê eger ez vê carê

hilma xwe bikşînim, ewçax tu û heywanên xwe

digel tiştên we tev, bi dar û berên vî baxçeyî ve

dê bikevin nava min û we tevekan dadi-

qurtînim. Vê yekê rind zanibe, kuştina min ne

karekî hêsan e û tu xwedîgiyan jî nikarin min

bikujin. Lê ez ê tiştekî ji te re bêjim: Derdekî

min heye. Ew derdê min pir giran e, bê derman

e û dermanê wî nîne. Ez, ji bo çareserkirina wî

derdê xwe ye ku îşev hatime virl Jixwe tu tenê

bi serê xwe nikarî bersîva min bidî. Îcar

bişîne pey Rêzanê Paşê bila ew bi xwe bête vir,

çend gotinên min jê re hene ez ê bêjim.

- Kaji min re bêje.

- Naaal Heya ku Rêzan neyê vir, hûn yek ji

nava baxçe dernakevin der.

Terxanê Serdar çû wê meslê gote Berhîm.

Berhîm gava hate ber derî û çav bi wî Ziyayî

ket, jixwe herdu çokên wî qurifin û ji tirsan

nema êdî karibû xwe li ser nigan ragire. Piştre

bala xwe danê ku tu çare nîne, destûr ji Ziya

stendin ku siwarek ji nava baxçe derkeve û

here Serbajarê Rojhilatê, da xeberê bide Rêzanê

zave.

Wê şevê zilamek li hespê xwe siwar bû û berê
xwe da Serbajarê Rojhilatê. Serbajêr jî bo
şahiya anîna bûkê xwe xemilandibû; li her alî
govend û dîlan dihatin kirin û qîr û qîyameta
Seraya Kuı'ZadPaşa gihabû asîmanê banî. Gava
xelk çav bi siwarê qasid ket, ji wan weye ku
bûk jî lipey wî tê û dest bi kêfeke hîn germtir
kirin. Lê siwar bêmade bû, rûçikên wî kirî bûn
û diponijî. Dema wî meselê got Rêzanî û Rêzan
hema bê his û pis çû kincên şer li xwe kirin,
şûrê xwe hilda û 11hespê xwe siwar bû berê xwe
da rê ber bi Rojavayêve çû, her kes têgiha ku
siqûmateke mezin li dawetvaniyan qewimiye.
Bi derbekê ew kêf û Şahiya dawetê xwe bi şîn û
reşiyê ve bermeqlûb kirin. Her kes di şûna xwe
de sar ma û şemirî. dawet rawestiya û Serayê
Alaya rengîn daxiste nêvî.

Rêzan Çaloyê xwe digel beza bayê ajot. Rê û
dirb xwe li ber Çalo nedigirtin; newal û gelî 11
berê dibûn mîna kort û mesîl, çiya û deşt dibûn
fena kuçe û kolan. Ha bi wê bez û colanê Rêzan
roja din êvarê xwe gihande baxçe û li ber derî
pêrgê Ziya bû. Dema Ziya ew dît pir kêfa xwe
anî, bi peyvine devlikenpê re hat xeberdanê:

- Rêzan. Eger tu derdê min derman bikî, ez ê

xwe ji dora baxçe bidim alî. da ku miletê te

derkeve û bûkê bibin. Lê eger tu nekî. ez kitik

îro ji we sax nahêlim.

- Derdê te çi ye?

- Tu yê herî Şûrê Qoloyê Mirîxwir ji min re

bînî.

- Eger tu nikaribî şûrê wî ji xwe re bînî. ma

ez ê çewa karibim herim ji te re bînim? Jixwe

ez nizanim Qoloyê Mirîxwir li kur ejî!

- Erêêê. erê Rêzan! Eger tu bidî xwe. tu dikarî

herî bînî. Ne beredayî ye ku ji te ere gotine:

Fetha dinyayê li ser destên Rêzanê kurê Kuı-zad

Paşayê Rojhilatê çêdibe! Di dinyayê de ji te pê

ve. wekî din tu kes nikare here wî şûrî ji min

re bîne. Rêzan eger tu herî çi bê serê te. ez ê ji

Terxanê Serdarê te re bêjim. Û heta roja ku tu

werî jî. xwarina xelkê te her roj li min. Ji êm

û alifê heywanan re jî çi lazim bibe. li min. Û

çi roja ku tu li wan deran Xwedê neke eger bêtî

kuştin. ez ê xwe ji ser dora baxçe bidim alî.

bila xelkê te bi riya xwe ve here.

Rêzanê ku hêj hina zava tiyê bi destan ve ter

bû xwe bi xwe sêwirî. lê tu çare nedît. Piştre

gote Ziya:

- Soz û bext?

- Erê. Rêzan, bi bext û soz.
- De ka bêje. Tu yê çi jê bikı'"?
- Rêzan. Ez niha ji te re nabêjim. Lê gava bi

xêr û xweşî te şûr anî hingê ez dê ji te re
bibêjim. Tenê ez niha vê yekê kar1m bêjim ku,
ez xwe tawanbar dibînim û dixwazimji binê wî

gunehê giran biftlitim.
Rêzan li pêşberî wê daxwaza Ziyayê merd

bêgav ma; yan wê biçûna jê re şûrê Qoloyê
Mirîxwirbianiya, yan jî di wê şevê de ew tev dê
bibûna êmê wî. Lê Rêzanê zava biryara xwe da
ku here şûr bîne û bi çi siqûmatên giran dibe
mal bila bibe jî, da xelkê xwe ji wê tengasiyê
xilas bike. Rêzan li wê hina ter a li destên xwe
nefikirî, li bûka serbixêlî nesêwirî û xwe ji
çûna bo anîna şûr re amade kir.

Rêzanê zava ji ber dilovanî, mirovperwerî û
dilzîzbûna xwe, tu caran nedixwest ku serê kesî
biêşe yan hinek derdmend û xemnak bibin. Wî
hertim gelşên xelkê xwe çareser dikir, ji bavê
xwe zêdetir xwe berpirsyarê hemû hemwelatiy-
an didît. Çi daxwaz û pêdiviyên welatê bavê wî

hebûna, pêşî ew dikete suxrê û bi şev û rojan
dişixulî. Jixwe parastina jiyana pêncî hezar
siwarên dawetvaıû, ji qulçavka dilê xwe bêtir

pêwîstiya parastinê bo xwe berpirsyariyeke
girîng didît. Ha Ji ber wê yekê Rêzan dizanibû
ku ew riya wê pê ve here ya çûn û nehatinê ye
Jî, lê ew li çûnê bi vegera ihtîmala belkî bûna
Jî xwe hazir kir. Rêzan dû re çû binê çadira
kekê xwe Berhîm:

- Va ez diçim riyeke pir dûr, ya çûn û neha-
tinê. Eger ez hatim Jixwe rind e, Lêeger ez ne-
hatim, tu Şîlanê li Terxanê Serdar mehr bike.
Hema hesêbî ew, di şûna min de birayekî we
ye.

Berhîm û Terxan kesî bi çûna Rêzan a Ji bo
anîna şûrê Qoloyê Mirîxwir nehisandin. Li

nava baxçe her kes di kêf û sefa xwe de bû û
govend lidarketî her seredor dibû; qîr û şemata
govendgêriyan li taht û zinaran dengvedêr
dibû. Rêzan bêdeng rabû xatir Ji kekê xwe
Berhîm û Terxanê Serdar xwest û derket çû
binê çadira Şîlanê, bixêrhatineke melûl da wê
Jî û mesela çûna xwe gotê. Piştre li Çalo siwar
bû, berê xwe da rê û terkesrî dinyayê bû, li riya
nenas ajot û çû. Di derketina Ji deriyê baxçe de,
Ziya deng lê kir:

- Wa Rêzan. Tu yê herî, herî û herî heta ku
digîJîperê dinyayê. Li wir çiyayekî mezin heye.

Min seh k1rtye ku Qoloyê M1rîxwirdi şkefteke

liwir de dijî. Lê pir hay ji xwe hebe, ew peyay-

ekî pir bêbext e û ji mala bê bextan el Ji xelkê

xwe re jî bêje, bila timî ava kaniya Zinêr

vexwin. Mirov bi vexwarina wê ne pîr dibe û

temenê jî pê dirêj dibin. De here îcar oxir û

felekên te yên xêrê bin. Lê ha tu vê jî jibîr

meke; dibe ku tu deh salan şûnde vegerî, dibe

ku bîst salî şûnde... Her çiqasî tu dê pir zor û

zehmetî bibînî jî, lê li wê gorê hewqas tu yê kêf

û xweşî jî bibînî.

-m-

Rêzan serê hespê xwe berda rê, zengû Lê
n1çandin, bi çargavî ew ajot û çû. Îcar wek
mesela ku di çîrokan de dibêjin: Çoı û çolistan,
berrî û berristan, havîn çû ma zivistan, serê
Rêzanê kurê Kurzad Paşayê Rojhilatê hê ji nû
ve kete nava şeq û deqên bi xax û giran. Rêzan
hespê xwe ajot û bi çiyan ve çû, li newal û ge-
liyan rast hat, li deştan qelibî, kincên wî
peritin, hêsîr û evdal bû, pekûk û reben bû, di
riyan de birçî ma, giya û pincara çolê xwar,
jahrî kete girara wî û ji xwe re li dinyayê
geriya... Bi şevan, bi rojan hespê xwe her ajot,
çû û hey çû. Ha wisan bi wê gerrê, bi wan fetl û
dewran heft salên Rêzan kuta bûn, di sala
heştan de rojekê derket serê çiyayekî bilind ku
nîvê dinyayê jê ve xuya dikir. Wî kir ku xwe

bera aliyê pişta çiyê bide, carek bala xwe dayê
ku êdî weş di hespê wî de nemaye û xwe li ser
rugan ranagire. Ew bêgavma û peya bû. Lê îcar
çi bibîne; nerî ku her çar simên çalo mihiyane
û goştê sor derketiye derva. Hesp wisan bêxêr û
qels bûye ku weş tê de nemane. Rêzan xwe bi
xwe got: Ez hespê xwe bikujim çênabe, ez wî li
vir bihêlim û herim jî hîç nabe. Lê eger bar û
piştî be jî, hema hedana min pê tê bes e. Hesêbî
çalo hevalek e û bi min re têl Rêzan hespê xwe
destkêş kir û berê xwe beıjêr da, ji çiyê datek
xwarê.

Ew riya ne rê ya ku Rêzan tê re ber bi wela-
tekî din ve diçû, hem jî welatekî biyanî yê ku li
pişta çiyayên dormadorê dinyayê dima, herwe-
ha ku wî ne derek dinasî ne jî riyeke hêsan di-
zanibû, ajot û rast çû. Xwebember beıjê berda û
Çalo li dû xwe destkêş kir, çû giha ser kaniy-
ekê. Li wir hespê xweberda mêrgê û wî jî ji xwe
re hinek pincar çinî, bir li ser kaniyê şûşt û
xwar. Piştre jî serê xwe danî erdê bihnekê
raket.

Rêzan dema ji xewşiyar bû, çû bi gema hespê
xwe girt û berê xwe çolebir da neriyan. Ew
hinekî çû, carek dîna xwe dayê ku wa tebayekî

nola girekî mezin û bilind li ber deriyê

şkeftekê rûniştiye û hema nav lixwe dide. xwe

bi xwe dibêje: Waaah! Ez heme. ez Qoloyê

Mirîxwir im. Fetha dinyayê li ser destên min

çêdibû. Min di bîstikekê de Rojhilat û Rojava li

hev didan û dîsa vedigeriyame şkefta xwe.

Rêzanê kurê Kurzad Paşa ji tirsa min newêribû

biçûna ref û nêçîrê. Lê felekê mala te xirab be.

niha îro te ez kor kirime. te ez xistime ber

deriyê vê şkeftê û hedana min nayê. tenê ez bi

şûrê xwe dileyîzim û kenê zeriyan bi xwe

tînim!

Erê. hema navê wê şkeft bû. di binê çiyayekî

mezin de bû û devê wê gelekî fireh. sivder jî pir

bilind bû. Qey yekî digot valayiya devê Geliyê

Zîlan e û hatiye ketiye binê wî çiyayê bilind.

Gewdê Qolo weke sîpanekî bilind û wisan jî

qirase bû. Her şeqek simbêlê wî. mîna rêsiyekî

qalind û stûr bûn. Her guhekî wî mîna

merşikekê fireh bû û bi ser girmilkên wî ve

dakişiyabûn. Herdu çavên wî. ewrine fîq sipî

mîna ku taqê asîman vegirt ibin li serê nixumî

bûn. Her firnikekî wî mîna du kulfikên kewarê

fireh û grover bûn. Bi rûniştî gava ku wî

zendên xwe bilind dikirin yan gava milên xwe

dirêjê tiştekî dikirin. weke rima Rostemê Zal

dik1şiyan. Û herdu lepên wî mîna penceyên

şêran bûn.

Rêzan hem li riya xwe çû hem jî guhdariya

dengê wî xulyaqetê xend kir û çavên xwe jê ne-

niqandin. Erê hinbihin bawerî jê re çêbû. yê ku

ew diçe serdana şûrê wî. ew teba bi xwe ye ku

wa li ber deriyê şkeftê rûniştiye. Gava nêzîkayî

lê da. xwe bi xwe got: Ehehl Nexwe rast e Qoloyê

Mirîxwir eve. Ê de baş e ji min û wî rel Lê

dema nêzîktir bû û rind lê nerî. saweke giran

ew girt û dilê wî reqisî. Rêzan dît wa şûrek di

destên Qala de ye ku bi qederê bîst û pênc gazan

dirêj e û bi heft gazan jî fireh e.

Qala bi şûrê xwe dileyizî û her carê qasekî ew

dida çoka xwe. mîna kevên ditewand û digot

viiir diavêt. Bi her avêUnekê re şûr bi qûnaxa

sê bîst û çar deh sedan dûr diçû. Piştre wî

destên xwe li wan gelî û newalan dipa1and. şûr

didît û dîsa dibire ba xwe. Careke din dîsa şûr

wisan dida çoka xwe ditewand û diavêt ...

Roj ji Rêzan re hatibû serbiserê û fersenda wî

ketibû ber dora ku amaca xwe bi cih bîne û

xelkê xwe ji devê Ziya rizgar bike. Li wir Rêzan

Çaloyê xwe di cih de hişt û ber bi Qoloyê

Mirîxwir ve çû. xwe bêpêjn kir û 11pawuka

avêtina şûr sekinî. da rahijê û ji xwe re bibe

here.

Qoloyê Mirîxwir gumana mirina xwe dikir.

Lêgumana Rêzanê Paşê nedikir ku wê rojek ji

rojan Lê rast bê yan dê xwe bigehîne ba wî.

Rêzan ji bêvila wî dûr bi çend gavan sekinî û

xwe li hêviya avêtina şûr telandi. Qolo careke

din mîna berê dîsa şûr da çoka xwe. tewand û

avêt. Rêzan jî çû rahiştê. Lêmala xwedî wêran

bibe hişaro pirî ku giran bû nikariya ji erdê

rake. Îcar wî şûr bi erdê ve xirikand û ji şûnê

dûr kir. Qolo gava destên xwe 11şûr gerand û

nedît. xwe bi xwe got: Eheht Welehîn şûr çû.

Ewê ku bir. wê hin tiştên din jî bibet Îcar wî

jîya kavanê xwe ji kevên vekir û seriyekî bi

qulpa kalanê şûr ve hişk girêda. serê din ê jîyê

jî 11ranekî xwe girêda û kalan da çoka xwe

tewand weke şûr avêt. Rêzan çaxê dît wa kalan

jî hat. çû rahiştê da bibe cem şûr. Û Qolo bijîyê

girt bi zirp kişand. Rêzan ji şûna xwe he11qî.çû

liber Qolo ket erdê. Qolo destên xwe lê gerand û

ew da ber pozê xwe bihn kir. piştre keniyahem

jî bi kenekî wisan zêde ku di şûna xwe de lal

bû:

- Wîîî! Hey Rêzanokê min. Delalê dilê diya

xwe, şêrînê dilê bavê xwe, ezîzê ber dilê xelkê

xwe, evîna dilê kezîzeran, merhema devê

birînan, derdê dilê xemgînan, rêwiyê riya

bêçûnan ... Hey malmîrat! Ka bêje? Ma ewê ku te

şeyande vir, qey gotibû ku tu yê kalanê şûr jî

bînî? Na, wî behsa kalanî hîç nekiribû, tenê

şûr ji te xwestibû! Lê hûn kesên navruya Rojhi-

latê timî dixwazin her karê xwe bi saxlemî

b1kJn. Lê hûn ji heq demayên, vêca hûn xwe jî

tê de wenda d1kJn. Qey ne wisan e, Rêzanokê

min?

Qoloyê M1rîxw1ryekê nekir didu û bi Rêzan

girt ew 11 hevûdu pêça xist binê çoka xwe.

Rêzan, çewa ku mêşek ketibe binê destar di

binê çoka Qolo de wenda bû û bi ser hevûdu ve

givişî, bihn lê çikiya û kete welwela rihê xwe,

ber bi mirineke bêdengî ve çû. Lê ji xwe bêtir

hingê ew li xelkê xwe yê dîlê Ziya f1kJrî û 11

Serbaj arê bavê xwe sêwirî, ku tavil piştî

mirina wî hinek li wan zordetî b1kJn û hebûna

wan ji holê hilînin. Ha wisan Rêzan hêj xwe ji

binê deryaya fikr û ramanan negihandibû

keviyê, Qolo ew ji binê çoka xwe derxist.

Hinekî bihna Rêzanî derket, û ew têgiha ku

mirin jê re jî pir hêsan e. heye ku rojek bê serê

xwe deyne nav axa sar. Piştre Qolo rabû ser

nigan:

- Rêzan. Ka min bibe ba şûrê min.

Rêzan bi destê Qolo girt û wî bire ba şûr. Qolo

rahişt şûrê xwe û herdu vegeriyan dîsa hatin

ber deriyê Şkeftê. Wek berê dîsa Qolo şûrê xwe

da çoka xwe û heliqand. piştre destê xwe avêtê

anî û dîsa heliqand... Qolo her wisan bi şûrê

xwe leyîzt. Rêzan jî li kêleka wî rûnişt û eynî

weke wî şûrfkokê xwe da çoka xwe û heliqand.

Lê şûrê Rêzan bi qederê bîst gavî dûr diçû û

digot şelp li erdê diket.

Rêzan li cem Qoloyê Mirîxwir ma. ta ku meh

û heftîyan êkdu dagirtin û salek kuta bû. Di wê

navê re Qolo tu tişt negotê. ne jî ezyetekê da wî:

xwarin, vexwarin didanê û mîna xwe postekî lê

kir. Lê Rêzan xwe dîl dizanibû. hem jî jiyana bi

dîlîtiyeke pir zor î bizehmet. ..

Rojek ji rojan Rêzan dît ku Qoloyê Mirîxwir

ji nişka ve keniya. Lê pa kenekî wisan kir ku

êdî lal bû, hem jî navê keçekê hilda û mîna ku

pê re xweşdev dibe xwe hejand û bir û hanî.

Rêzan lê heyirî ma û ziloq bû û li devê wî nerî.

Qolo jî her li evîna bi derew beziya. hin caran

55



di ber xwe de sêwirî, piştre bi dengekî berz
qêriya:

- Rêzan. Ez şûrê xwe nadim te ku tu ji Ziyare
bibî. Daxwazeke min heye. Eger tu bi cih bînî,
ewçax ez ê bidim te.

- Daxwaza te çi ye?
- Eger tu herî Gulbenda keça XweşxanPaşa ji

min re bînî, ez ê şûrê xwe bidim te.
- Ma heke tu nikaribî herî Gulbendê ji xwe

re bînî, ez ê çewa karibim herim wê ji te re
bînim?

- Na, naaal Rêzan, tu dikarî herî wê bînî.
- Ê de baş e, ez ê herim. Gulbend 11kur e?
- L1kurbûna wê ji min nepirse. Ez nizanim.

Lê eger tu herî, tu yê bi .ser welatê bavê wê ve
bibî.

- Bi soz ku ez wê ji te re bînim, tu yê şûr bidî
min?

- Erê bi soz, ez ê bidim te. Lê tu nikarî bi
siwarî herî. Îcar bUa Çaloyê te 11vir bimîne, ez
ê seyîsUya wî bikim heta ku tu hatî.

Rêzan 11pêşberî wê daxwaza Qoloyê Miıixwir
ji xwe re mat bû û gelek jî heyirî, hinek sêwirî,
piştre xwe bi xwe got: Eger ez neçim jê re Gul-
bendê neynim, eve ew şûr nade min. Eger ez şûr

- IV-

Ne rê hebûn ku Rêzan kar1bûyaxweş bilezîne
û here, ne jî erd1ne rast hebûn ku bihêsanî Lê
biçûna. Ew bi çiyan ve hevraz bû û çû, geh
terayî erdê bû geh rabû ser ntgan û serejêr bû,
dîsa bi çiyan ve hevraz hilkişiya û li çiyane
bilind qelibî, berê wî kete newal û geliyan, li
x1rxûlên asê sererast bû, piştre îcar xwe bera
deşteke bê serûber da û lezand... Rêzan hin
caran li deştan çû û dîsa bi çiyan ve hevraz
beziya, gahî li çiyan çû û bi deştan ve serejêr
kişiya... Ha wisan bi vir ve çû hem jî bi wir ve
hat û ger û fetil dane xwe heta ku du salên wî
kuta bûn. Di wê navê re çavên Rêzanê Paşê li

tiştekî xwedîgiyanneketin, ne heywanek yan jî
raw1lekdît ku ji xwe re bikuje û goşt bixwe, ne
jî qen1mpêjna tiştekî hilda. Lê ew li wê çûna

nebim. Ziya jî xelkê min ji nava baxçe berna-

de. Ez nizanim keçik li kur e jî. yan li kîjan

welatî ye. Îcar ez ê çewa rê derxînim. gelo? Lê çi

dibe bila bibe. pêşiyên me gotine: "Desthilanîn

fereca xêrê ye." Ez ê jî bibizivim û herim. Îcar

heke min Gulbendê jê re anî. jixwe baş e. Lê

eger min ew neanî. ez ê ji xwe re li riyeke din

bisêwirim!

Rêzanê Paşê hespê xwe li ber deriyê şkeftê

girêda. şûrê xwe avêt stuyê xwe. rabû xatir ji

Qolo xwest û bi peyatî berê xwe da çiyê. bi lat û

zinaran ve hilkişiya çû ...

xwe ya bi yabanê ve kînedoz bû û dixwest ku zû

bigîje amaca li pêşberî xwe. Di sala sisiyan de

rojekê Rêzan di navsera çiyayekî pir bilind re

derket jorê, bala xwe dayê ku ji serê pozê herî

bilind şewkîna şivanekî tê. Hema bê hemdê

xwe qêriya, oxek ji hinavê xwe kişand û dilê wî

ger hindik be jî bi wê şewkînê fireh bû, bihna

wî derket û leza xwe sist kir, xwe bi xwe got: Vê

carê jî min dengê mirovan seh kir, îcar xem

nîne! Û rast berê xwe da bi aliyê kerî ve, çû ba

Şivên:

- Çaxê te bixêr, bira.

- Wey bi xêr û xweşî hatî, ya Rêzanê mêrxas.

Ya şêrînê dilê diya xwe, ya delalê ber dilê

Şîlana xwe, ya ezîzê ber dilê zeriyan, ya gula

gelê Ariyan. Hey malmîrat! Rêzan, ev teyran te

anî vir, tûran te anî? Ev çi derdê te heye, çi

kula te ye ku tu li van deverên nenas digen'"?

Xelkê te, birayê te, Şîlana te hemû di çi tenga-

siyê de ne û tu li pey çi digerî! Ka bêje, derdê te

çi ye?

Rêzan bi wan gotinên Şivanê nenas pir

hinzirî, li xwe fikirî û gelek sêwirî. Lê wî kir û

nekir tu tişt jê nefamî. Şivên herwekî navika

Rêzanî birrî be, ji çaralî ve wî dinasiya. Rêzan

rtnd bala xwe da Şivên, ku zilamekî wisan
dirêj î q1raseye, destên meriv nagîjin ser herdu
girmilkên wî. R1hekîreş ê dirêj lê ye, hema tu
dibêjî qey gurzek çilo bi erçena wî ve kaşerêz
dibe. Çav û brûne reş ên kevanî lê ne, du çavên
reşkesperî li ser in û awirne tûj ji wan difûrin
ku hema weke berikan mirov dihingêv1n. Go-
palekî hezîranî di destan de ye, mirov dibêje
qey şîşe ke brûskê ye û gurrî jê hildikişe.
Rêzanî, ji wê heybeta Şivên saweke mezin girt û
hey xwe bi şûnde da, çavên xwe li riya revê
gerand. Lê Şivên pir nêzîkayî da wî û xwe jê re
xerîbdost da nîşandan. Bi wê yekê hinbihin
sawa Rêzanî berteref bû:

- Madem tu dizanî ku ez Rêzan im, derdê min

jî helbet niha tu dizanî ku çi ye. Lê ez birçî me,
hem jî pir. Eger tu karibî, bi kerema xwe hinek
nan û şîr bide min.

- Wey li ser çavan, wey li ser seran, ne tiştekî
din îcar nan û şîr! Ez dizanim ku hûn, bav û
kalên we digel toreya xwe tev mêvanpeıwer in,
nandar in, xerîbdost in û çavftreh in. Lê Rêzan,
hêvî dikim tu 11kêmasiyên min nenêrî. Li vir
ji nan û şîr pêve wekî din tiştekî xwarinê bi
min re tune.

Şivanê rihdirêj navê miyekê hilda û gazî kir:

Lewendê. Lewendê zû were vira! Miyê serê xwe

tîk hilda li Şivên nerî û bi bezkî hat li berê

sekinî. Ewî kodikeke darîn ji çeltikê xwe

deranî da binê wê û şîr dot. piştre hebana nên

jî vekir û danî berê. Rêzan li ser nan û şîr

rûnişt û zikê birçî da berê, xwarin. Lê ji

xwarinê zêdetir hey bala wî kete ser mîyên reş

ê tarî ku her yekê berxeke fîq-spî li ber wan in.

Heta wê demê jî wî tu kerîne wisan rengsosret

nedîtibûn. Şivan hûrik hûrik pê re ket xeber-

danê û wî da mijûlkirin ku fedî neke, da li

xwarina xwe bidamîne. Piştî kutakirina

xarinê:

- Tu şivanê kê yî.

- Teeew, tew! Hema nepirse hîn çêtir e. Min li

welatê we gunehekî pir mezin kiribû; xwîna

gelek xortên nola te rijandibûm û mejiyên wan

bi maran dabûme xwarin. Her çiqasî bapîrê we

ez bi daqmoqê xwe kuştim jî, lê ez li vir jî bi

wê kiryara xwe hatim tawanbarkirin. Îcar

Berhîmê Şermensûrî û Nihoyê Cûdî herduyan

ez birim dadgehê û hezar salî mana di girtîgeha

Dûkelê de ceza dane min. Piştî ku tawanê min

kuta bû, îcar wan ez kirim şivanê pezê reş. Lê

ez dizanim ku ev lêlê ye, ka hetanî dora lolo jî

bê û yeko yeko werin li min bibin dozdar,

hingê rewşa min bêtirîn gemar dibe. Îcar min li

xwe ad daye, piştî wê gunehkariya ku min

kiribû, ez ê jî hertim li vir rindî û camêrî

bikim, alîkariya xerîbên mîna te yên jirêketî

bikim û ji rêwiyên belengaz re bibim alîkar.

- Ma tu hêj nû bi xwe dihisî?

- Tu niha wê yekê mepfrs. Min ewçax jî diza-

nibû, lê rika min nedihişt ku ez bibim camêr.

Rêzan, mîna ku tu ji bona xatirê Gulbenda keça

Xweşxan Paşayê kurê Bêzircan Paşa ketî van rê

û dirb an, da wê ji Qoloyê Mirîx.wirre bibî?

- Erê, rast e.

- Nexwe ez ê salixê riya te bidim: Tu yê ji vir

a wisan rast û rast sê şev û sê rojan herî bigîjî

deıyayekê. Ew deıya ji qîr, zift û meqletîzê

hatiye çêkirin. Lê divê ku tu pir hay ji xwe hebî

û zahf xwe nêz mekî, lewra wê te bikşîne xwe.

Tu yê sê şev û sê rojan bend û bend ber bi Roj-

hilatê wê ve herî, piştre laqî pirekê bibî. Ew pir

rast di nîvê Deıyayê re diçe aliyê din. Tu yê neh

rojan li serê herî, bigîjî bejê û bikevî nav

herêma keleşan, piştre tu yê bigîjî herêma

efrît an û dû e jî bigîjî ya cinikan. Li wan

herêman, tu yê bikevî nava şer û teşqeleyên

giran, lê serkeftin a te ye. Piştî ku tu ji hersê

herêmên asê bihurî, tu yê bigîjî qula mêş eke

hingiv. Piştî ku te têr hingiv xwar, îcar tu yê

bikevî nav axa welatê Kedvan. Rê ji wir rast

diçe heta digîje serbajarê Meyanê. Ha Xweşxan

Paşa jî li wî bajarî rûdine. Îcar eger tu kêrhatî

bî û mêrekî çê bî, tu yê çê bî û çê biş1xulî, dê

xwe bigijînî Paşê, û keça wî Gulbendê jî bibînî.

De rabe here li te dereng e, oxir û felekên te yên

xêrê bin. Riya te pir dûr e û dem jî 11te teng et

- Spar ji bo vê agahdariyê.

Rêzan rabû xatir ji Şivanê nenas xwest û bi

dilekî şkestî, bi yekî dagirtiyê ji kul û kederan,

berê xwe çolebir da rê û çû. Ha wisan ew sê şev

û sê rojan çû, giha deryaya Qîrezivtê û jê dûr

hema kevî û kevî ber bi Rijhilatê ve lezand.

Piştî rêveçûna bi sê şev û sê rojan ew giha

pirekê û da serê çû. Piştî rêwîtiya bi neh rojan

a li ser pirê, Rêzan giha bejayiyeke ku tije

keleş bûn. Her keleşek mîna dêwekî mezin û

wisan jî qirase bû. Dema Keleş çav bi Rêzanê

Paşê ketin, tev hatin lê kom bûn, li hawîdorê

wî zûriyan û borebor kirin. Hin caran lê xistin,

hin canan jî wî êrîşê wan kir. Rêzan li ber xwe

da û şûr daweşand, her carê çend serî ji wan pe-
kandin. Şerê kurê şêran bi keleşan re sê roj do-
mandin. Keleş pir hatin kuştin, çend hebên sax
man jî ji tirsa xwe reviyan, çûn xwe li nav da-
ristanî weşartin.

Rêzan xwîdana eniya xwe ziwa kir û li riya
xwe lezand çû. Hema carek ji nedî ve dît ku
efrîtekî xwe ji paş ve avête ser pişta wî. wî û
Efrîtî bi nava hevûdu girtin û êkdu gevizandin,
li erdê teqle li ser teqle avêtin. Gelek efrîtên
din jî hatin temaşa wan, lê kes têkilî herduyan
nebû. Di wê navê re Rêzan keysa xwe dît û şûr
avête stuyê wî, serî ji gewde qetand. Piştre ha
ku dît efrîtekî din xwe avête ser pişta wî. Rêzan
serê wî jî jê kir. Îcar yekî din xwe avête ser
pişta wî. Ha wisan kîjan efrîtê ku hatê, wî ew
kuşt heta ku dawî li efrîtan anî kutanekê.

Ew kiryara efrîtan a ku xwe ji paş ve
diavêtin ser pişta Rêzanî, ew pir hêrs kiribû,
xwe bi xwe got: Ev efrît çiqasî bêbext in, ku
wisan ji paş ve xwe davêjin mirovl Lê tiştê wan
yê rind ev e, ku tev bi hev re nayên yekî.

Piştî şerê bi efrîtan re bihna Rêzan derket û
li riya xwe lezand çû. Carek ji nedî ve dît ku ci-
nikekî xwe bera ser riya wî da û hat di nîvê

terqa rê de sekinî. Rêzan şûrê xwe hejand û

avêt serê wî. Erê borînek jê çû, Lêhema nebêj

orîn, mîna ku ewrên meha nîsanê bigurin deng

da. Piştî wî dengê berz, îcar bi hezaran cinik ji

hawîdor ve derketin û hatin êrîşî Rêzan kirin.

Hingê Rêzan kete faqeke asê ku xilasî jê re

ketibû qada belkî belkiyê. Wî çavên xwe 11revê

gerandin, xwe bi xwe got: "Ji sed şertên

mêrantiyê, not û neh rev inl" Lê riya revê jî jê

re nehiştibûn. Hema carek fersenda xwe dît û

bi darekê ve hilkişiya çû jorê. Cinik jî 11binê

darê kom bûn, jê re pêkol kirin û rabûn pêdarê.

Rêzan ma 11serê dara bilind û cinik jî 11binê

darê sekinîn, heta ku tarîtiya şevê erd vegirt.

Rêzan çend gulî ji darê kirin, kevirheste

jenand û bi çelp û gulp û teqereqê ta ku agir bi

pûşî ket, hinekî pif kirê lê gurr bû û bera wan

gu11yan da, avêtin ser cinikan. Cinik ji êgir tir-

siyan û hemû ji binê darê çûn, xwe ji ber çavên

wî wenda kirin. Bîstikekê şûnde Rêzan xwe ji

serê darê bera jêrê da û bi bez 11 riya xwe

domand çû.

Rêzan 11riya xweqederekê çû, lê bû sibe û

riya wî kete rastekê, îcar nigên xwe sisit kirin

hêdî hêdî meşiya. Ew, giha tangava zinarekî

bilind, dît ku gutlek mêşên hingiv wisan çend

merte 11raserî zinêr kom bûne û dikin vinevin

û xurmexurma wan e, hey hewara Xwedê.

Herwekî ew feryad û hewara xwe pê digehînin û

jê alîkarî dixwazin. Bala wî kete ser mêşan û

berê xwe ji rê averê kir, çû ber zinêr. Bala xwe

dayê ku qula mêşan di binê zinarî de ye û çend

kudikên hirçan hatine wir, her carê yek diçe

dikevê têra xwe hingiv dixwe û dîsa tê der, Îcar

yeke din diçe dikevê û hingiv dixwe... Lê kîjan

kud1ka ku ji qulê derdidkeve, çend mêş ji jor ve

xwe bera ser didin û pê ve vedidin. Hin kudik ji

ber pêvedana mêşan di cih de dimrin, lê hinek

na. Rêzan 11mirina kud1kan pir fikirî û qede-

rekê 11wan temaşe kir. xwe bi xwe got: Van

mêşên piçîçok ku çewa bi hevûdu re tên bi ku-

dikan ve vedidin û wan dikujin? Ha wisan

demekê 11wan temaşe kir. Piştre gava kudikek

ji ber mêşan ket erdê û mir, wî destê xwe avêt

mêşekê girt û lê nerî, bala xwe dayê ku ew mêş

nêr e. Lê gava dît bi ku dikeke din vedan û

kudik nemir. mêşekê girt lê nerî, ku mê ye. Ew

11zayendeya mêşên hingiva bi jehrî pir şaş ma

û li nêr û mêyan fikirî, xwe bi xwe got: Dêmek

heçîka nêr in, timî bi zerer in, lê mêke ne

wisan in. Li wir Rêzan jî têr hingiv xwar û li

riya xwe çû.

Piştî xwarina wî hingivî bi bît1kekê şûnde.

bevzê Rêzanî vebû. westandina wî sivik bû.

kasît1ya wî jê çû. xamît1ya wî kame bû. dilê wî

geş bû û bihna wî derket. Êdî biste û serbest wî

li riya xwe lezand. Lê berê wî liwelatekî biyanî

bû ku ne riyeke rast dizaniya da pê ve here. ne

jî deverekê dinasiya. Wisan hey lezand û çû. Ew

bi qederê şeş mehan çû. giha welatê Kevdan1y-

an. Kevdanistan welatekî pir xweş bû; axa wî

rengek bû, gûnê dar û şînayiya erdê rengine din

bûn. kevir û lat hemû gûnesmerên berezî bûn.

çiyane kol î koloskirî xwe li her deverê

rêzbeste dikirin. deşt1ne kort î kûr dik1şiyan.

newal û gelîne teng î tenik xwe li gir û çiyan le-

fandibûn ... Welat ciyê xwe bi awane wisan cihê

vegirtibû ku babetên wî 11tu herêmên diyê ned-

ihatin dîtin. Rêzan li wan bergên pirtexlît şaş

ma. hem ji xwe re li hawîdor nerî û hêdî hêdî

gavên xwe berepêş avêtin. Ha ku dît hin siwar

derketin pêşberê wî. 11dû wan jî gelek peya tên.

wî rojbaşî da siwaran, lê rojbaşiya wî venegir-

tin û hema awirên tûj danê. Ew hinekî din çû

laqî paytûnekê bû. Bala xwe dayê ku yek lê

67



siwar e ku rengê serokan Lê dikeve. Rêzan
rojbaşî dayê. Wî rOjbaşiyaRêzanî vegirt, piştre
jê pirsî:

- Xortê delaL.Ma tu ne Rêzanê kurê Paşayê
Serbajarê Rojhilatê yı"?

- Te ne bi şaşî goti
- Nexweka were likêleka min siwar bibe.
Paşê ferman da xelkê xwe ku tev şûnde vege-

rin. Wî jî berê paytûna xwe da vegerandin û
Rêzanî licem xwe siwar kir, ew bi xwe re bir çû
dîwana rengîn.

Ew beşa bejê ya ku li wî aliyê Deraya
Qîrezivtêbû, tev di destên XweşxanPaşayê kurê
Bêzircan Paşa de bû. Li wir bavê wî, bapîrê wî,
bapîrê bav û bapîrên wî tev paşatî kiribûn,
hemû bi beramberî û wekhevîtiya xwe
navûdeng dabûn. Xelkê pir ji wê famîlê hes
dikir û di hilbijartinan de timî ew ji xwe re di-
kirin serok û serdar.

Li wî welatî mirovan temenekî dirêj dikir. Di
zikhev de jiyan di navbera hezar û sê hezar salî
de bû. Her kes têr û tije û dagirtî bû, hemû
xwedîmal û xwedîserwet bûn. Kesî li kesî zor-
destî nedikir. Qedr û giranbihatiya mirovan pir
zêde hebû. Dema yek pêdivayê tiştekî bibûna, ji

kîsî dewletê pêwistiya xwe hildida û gelş û

kêmasiyên xwe çareser dikir. Mirovên wir hîç

kal nedibûn, temen çiqas zêde hevraz diçû jî

dafên sipî xwe dernedixistin holê. Herweha kes

nexweş nediket, jar nedibû û timî bi

xweşjiyaneke bêkêmasî li jiyanê didomandin.

Lê gava yek dimir, laşê wî diavêtin çemê

Kaniya Dilan. Avayîyên wî welatî tev yekqat

bûn, hawîdorê xaniyan hemû baxçe û gulîstan

bûn. Riyên ku di nava kuçe û kolanan re diçûn,

tev ji kevirên almast û aqût reqaftî bûn.

Lê belê Xweşxan Paşa, ji hinga ku Ziya kurê

wî Dirbas digel hezar û pêncsed siwarên cengê

ve daqurtandibûn şînoyî bû, pir li ber wan

diket, hertim dilê wî şkestî bû û nediva ku liwî

welatê xweş î şên kêfeke zêde ji xwe re bike. Ha

ji ber wê yekê wî keça xwe Gulbendê jî nedida

mêr. Keçik wisan di mala bavê xwe de gelek nîr

bihurandibûn û li ber çarenûsa xwe ya daha-

tuyê, ji bo mêrekî cindî bi çarçavan notirvanî

dikir.

Rêzan, ew şev bû mêvanê Xweşxan Paşa û li

Dîwana wî rûnişt. Ha rojek, ha du rojan, tu

bêje roja sisiyan êvarê wî li gor toreya xwe

bawer dikir ku wê mazûrvanê wî jê bipirse ka

69



derdê wî, îşê ku ew ji bonê hatiye hetanî wir çi

ye? Lê ne mazûıvan jê pirs kir, ne jî wî derdê

xwe gotê. Bi wî hawayî heftî û meh li pey êkdû

beziyan, demsal bi ser hevûdu ve dewisîn û

jimara roj û mehan ji hiş û bîra Rêzanî derke-

tin. Di wê navê re wî hey çavên xwe liGulbendê

gerandin û dixwest ku rojek berî rojekê zû wê

bibîne. Lê Xweşxan Paşa Rêzanî ji xwe nediqe-

tand, gava diçû kur wî jî bi xwe re dibir. Jixwe

piştî ku Paşê zanî ew Rêzanê kurê Paşayê Ser-

bajarê Rojhilatê ye, herweha ku fetha dinyayê

jî 11ser destên wî çêdibe, zêde mola xwe da serê

û qedr û giranbihatiyeke bêqedar jê re pêşkêş

dikir: wî di şûna kurê xwe D1rbas de hesiband û

li cem xwe hişt.

Rojekê Paşe 11Rêzan sêwirî û piştre jî xwe bi

xwe got: Madem ku min law û ewlad nînin, tenê

kurek hebû, ew jî di ruyê Qoloyê M1Iixw1rde bû

êmê Ziya, hema ez ê 11vî xortî bibim xwedî û

wî bêxim şûna kurê xwe Dirbas. Belkî hema te

dît rojek hat û dijminê min êrîş kir, ev dê min

û welatê min biparêzel

Xweşxan Paşa nedihişt ku Rêzan tenê bihus-

tek jî jê dûr bibe. wî hertim ew li Dîwanê dida

rûniştandin û li kêleka xwe dihişt. Çi cara Paşê

bi derekê ve biçûna, wî jî bi xwe re dibir û bi

kesên xuyanî dida nasandin ku, lawê Paşayê

Serbajarê Rojhilatê ye. Bi wê yeka Paşê, Rêzan

di nava xelkê wî welatî de zû hate naskirin û

her kesî ew bi hefadê Paşê xeysetnav kir.

Rêzan ketibû sêwr û ramana bo dîtina Gul-

bendê û kelewaca dilê wî her ku diçû zêdetir

dibû. Lê belê tu fersendeke xweş lê nedibû

mêvan, ku karibe wê bibîne. Ji ber ku ew timî

bi Paşê re bû, yan bi wezîr û k1zîran re dige-

riya.

Xweşxan Paşa rojekê aqilmendên xwe tevek

civandin û ji wan pirsî:

- Ev xortê hewqas mêrîn î mêrxas ku hatiye

welatê me, em çi diyarî bidin wi'"?

Di nava aqilmendên Paşê de zilamekî pir

kal hebû. Dema wî ew gotin ji devê Paşê bihîzt,

hinekî di ber xwe de keniya û devê xwe vekir:

- Paşayê delaL. Ez divêm pêşniyarekê bînim,

lê tu rind guhên xwe bide min: Bavê vî xortî jî

mîna te paşa ye. Eger bavê wî ji te ne zêdetir be,

ne kêmtir e. Îcar mêrantî û mêrxastiya vî, ji ya

kurê te yê gorbihişt ku niha di zikê Ziya de ye

zêdetir e jî. Tu vî lawî hîç ji destên xwe bernede

û keça xwe Gulbenda Ferezîn lê mehr bike.

Dema zarûk jê çêbibin. jixwe ewgav tu berdiyê

jî. ji vir naçe. Ev e Rêzan bû malê me û 11vir

ma. Herweha tu hin berpirsyarîne mezin

bispêre wî û bawerî jî bidê ku welat ê wî ye.

xelk ê wî ye û serweta te ya wî ye. Hingê ew ji te

re kedî dibe êdî ji vir naçe. Eger demeke ne

dirêj di ser re bihurî. ew dê xwe ji neteweyê me

bihesibîne û welatê me jî dê yê xwe bizanibe.

- Mamê xıldan. Welehîn ne beredayî ye ku

ew nav 11te danîne. Eger tu bi vê tîjîfehmtiya

xwe 11vir xwe bera binê erdê bidî. tu Sê herî di

Serbajarê Rojh1latê re derkevî der. Mejiyê te

bêkêmasî diş1xule. Tu hin tiştên nepenî kifş

dikî ku hişê kesî ranagire. Ev gotina te. mîna

kevirê ku 11heriyê bikeve di nava mîxê min de

cih girt.

Xweşxan Paşa biryar da ku wê keça xwe Gul-

benda narîn bide Rêzanê kurê Paşayê Rojhilatê.

Îcar wî bi alîkariya hin pîrejinan Rêzan û Gul-

bendê gihandin hevûdu. Dema Gulbendê jî ew

mizgîna xweş îşên bihîzt. rabû çû 11ber neyni-

ka bîroyê sekinî û tîmarekê da bejn û bala xwe

ya tenik: xwe bi dermanên rengîn têr tît1l-mît1l

kir. Bi wê yekê delaliya wê dubare bû. wisan be-

dewiyeke bi şax û şoxnaz bû ku mûrî di ser ruyê

wê re biçûna dişimitî li erdê diketin û heft
movik ji pişta wan dişikestin. Êdî ji kêlsima
wê re hema meriv ne btxwara. ne vexwara û wê
danîna ber xwe. li bejn û bala nêrgizîn binêrta.
Eger hingê şewq û şemala wê perîya nazik
bidana ser şevreşiya dinyayê. pêwîstiya bi rojê
nedlma û dê roja li qatê çaran ji fihêta xwe da-
ketina binê erda sergirtî û ruyê derva li xwe
heram dikir.

Dîlan xanima serqewraşên Xweşxan Paşa
êvarekê Rêzanî da pêşiya xwe û wî bire cem
Gulbendê. Çaxê Rêzan kete hindur û êvarbaşî
da bedewê. bersîva wî bi peyvekewisan xweş a
mîna şîr û şekir hate vegirtin ku Rêzan ji zarê
wê re heyran ma, hem jî zêdeyiyabi dubareki-
rina hatina li ser seran û li ser çavan. kedera
dilê wî yê xemgîn gihande hênikayiya baxê
evîndaran. Piştre cih jê re nîşanda û Rêzan çû
rûnişt. awirne hênik berda ser xal û xetên hi-
narokan. Lê her ku çû ew bejna narîn û noqzi-
raviya bedewê. agirê dilê Rêzanî geştir kir û ew
ji xwe re ket nava xewn û ramanên dilbikulan.
Wêhingê xwe bi xwe got: Ma ez ê çewa vê keça
delal ji Qoloyê Mirîxwir re bibim? Ev. tenê
babet û hinkûfê min e.

Rêzan laqî bihişteke nû bûbû. Lêerê Gulbend

jî eynî wisan bi çavpêketina bi xortekî mîna

Rêzanê biyanî. dilê kesirî li zozanê dilan da

çêrandin. Serdila wê jê re odim. odim Lêxist.

Bîstikekê li cem wî rûnişt. piştre rabû çû

qahwe çêkir û anî da destên Rêzanî. Gava wi

Îıncana qahwê ji destên zeriya çavqaweyî girt.

di binê çavan re awirekî heşaş li serçavê wê

gerand û bi lêvine beşaş spasiyeke xweş pêşkêşî

wê kir. Geh qulpine gahwê dadixistin hinavê

xwe. gahî ji hinavên xwe peyvine evînbexşî der-

dixistin mazata evîndarê. Piştî kutakirina

qehwê. di mabeyna wan de axaftineke dûr î

zirav domand. Êdî ew şeva xweşmeş li hersiyan

gihabû derengiyê. Rêzan rabû maç eke gulgûnî ji

hinarokên pembeyî stend û bi xatirxwestineke

dilêş derket derve. çû li Dîwanê rûnişt. Dîlan

xanim jî di wê şevê de çû Xweşxa Paşa agahdar

kir. ku gul bi qîma dilê bilbilê şeyda ye. Îcar ji

kêfan re. çewa ku xew li Rêzanê dildar herûm

bû. eynî wisan Paşe jî ew şev hetanî sibê

xewşihitî ma.

Ew şev Paşê bawer nedikir ku Lêsibe bê. Bi

avêtina rojê re. ew rabû û defa şahiyê da

lêxistin. xelk û alema xwe civandin. daweta

Rêzan Û Gulbendê lidar xist. Piştî çil şev û sî û
neh rojan ku dawî 11 dawetê hat. Paşê
Gulperîya xwe li can û bedena Rêzanê kurê
Paşayê Serbajarê Rijhilatê bi mor û qoçan da
rewakirtn.

Êvarê dereng Rêzan çû kaxa Gulbendê û bû
mêvanê sing û berê gewre yê qeşagirtî. Di wê
navê re bû şeqeşeqa ramûsanan. ha li vî alî. ha
li wî alî û kama dilê derdmendan sernişîv bû.
Piştî wê şahîbe û kêmûşa giran bilbilê şeyda
kir ku xwe bêxe nava per û baskên gula sor. lê
hema carek ji nişka ve Qoloyê M1rîxwirhat
bîrê. ew xelkê wî ku di nava baxçe de ji Ziya re
dîl mabûn... Rêzan êdî kir û nekir hedana wî

nehat. xwe bi xwegot: Hey felek heyI Ez ji bo çi
hatime. di kur re derketime û niha jî çi dikim?
Û axînekê ji kûrayiya hinavên xwe kişand. ji
Gulbendê şûnde vekişiya. rabû kincên xwe li
xwe kirin û di şûna xwe de sar bû. ponijî.
Piştre şûrê xwe tazî kir xist navbera xwe û wê.
Ha wisan ew li aliyekî raza û bûka xemnak Jî
li aliyê din...

Bi wê kiryara Rêzanî. dinya Gulbendê sero-
bin bû û hetanî sibehê li ser serê xwegeriya; ew
xewn û ramana berî çil rojî ku ji xwe re kiribû

mîna bihişteke laleşî di derbekê de bi ser ve

hilweşiya û wêran bû. reng û rû lê zermihîn.

dilê wê hilavêt û taya mirinê ew hingavt. Piştre

Gulbend fikirî. sêwirî û gelek ramiya. lê tu se-

demekî ku ew ji vekişandina şûyê xwe ya ji xwe

bizanibe nedît. Ji ber wî derdê bêderman şev li

karxezala Paşê bû mîna dojeh. dûvedirêj bû û

gav û an lê bûn sal û sedsal. kete nava xewn û

xeyalan ta ku zeraqiyên rojê xwe avêtin ser

dilê şkestî yê birîndar.

Di sibeha wê şevê de gelşa herî zor î zehmet ji

Gulbendê re. nîşandana paçê bi xwîn bû. ku

ango rûsipîtiya xwe bidana eşkerekirin. Lê ji

ber ku Rêzanê derdmend têkilî wê nebûbû. ew

yek dê ji keçikê re bibûna rûreşiyeke mezin û

heta ku li jiyanê mabûna jî serê wê di nava

heval û hogiran de bilind nedibû. Rêzan ew

toreya kevn rin dizanibû û li welatê wî jî her

ew tişt hebû. Lê toreya ku zilam di mala bavê

de nêzî keçê nabe jî. ew destbirî dihişt. Îcar wî

serê şûrê xwe li gurçika çipa xwe xist û laşê

canê xwe birî. Hinek ji xwîna xwe ya sor li

paçikê sipî da û wê teşqela Gulbendê çareser

kir.

Ew dûrbûna Rêzanî ji Gulbendê wisan her

domand, Lêdîsan jî weke ku zewicî bin li cem
hevûdu di binê lihêfekê de raketin, tu kesî bi
xwe nedane hisandin. Bi qederê salekê dem
bihurî, êdî Rêzan xwest ku jina xwe bibe û ji
wir here, lê xezûrê wî nexwest ku ew here û
destûra çûnê jî neda. Ji ber wê yekê hîn bêtir
Rêzan hêrs bû û tebata wî hîç nehat. Ew welatê
xweş, ew Dîwana geş, ew qedr û bihadana bo
wî, ewzeriya wek penîrê teze, tevek li ber çavên
wî reş û tarî bûn û mîna ku di dojehê de bijî di
nêv agirê derdan de qijilî.RojekêRêzan bi tena
serê xwe derkete ser banê qesrê û ji xelkê xwe
yê ku Ziya ew dil kiribûn re giriya, stêrkên şor
ji çavên xwe daweribandin. Lê dema Gulbendê
ew deng ji ser bên bihîzt, bi derencokan ve
hevraz beziya çû jor û bi dUekîşewat:

- Rêzan. Delalê ber dilê min, ruhniya herdu
çavên min, geşiya jiyana min. Hey Xwedê min
bi qurbana bejn û bala te bike. Ez nizanim ev
girîna te bo çi ye! Eger dUê te bi jinan ve be,
eva jineke mîna min bedew, weke min spehî
nîne û hêj yeke wisan nehatiye ruyê vê
dinyayê. Ez ji te re mîna mêkeweke ribat im,
mîna kevokeke aştiyê me , mîna şîraniya welêt
im, di şûfê karxezaleke Çiyayê Şengalê de me.

Û ev bi qederê salekê ye tu her şev şûr dixî nav-
bera min û xwe hêj rad1kevî. Niha Jî tu digrî.
Ka derdê xwe bêje!Delalê dilêmin bitenê!

- Gulbend. Dilêmin bi tu Jinên bedew ve tune
û Ji te delaltir Jî kesek nîne. Lê heçîka em Kurd
in, di mala bavê de naçin ba qîzê. Ew îş, Ji
toreya me der e. Îcar ez dixwazim ku herim
welatê xwe. Lê evçend car in ez destûr Ji bavê te
dixwazim Jî, nade. Tiştê ku ez Ji bavê te fam
dikim, ew dixwaze ku ez li vir bimînim. Lê

gava ku ez Ji bo Jinekê li vir bimînim û neçim
welatê xwe, heta ku dinya ava be wê xelkê me
lanet li min bibarîne û dîrok Jî li min nabihu-
re, wê min rûreş bidêre. Ewçaxez çêbûbim çi ye
û nehat1bim ser ruyê dinyayê çi ye? Lê karê bi
şeref û bi namûs ewe, ku piştî mirinê xelk
behsa mîza xweJi kêl1kamirov re neke.

- Wî!Eger derdê te ev be, pir hêsan e. Haydê
were em herin cem bavê min. Eger destûra me
neda Jî, em ê herin. Jixwe ez bermalya te me û

tu Jî malxweyê min î. Qey mafê kesî heye ku
min û te Ji êkdu biqetîne?

Bi wan peyvên Gulbendê, Rêzan hinekî aş bû.
Gulbendê bi destmala xwe hêstirên çavên wî
ziwa kirin û herdu Ji ser bên daketin Jêrê. Gul-

bendê jê re qehwakê keland, piş ..re herdu rabûn

çûn Dîwanê. Gulbendê got:

- Bavo. Ruyê min liber te reş e jî, lê ez û zavê

te dixwazin ku tu destûra me bidî, em ê herin.

Piştre Rêzan jî got:

- Paşayê min. Heta niha jî te rind ez

nenasîme, ez, kurê paşayekî me û serdarê giştî

i yê serbazan im. Çavên xelkê me niha li riya

min qerimî ne. Ez divêm ku tu destûra min û

Gulbendê bidî, em ê herim welatê xwe.

- Kurê min. Jixwe lawên min nînin, tenê tu

heyî. Min bi xweziyeke giran diviya ku tu bi

temamî li cem min bimanayî. Gava sibehê ez

serî deynim nêv axa sar, malê min ji te re

dima û tu li şûna min dibûyî paşa jî. Lê eger tu

naxwazî li vir bimînî, fermo jina xwe jî bibe û

oxira we ya xêrê be herin.

Rêzan û Gulbend herdu çûn destên Paşê maçî

kirin û xatir jê xwestin ku herin, Paşê got:

- Kurê min, keça min. Ez welatê xwe tev jî

bidim we, hêjî li ber çavên min hindik tê. Lê

ez ê erdesman, dîzik û gopalê xwe ji we re

diyarî bikim. Jixwe Gulbend dizane ku çi

nihênî di wan de hene.

Bi dana wan diyariyan, pir kêfa Gulbendê

hat:

- Bavo. Eger tu wan bidî me, bes in û zêde ne

jî, spas.

Lê Rêzan bi wan diyariyên xezûrê xwe gelekî

zivêr bû, û xwe di çavên wî de kêmbiha hesi-

band. Gulbendê zû ew da fehmandin ku ew

diyarî ji her tiştî çêtir in. Herdu careke din

çûn destê Paşê maçî kirin, xatirê dawîn xwes-

tin û bê ku kes bi wan bihise ketin rê çûn.

Çaxê Rêzan û Gulbend ji bajêr derketin,

Rêzan got:

- Gulbend. Pêşî em ê herim welatê Qoloyê

Mirîxwir. Hespê min 11wir e. Em ê wî bigrin û

hêj derbas bibin herin welatê me.

- Gidî Qoloyê Mirîxwir neyarê bavê min e.

Eger ew pêjna min 11wan deveran hilde, wê bê

min ji te bistîne.

- Ji bavê wî zêde ye.

Gulbendê ew Erdesmaneka bavê xwe 11erdê

rast kir, hûr û mûrên wê 11hev xistin, per û

baskên wê pê ve vebestin, dûvikê wê pê ve

grêda. Ew û Rêzan lê siwar bûn û Gopal di kûra

wê de badan. Erdesmanek bi hewa ket firiyan,

bilind bû, hevraz hilkişiya ta ku derket raserî

ewran. Rêzan û jina xwe di Erdesmanekê de 11

meydana gutlên ewrên li asîmanê heşîn ketin

kêf û laqirdiyan û kamkojiya xwe tefandin.

Erdesmanek çû, lê ew hay jê nebûn. Ha ku dîtin

gihane asîmanê li ser wê kaniya ku Rêzan roja

pêşî gihabû serê û jê av vexwaribû, hespê xwejî

berdabû mêrgê. Hinbihin xaza firê kêmandin û

dantşîne ser kaniyê. Îcar ew gelek birçî bûbûn.

Gulbendê ew Dîzika vala danî ber xwe û Rêzan

Gopal xiste navê tê de bada. Dîzik tije birinc bû

û mirîşkeke qelandî jî li serê kum1şî. Herdu li

pêşberê hev li ser xwarina xwe rûniştin, geh bi

axaftineke geş û xweş, gahî bi henek û

evîndariya xwe ya li asîmanê banî keniyan û ji

xwe re peyivîn, hêdî hêdî 11xwarina xwe do-

mandin. Piştre Rêzan got:

- Gulbend. De tu li vir be, ez ê herim ka bi

awakî nikarim hespê xwe ji Qoloyê Mirîxwir

bid1z1m. Piştre ez ê werim û em ê siwar bibin

herin welatê me.

Gulbend 11wir ma, Rêzan rabû berê xwe bi

aliyê şkeftê ve da û bi çiyê ve hevraz bû. Ew çû

giha quntarê, carek 11paş xwe f1tilî û li Gul-

bendê nerî, bala xwe dayê ku wa Qolo bi milê

wê girtiye û ew bi erdê ve kaş dike. Rêzan şûnde

zivirî çû giha nêzî Qolo û şûr hejand êrîşê wî

kir. çend derb Lêxistin. Lê npna ku şûr li zina-

rekî bikeve. çirîskên agir ji berê hilf1riyan.

Qolo hinekî di ber xwe de keniya:

- Rêzan. Qaşo tu çûbûyî ku wê ji min re binî.

Ma hewqas jî xayintî? Here hespê xwe bigre.

şûrê min jî ji xwe re bibe û bi ser xelkê xwe ve

here. Eger tu neçî. ez ê ji laşê te pariyê piçûk

guhan bihêlim.

Rêzan bala xwe dayê ku Qolo bi şûr nayê

kuştin û nikare jina xwe jê bistîne. Îcar ew jê

dûredûr sekinî û çav lê zer kirin. Qolo jî Gul-

bendê da ber hemêza xwe. bêvila xwe danî ser

ruyê wê. çend caran ew bihn kir û lezand. wê ji

xwe re bir çû xist şkeftê. Rêzan jî li dû wî çû

heta giha ber şkeftê. lihespê xwe siwar bû. Qolo

şûrê xwe danî ber wî û bi dilekî melûl ajot çû.

Rêzan hespê xwe ajot çû. lê kul û kedera Gul-

bendê ji dilê wî dernediket. Diviya ku wî jina

xwe jî bibira. Lewra jê re dest nedida ku jina

xwe ji Qolo re bihişta û bi temamî biçûna.

Rêzan bi qunaxa du rojan çû. li şkeftekê rast

hat û ketê. li pawuka keys û dema xwe ma. da

bi awayekî firset bibîne û Gulbendê ji destên

Qolo xilas bike.

Di ser Rêzanî re meh û salan hevûdu gindi-

randin. hey ew li ber keys û fersenda xwe ma.

Lêtu fersend jê re nedihat serbiserê ku karibe

xwe bigîjîne Gulbendê û rojeke bi sihûd jî

rojbaşiya xwe lê dernexist holê.

Rêzan ne bi şer dikaribû bi Qala. ne jî bi revê

karibû xwe ji ber wî xilas bike. Lewra çaxê

Qoloyê Mirîxwir dibeziya. gavên xwe ji ser

çiyayekî diavêtin ser yê din. Û jixwe eger wî

pêjna Rêzanî li wan der û doran bikira. felata

ji ber wî ne karê rostemtiya Rêzanê kurê Paşê

bû.

Bi gihandina Gulbendê. herdu çavên Qoloyê

Mirîxwir vebûn. Êdî ew ne kor. belkî bi ruh-

niyeke tûj a dijwar. bûbû xwediyê du çavên

dûrbîn. Gera li dinyayê û serobinkirina wela-

tan jê re bû mîna ku hêkek têkeve nava lepên

wî û rêçav bike. Di eynî rojê de Qala ji şkefta

xwe derdiket rast diçû Rojhilatê û ji wir vedige-

riya diçû Rojava. dîsa dihat şkefta xwe hêj

nîvro nedibû. Ji wê zêdetir li kîjan welatê ku

nêçîr pir hebûya. sibe zû radibû diçû wir nêçîr

dikir û danê êvarê dîsa vedigeriya dihat şkefta

xwe.

Rêzan weke hêsîr û pepûkan di şkefta xwe de

ma. na eynî mîna evdal û belengazan. Lê wî

nizanibû ka wê çewa karibe Gulbendê ji destên

Qala xilas bike. Îcar wî xwe xist nava postê xe-

zaleke gewr û her roj diçû li ser pozê çiyayên

bilind digeriya û hin caran rûdinişt. xwe dixis-

te nava kevir û deviyan û li şkefta Qala dinerî.

ka kengê ew ji şkeftê derkeve here û wê kengê

şûnde vegere dîsa bê şkeftê. Bi wê çavdêriyê.

Rêzan bi çax û demên çûn û hatina Qala rind

fêr bû. Rojekê sibe zû Rêzan çaxê dît ku Qolo ji

şkefta xwe derket û ber bi Rojavayî ve çû. xwe

bera jêr da û bi bez çû cem Gulbendê. Gava Gul-

bendê ew dît. ji xwe re şaş ma û jê re umîdeke

mezin peyda bû. dilê wê xweş bû û hema xwe

avêt hemêza wî. Piştî feramûş û devlikeniyeke

bêhempa ya di nava henek û laqirdiyan de. jê

pirsî:

- Delalê dilê min. Min digot belkî tu çûyî û te

ez ji Qoloyê Mirîxw1r re hiştime.

- Qey meriv namûsa xwe ji xelkê re dihêle?

De her çi be. niha ew çi bi te dike?

- Heçîka ev tlxm e. têkiliya weke me ya di

navbera jin û mêran de li cem wan nîne. Qala.

tenê min dide ber pozê xwe û bihn dike. bihn

dike û piştre dest ji min berdide. wekî din hîç

têkilî min nabe.

Ew roj Rêzan û Gulbendê gelekî bi hevûdu
şad û şadan bûn û hesreta hewqas rojên
dûrketina ji êkdu hindik be jî derxistin, kama
dilê wêrankirî gihandin encama şêniya
evîneke jîndar. Piştre Rêzan jê pirsî:

- Gulbend. Rewşxuyan dike ku çara xilaski-
rina te ji destên Qala nîne. Û ez bi hêza xwejî
ne babetê wî me ku karibim çeq lê bikim û wî

bikujim. Lê yek tiştek heye; eger ez bizanibim
ka rihê wî di kîjan bîra teng de ye, ez ê herim
derxînim. Ewçax wê Qala bimre, ez û tu jî bi
kama xwe jîndar dibin. Eger rojekê te fersend
dît jê bipirse, ka rihê wî di çi de ye û likur e?

Rêzan bi rijandida firmêzkên şor rabû xatir
ji Gulbendêxwest û derket dîsa çû şkefta xwe, li
hêviya çarenûsa xwe ma û kete nava xewn û
ramanên derdekî nûtir.

Ew roj êvarê gava QoloyêMirîxw1rji nêçîrê
vegeriyahat şkefê, Gulbend bi giramî, bi bezeke
meşwerdekî çû pêşiya wî û xwe avêt hemêzê.
Qala jî ew li ber dilê xwe şidand û pozê xwe
danî ser ruyê gulavdûnî û çend caran ew bihn
kir, jê re keniya, pê henek û laqirdî kirin ta ku
çaxê xewa wî hat, serê xwe danî erdê û raket.
Piştî sê rojan gava ji xew rabû û xwe hazir kir

ku here nêçîrê, Gulbendê got:

- Malikava, her roj tu diçî çolê û ez tenê 11

mal dimînim. Hedana min bi tenê nayê. Qey

wisan çêdibe? Divêm ku ez jî bi te re werim

nêçîrê.

- Ez çi bikim. Niha eger xezala min 11vir

bûya, wê hedana te pê bihata. Lê pir ji min dûr

e û nakeve dest.

- Te çi got? Qey jineka te ya din jî heye?

- Na, na. Xezala min a şeng, jiyana min, rihê

min, ruhniya herdu çavên minl

- Ev tu çi dibêjî, Qolo?

- Keçê, şaş nefame. Xezal, rihê min e.

- Ê de ka here wê bîne vir?

- Cihê ku ew lê ye, pir dûr e. Wargeha wê

zozanên Çiyayên Xwînê ne û timî ava

Kanîşêrînê vedixwe. Xezala min ne pîr dibe, ne

jî kal... Mirin jî bo wê hatiye dUkirin.

Qolo bi çiyê ve hevraz bû û dîsa çû nêçîrê.

Rêzan jî ji dûr ve 11şkeftê dinerî, gava dît ew

derket çû, berê xwe da şkeftê û çû ba Gulbendê.

Herdu dîsa demekê bi ser êkdu ve ftrmêzik ba-

randin û piştre jê pirsî:

- Te tiştekî ji rihê wî fam kir?

- Rihê wî xezal ek e, yan di Xezalê de ye.

Xezala wî 11pişta Çiyayên Xwînêdimîne.
- Ê de baş e. Eger ez Rêzanê kurê Kurzad

Paşayê Serbajarê Rojhilatê bim, ez ê xwe
bıgehîn1mXezala wî. Lê eger na, jixwe tu jê re
ma û mayî.

Rêzan ev car bi dilekî kêfdar rabû xatir ji
Gulbendê xwest û zû vegeriya çû xwe gihande
cem hespê xwe Çalo, lê siwar bû û berê xwe da
riya Çiyayên Xwînê...

-v -

Çiyayên Xwînê hûn 11kû ne, gelo? Mirov
çewa û bi çi hawayî kare xwe bigehîne we? Bi
siwarî gelo yan bi peyatî... Bi bez û lez, an bi
sebr û semaxê? Lê ne kesî bersîv dida Rêzanê
Paşê, ne jî wî ew bersîv dizanibûn. Hema berê
hespê xwe dabû bi a11yêdeverine nedîtî ve û
diajot. Lê kul û kedera hewqas mirovên wî ku
11nava baxçe dil mabûn, ji binnyata hinav û
dil dernediketin. Timî ew 11ser pişta hespê xwe
11wan difikirî, bo wan pir diramiya û derd-
mend dibû. Lê wî hiç guman nedikir ku rewşa
jiyana dilên baxçe gelekî xweş e û ew tev bi
kêfa xwe re dileyizin: Ziyayê ku 11dora baxçe
dorkirî bû, timî xwarina wan ji kêleka xwe ya
rastê dertanî û dida wan. Wekî din pêdiviya
wan çi hebûna ji kêleka xweya çepê dertanî.

Rêzanê Paşê her ajot û çû. Lê ew gihabû kur û

bi kur ve diçû. wî bi xwe jî nizanibû. Hema

Çalo diajot û çolebir berê xwe dabû bi aliyê

Çiyayên Xwînê ve. Pa ne rê hebûn. ne jî rêwî li

Rêzanî dihatin xuyakirin. Her dever çiyane

asê. zinartne bilind î seqa. dahl û daristanine

wisan gurr bûn ku timî xuşîna ba û bagerê ew

direqisandin. Hin caran zûrîna guran dihate

guhên Rêzanî. hin caran mirrîna hirçan û

gelek caran jî borîna şêran jê re dilorandin.

Rêzan vê carê ji bo ku namûsa xwe ji destên

dijminekî zirp t jixwe bihêztir biderxîne.

riyeke din a çûn û nehatinê dabû pêşiya xwe...

Rêzan di wê r.ya çolebir de ne hindik birçî

dibû. hin caran ditirsiya û carna jî bizava wî

zêdetir dibû. Dema ku ew digiha ser

kanîsarkan ji hespê xwe peya dibû û ji xwe re

pincar diçinî dtxwar û hespê xwe diçêrand. Êdî

her wisan ew bê ne rojek. ne du rojan. ne jî îşê

mehan bû hespê xwe ajot û çû. ta ku pênc salji-

martin. Di sala şeşan de Rêzan li çemekî rast

hat. Bala xwe dayê ku xelkek li ber çêm sekinî

ye; hemû zilamine bejnkurt in. çavên wan

mîna yên mûriyan hûr in. zend û bendên wan

weke movikên tiliyan dirêj û zirav in û çîpên

wan jî mîna dûvika teşiyê qels û kurt in. Rêzan
11wan zilaman pir heyirî û ji xwe re şaş ma: ev
kî ne, ji çi neteweyî ne, mirovên kîjan herêma
dinyê ne? xwe bi xwe got û rast ajot çû ba wan.
Lê dema ew çav bi Rêzanî bi hesp û şûrê wî
ketin, tev ji tirsan kumişîne erdê û xwe xistin
binê giyayê. Lê Rêzan bi dilovan1yekegerm, bi
dengekî nerm gazî wan kir:

- Netirsin. Ez mirov im. Hatime ku derdê we
bizanibim, ka çima hûn li ber vî çemî kom
bûnne, li pawuka çi ne? Ez divêm alîkariya we
bikim!

Ji wan tu kes ranebû û bersîva Rêzanî neda.
Îcar Rêzan ji hespê xwe peyabû, çû yekî ji binê
giyayê derxist:

- Xorto. Navête çi ye?
Devê xort li hevûdu ket û bi bi keketiyeke

mîna ya lalan:
- Mimiminoşşş.
- Gazî hevalên xwe bike, bila tev derkevin

werin vir. Ka çi derdê we heye, ez ê çareser
bikim?

- Tu tu tu rast dibêjî?
- Erê.

Minoş bi dengekî noş sê caran gazî hevalên

xiroş kir:
- Xuroş. Keloş. Şanoş. Banoş. Xweşnoş ka

werin here. Ev mirov wê alîkariya eme bikê.
Netirsin. derkevin werin...

Ew kes tev bi derbekê ji binê giyayê derketin
û hatin 11dora Rêzanî kom bûn. Lê gelekî bi
tirs bûn. mirûzê wan kirîbû û bevz 11wan
nemabû. Rêzanîji wan pirsî:

- Hûn çima li vir kom bûne?
Yekîgot:
- Li vî aliyê me xela rabûye. em tev birçî

mane. Em divênji çem derbasî aliyê din bibin
û ji xwe re li wir xwarin peyda bikin. Lê ava
çêm rê nade me.

Derdê wan kesên hûr êdî eşkere bû ku
birçîbûn e. Erê. birçîbûn û ne tiştekî din. çend
caran xwe bi xwe Rêzan di ber xwe de got û
piştre li çareserkirina derdê wan geriya. Rêzan
çû nava daristaneke dardirêj û bi şûrê xwe du
darên selwa birrîn. her yekê danî ser milekî
xwe û ew anîn ber çem1k.Herdu daran bi êkdu
ve girêdan avêtin ser avê. textik jî 11serê
girêdan û rê ji wan re vekir. Ew zilamên bejn-
kurt di ser p1rikêre derbasî aliyê din bûn û ji
xwere çûn kedê. Rêzanjî li hespê xwe siwar bû

Û ber bi Rojhilatê ve ajot çû.

Rêzan bi qûnaxa du dan û nîvê çû. ji nişka ve

dengekî b1hîzt ku hema dibêje. Rêzanê Paşê û

hey Rêzan... Rêzan 11wî dengî şaş ma. xwe bi

xwe got: Gelo ev deng ê kê ye ku wisa navê min

dizane? Dengê cinan e. yan ê periyan e?. Lê wî

ew deng ji xwe re nekir derd û hespê xwe ajot.

Hinekî din çû. dîsa eynî deng hat. Vê carê bi

qîre ke şewat ku dilê wî ji berê êşiya. Rêzan

bersîv da:

- Tu çi kes î. gazî kîjan Rêzanî dikı""?

- Gazî te dikim!

- Ka tu 11kur î? Ez te nabînim!

- Vegere were ber pira ku te çêkiriye. tu yê me

bibînî!

Rêzan vegera hewqas rê da ber çavên xwe û

şûnde vegeriya. Çaloy rakir çargaviyan û dîsan

çû ber wê pirikê. Bala xwe dayê ku du xort1k 11

wir in. lê hema bi zor serên wan di nava giyayê

re xuya dikir. Ji wan pirsî:

- Ew hûn bûn ku we gazî min dikir?

- Erê. Paşê me got. bila bi kera xwe hetanî vir

bê.
Rêzan bi sêwirandina nîsk û nokên min û

paşê wan neketine nava hevûdu. çi îşê wî bi

min heye? di dilê xwe de sêwirand û piştre xwe
bi xwe gat û: Ez herim, ez neçim? De heyran
çewa hebe paşayê qewmekî ye. Divê ku ez
herim saxtî bikim, ka mesele çi ye? wî destên
xwe avêtin herdu xortan ew hildan li ber xwe
danîn, Cala ajot û devera ku nîşan danê rast çû
wir. Bala xwe dayê ku wa peyayekî bi nexş û
nîşanan ve xemilandî li nav komek kesên
bejnkurd li ser textekî gûzîn rûniştî ye, li

hawîdorê wî çend peyayên bi kincên nîşankirî
û şûrdar li dorê ne û çavrêniya hatina wî
dikin. Rêzan rojbaşî da Paşê. Piştî pirskirina
lihal û çaxê hevûdu, Paşê pirsî:

- Rêzan. Tu wisan bu kur ve diçî?
- Madem tu dizanî ku ez Rêzan im, nexwe tu

dizanî ku ez ê herim kur jî?
- Erê wele ez dizanim. Tu ji bo xezala Qalayê

Mirîxwir diçî. Lê riya te pir zor î zehmet e;
çûna te heye, lê vegera te bi şansê belkî be jî pir
hindik e û heyfiya min pir li te tê.

Rêzan bi wê gotina Paşê kete nav gerîneka
xewn û ramanan; xwe berwar berda û sernişîv
beziya, sêwirî û li ser pişta hespê xwe ramiya,
geh pêlên deryayê ew avêtin bejê gahî ew di
nava xwe de serobin kirin. Hêj Rêzanî peyvek

ji devên xwe demexistibû, Paşê got:

- Rêzan. Te qenciyeke pir mezin bi me kiriye,

heta ez sax: bim wê çêyîya te jibîr nakim.

- Hêvî dikim tu wilo nebêjî. Ka min çi qencî

bi we kiriye?

- Ev du sal in ku li me xela rabûye. Ha li wê

herêma 11aliyê din ê çem, gêtiya xwarinê ye.

Îcar ev du sal in her roj xelkê min diçû ber avê

ku derbas bibe, lê kes nikaribû bibihure. Piştî

ku te ji wan re pirik çê kir û rê vebû, em jî ji

birçîbûnê filitîn. Îcar ez dixwazim ku wê

qenciyê 11 te vegerînim. Jixwe tu dibînî ku

tiştekî me nîne da ez diyariyekê bidim te. Lê ez

ê salixê riya te bidim ku tu yê çewa bikî û çilo

bilipikî, da tu karibî xezala şeng 11 zozanê

Çiyayên Xwînê bigrî. Lê belê heta ku tu xwe

bigijînî wir, tu yê li gelek bela û teşqeleyan rast

bibî, hewqas jî li xêr û xweşiyê... Lê divê ku tu

pir hay ji xwe bimînî: Tu yê herî ji çiyarêzên

Çiyayên Xwînê derbas bibî, rast herî heta ku tu

bigîjî bajarê Şêngeverê. Li wî welatî ne şûr

hene û ne jî tiştên kuştinê ... Xelkê wir nizane

kuştin çi ye, nizane mirin çi ye û nizane xirabî

jî çi ye. Li wir dijminatî, kuştin, şer û lêdan

nînin. Eger ew vî şûrê han bi te re bibînin, wê

ji te bêzî bikin Û kes rojbaşî jî nade te. Îcar tu
çaxê gihayî bajêr. tu yê bi tariya şevê re bikevî
navê û şûrê xwe di devereke asê de veşêrî. da
kes nebîne. Ew bajar. serbajarê welatê li pişta
çiyarêza ÇiyayênXwînêye û şênîka herêmê ye.
Heçîka ew der û deverin cihê jiyanê. yê kêf û
seyranê. yê geşt û dîlanê. yê xweşî û jiyanê ne.
Li bajarê Şêngeverê xweşî. rindî. mirovatî û
perwerî pir zêde hene. Mirovên wir gelekî ji
hevûdu re bi kêf in û hîç tadeyî. kotek û
zordarî li êkdu nakin: tev bi xweşî. bi biratî û
bi yek rengî li jiyaneke şêrîn didomînin.

Li wir zilamekî şûrmend heye. navê wî Ister
Duymaz e. wî demekê bi nihênî du fabrîqe ava-
kiribûn û di wan de çek û şûr çêdikirin. Lê Paşê
wir zû pê hisiya û herdu fabrîqe dane girtin.
mora qedexekirinê li ser deriyên wan xist. Lê
niha Paşê pir kêfa xwe jê re tîne û alîkariya
aborî pê re dike. da ew bi dizî çek û şûran
çêneke û dîsa liwê fêlbaziyaxwevenegere.

Gava tu gihayî wir û hinekî di nava Bajêr de
çavnas bûyî. tu li Ister Duymazo bigere. ta ku
wî dibînî. Lê emanet. emanet. tu behsa navê wî

ji tu kesî re nekî û ji xelkê jî nepirse. lê bigere
heta ku tu bi xwe wî dibînî. Eger tu pirsa navê

wî ji hinekan bikî. wê di eynî rojê de Paşa pê

bihise û li te bikeve gumanê. Îcar piştî ku te wî

nas kir. tu silavên min Lêbike. bêje: Bila bi

nihênî kevanekî mifriq û sê tîrên pola Ji te re

çêbike. Piştî ku Ji te re çêkirin. îcar tu yê xwe

bigehînî Paşê û pê re bibî dost. Hem Jî hinbihin

Paşê fêrî nêçîrê bike: Jê re kew û kevokan

bigire û bide bistê bila goştê qelandî bixwe. Ha

wisan Paşê hînî tama goştê heywan û rawilên

nêçîrê dibe. Piştre ew Jî wê dest bi nêçîrê bike.

Îcar di wê navê re bê eger mehek yan didu ku

bihurîn. rojekê bêje Paşê: Em ê sibe zû rabin

herin nêçîra Çiyayên Xwînê. Ewçax wê pir kêfa

Paşê were û dê ferman bide xelkê xwe ku her

kes bi te re bê.

Ji Çiyarêza Çiyayê Xwînê bi wir ve. di nîvê

deşteke pir fireh î dirêj de çiyayekî groverê pir

bilind î serbiberf heye. Li Jora serê wî hertim

zivistan e. li quntarê bihar e. li keviyê payîz e

û liJêra deştê Jî hertim kelegemıa havînê ye. Li

Çiyayî kaniyek heye. xelkê wê herêmê tev wê

dinasin. navê wê Kanîşêrînê ye; ava wê hênik e

mîna bayê evînê. şêrîn e mîna lêvên Zînê. û

tamxweş e mîna zimanê evînê. Li kêleka wê.

kaniyeke din Jî heye navê wê Kanîhingivînê ye;

ava wê cemidî ye mîna qeşayê. şêrîn e wek
badeyê. zelal e fena peyalê û tamxweş e nola
memkokên dostê. rûgeş e mîna bastêqê Eglê.
honik e mîna zebeşên Diyarbekrê û devliken e
mîna r1hana li zozên. Ava wan herdu kaniyan
dermanê her tiştî ye. Û xezala şeng ji bo ku pîr
nebe. temenê wê hezalsale bibe hertim diçe ser
wan kaniyan av vedixwe.

Tu yê xelkê wî bajarî li hawîdorê wî çiyayê
bitenê qoredor bikî. lê bila ew hîç varneqilin
ku tu ji bo çi wan wisa li êkdu dileîınî. Piştre
tu ji xwe re li dûr kozikek çêbike û xwe tê de
veşêre. li pawuka hatina xezalê bisekine. Her
roj serê sibê xezala şeng tê ser kîjanê ji wan
kaniyan û av vedixwe. piştre diçe 11binê siya
dara li jor mexel dibe. Gava nîvrokiyan tê av
vedixwe.diçe li binê siya dara lijêr mexel dibe.
Êvarkiyan jî gava tê av vedixwe. diçe li binê
siya dara li quntara jorîn mexel dibe. Îcar gava
xezalê av vexwar û çû li binê kîjan darê mexel
hat. jixwe tu Rêzan î. de îcar ez derdê te
nebînim.

- Pir spas. ji bo vê agahdariya ku te da min.
Lê ez nizanim ku hûn çi netewe ne!

- Em. ji azbata Hacûr û Macûr in. Di zemanê

Ducanê Kor de em pê ere bûbûn hevalbend û me

li Navroyê pir xirabî bi xelkê kiribû. Îcar

Yezdanê dilovan em tev xistin vê rewşê û avêtin

vî welatê birçî.

Paşayê bejnkurtan şûşeyek derman da

Rêzanî ku bi xwe re bibe û pê herdu fabrîqeyên

çek û şûran saz bike. Îcar Rêzan xatir jê xwest

û gema hespê xwe berda. panî da Calo û ajot li

riya nenas a dûr î dirêj çû.

Rêzan şeş sal û şeş meh û şeş rojan bi helebe-

za Calo li riya nenas di ser kort û mesilan re

ajot. Rojekê di navsera çiyayekî bilind re der-

kete bilindayiyeke tûj û çavên wî li quntara

jêrîn li bajarekî ketin. Lê Bajar hema bajar bû;

Xwedê ew ji xwediyan re biparêze, qey yekî

digot hema qoziyeke bihişta ademîn e û hatiye

liwir bi cih bûye. Xwe bi xwe sêwirî: Hebe tune

be, Bajarê Şêngeverê ev bi xwe ye. Bala xwe

dayê ku her tişt ji yên welatê wî cihê ne; hemû

tiştên bajêr şîn in; xanî şîn, rê şîn. mirov şîn.

heywan şîn. erd şîn. û şîn û hey şîn... Rengê

erdê û yê asîman ketine hava êkdu. pêşaneyeke

wisan xweşik ji mirov re ruqal dikin ku devê

miriyan jê re dikene û bayê jana jîndariyê xwe

li hawîdor dilefand.

Rêzan serê hespê xweber bi bajarê Şêngeverê
ve serbeıjêr kir û zengû n1çandkêlekan. Ew qe-
derek beıjêr çû, giha tangava zilamekî cotarî.
Bala xwe dayê ku herdu gayên wî şîn in,
amûretên wî şîn in, erdê wî şîn e, tovê wî şîn e,
m1sasa di destên wî de şîn e, hema her tiştên
wî şîn e û şînayî têkilî nava hevûdu bûne.
Rêzan rojbaşî da zilamê cotarî, zilam lê nerî û
hinekî rawestiya piştre got terep û ket erdê ji
hiş ve çû. Rêzanji hespê xwepeya bû, çû serdUa
wî f1rikand, bi devê xwe pif kir devê wî û ji
sewîlê xwe qurçek av 11serçavê wî reşand, dîsa
ew f1rikand heta ku bi hişê xwe ve hat. Piştre
jê pirsî:

- Kuro, ev çi bi te hat. hey malxirab?
- Evê han ê bi te re, çi ye? Ma ew ne aletê

kuştinê ye? Hêjî pîşkên welê xirab 11ser ruyê
erdê mane?

- Ev, tu ji şûrê min tirsiyayî ku wisan ketî
erdê?

- Qeynavê vî şûr e?
Rêzanê rêwî 11wir kete nava axaftinê û bi co-

tariyê nenas re bû xen1>dost,11ba wî ma. Kêfa
cotarî jî pir ji axaftina Rêzanî re hat. Piştre wî
nanê xwe ji çeltik deranî û danî ber mêvanê

çolê. Diwê navê re Rêzan bala xwe dayê ku
hawîdor tije kew. kîvroşk û kevok in. hema tên
li hawîdorê wan diçin û tên. hîç natirsin. Wî
şalika xwe ya sipî li erdê rast kir. Kewhatin li

serê kom bûn û şal1kêli kewan da hevûdu. Kew
seıjê kirin. pirtikandin û li wir agir dada. goşt
da bistê. Ew û cotarî ketin serê û bi nanê sêlê re
goştê qelandî xwarin. Lê hema carek Rêzanî
bala xwe dayê ku cotarî ranekî kew ê qelandî
xist paşila xwe. wî jî xwe li nedîtinê danî û gav
di ser wê demê re avêt. bihurî. Rêzan li ba
zilamê cotarî ma heta ku bû êvar. piştre li

hespê xwe siwar bû û ajot çû nava Bajêr. Berî
ew bigîje taxê. şûrê xwe li deverekê veşart û çû
xanekê hespê xwejî hewand:

- Bila hespê min livir be. wî xwedî bikin. Çi
dema ez hatim. ez ê heqê we bi zêdeyîbibim.

- Lawo.wele bazara te pir xweş e.
Rêzan berê xwe da nav bajarê Şêngeverêû çû

ji xwe re geriya. ha li vir ha li wir deverekê ji
ya din nenasî; avayî û dikanên bajêr tev mîna
hev hatibûne lêkirin. gûnê wan hemû ji şînî
hatibûne nexşandin. Xaniyên rûniştinê tev
duqat bûn. hawîdorê wan bi baxçeyên tije gulên
rengareng hatibûne xemilandin. Taqê dîwaran

tev carnekan bûn û ji aliyê hindurû ve bi
perdeyên şivtêlî xwe didane nîşandan. Deriyê
wan nimrekirî bûn. Kuçe û kolanên di navbera
malan de bi dirêjayiya heşt gavan fireh bûn û
tev ji kevirên birrî yên berezî bi çêkirineke

,reqaftî honayî bûn. Li ser her çarriyanekê çar
lewhe bi serê dîrekan ve û li ser wan nav.
navnîşan û nimre nivîsî bûn. Li keviyan.
peyarêne teng hebûn. di navbera peyarê û
kuçan de bi rêzê darine nizmik ên tacvegirtî
xwe bi êkdu ve beste kiribûn û timî şêniya xwe
rûqalê xweza û asîmanê bilind dikirin.

Ew şev hîva li taqê asîmanê li raserê bajêr
pir geşî zelal bû û li hawîdorê xwe haleyeleke
mîna kembera zîvîn dorbendkirî bû. Li eynî
taqê şîn stêrkên rengareng xwe li hevûdu
rapêçabûn û mîna ku evîna xwe ji êkdû re
diyar dikirin timî diîsiyan. Di navbera wan de
hin stêrkên geştir î pir mezinjî hebûn ku qure-
tiya xwe timî nîşan didan û hin caran pozêxwe
li yên hûrik ditewandin. Lê belê Perwînê silava
xwe ji bajêr nedibirî û timî mîna ku dadiket
jêrê û bilind dibû hildikişa jorê. carna berwar
diçû û hevraz dihat. Rêça Kadiz jî bi komên
stêrkan ve xwe şûledartir dikir û pixava wê ji

hîva zelal nebû.
Gava Rêzan çav bi bajarê Şêngeverê ket, lê

heyiıi ma, hinek hizirî û piştre xwe bi xwe got:
Dêmek eger mirov bide xwe û ji welatê xwe hez
dike. çiya û zinar jî bibin gul û bostan. Bav û
bapîrên van kesan zehmetî dane xwe û xwedîtî
li welatê xwe kirine. Piştre van jî ha wisan li

wê şopê domandiye ta ku vî bajali gihandine vê
sawiya bilind a hêjayê pesn û payedartiyê.

Piştî şev ber bi rêwüt1ya xwe ve qederekê
meşiya. Rêzan bala xwe dayê ku her kes ji mala
xwe derket û çe. wî jî da pey xelkê. çû giha av-
ayiyeke mezin ku ne seli dihate xuyakirin ne jî
binî... Dema ew çav bi nivîsa li raserê deli ket,
tê giha ku ew avayî dîwana gel e. Ew jî di nav
şemata xelkê re ket hindurê Dîwanê û çû li

cihekî rûnişt. temaşe li xelkê kir.

Dîwana Ferzende Paşa ji xelkê bajêr re war-
geheke şên û devera şahiyê bû. Her kes êvarêji
mala xwe radibû diçû wir. heta ku şewbêr1kbi
dawî dihat, hêj diçû mala xwe. Li Dîwanê her
şev kiyê bi roj tiştekî balkêş dîtibûna. çi
bihîzt1bûna dihat li civatê digot. Tiştên ku
balkêş bûna. Paşê ew li cem xwe d1nMsand1nû
dixistin çaviya masa xwe. Hin caran Ferzende

Paşa bi xwe jî radibû ser kursiyê axaftinê û ji
xelkê xwe re bûyer û nûçeyên dinyayê digotin.
Lê tiştê ku herî zêde bala Rêzanî dikişand; 11
civata Paşê gelek çîrok, meselok, serpêhatî û
tiştên kevnare dihatin gotin. Xasma
serpêhatiyên dîrokî, behsa çavkaniyên
zimanên neteweyan, ya tore û livaka miletan,
ji sazûman û hebûna gelên dI nexşîneya cîhanê
de pir dihatin dubarekirin.

Dema yek li civatê dipeyivî, deng ji kesî der-
nediket û her kes bi balkêşiyeke tûj dibû
guhdar. Jixwe gava serpêhatiyên dîrokî dihatin
gotin, hin kal hûrik hûrik di ber xwe de digi-
riyan û hinekan jî stêrkên çavên xwe bi
mendîla destan ziwa dikirin. Ew axaftin û per-
werdeya ku li Dîwanê dihatin klrIn, pir 11
xweşa Rêzanî diçû û xwe bi xwe got: Eger ez bê
teşqele, bisaxî vegerim Bajarê Serbajarê Rojhi-
latê, dê van tiştan li Seraya me jî b1kln tore û
bi cih bînlm.

Rêzan xwe li Dîwanê bêdeng kiribû, tenê
guhdarî dikir, dixwest ku fêr bibe ka tore û
tewra xelkê wî bajarî çewaye û çi tişt e.

Di wê navê re bîstikek bihurî Rêzan bala xwe
dayê, ew zilamê cotarî yê ku naverojê li cem

mabû, hate wir û rast çû cem Ferzende Paşa, di
guhên wî de tiştekî got, piştre ew hêta qelandî
ji berîka xwe derxist û dayê. Paşê qederekî
xweş lihêtê nerî, dû re maçî kir û danî ser serê
xwe, jê pirsî:

- Ev çi tişt e?
- Ranê kew e.

- Qeygoştê kewan tê xwarin?
- Îro zilamek hatibû ba cotê min. Wî çend

kew girtin û serjê kirin, agir dada goştê wan
qeland û min û wî ewxwarin.

- Ew zt1amji xelkê me bû?
- Na, nedişûfiya xelkê me.
- Ka here, ew likur be, îşev wî bîne vir.

Bi wê gotina Paşê re, Rêzan ji şûna xwe rabû
ser n1gan:

- Paşayê delal. Ew zilam, ez im.

Ferzende Paşa Rêzanî bir cem xwe û pê re
axivî, pirsa welatê wî kir û îşê ku pê ve
hatibû ... Lê Rêzanî hin tişt di dilê xwe de
veşartî hiştin û rastiya mesela xwe negot wî.
Axaftin her wisan di navbera herduyan de
domand û gelekî kêfa Paşê hat ku pê re hevnas
bûye. Piştre jî Paşê wî bi civata xwe da naski-
rin ku mêvanekî giranbiha ye û pêwîstiya ku

her kes rêzanî jê ere bigre ferman kir. Dû re

Paşê Rêzanî li kêleka xwe da rûniştandin û ket

axaftineke dirêj. Di wê navê re Paşê vegeriya

ser Xêrxwazê serkarê cotariyên xwe:

- Karê xwe bike, sibê tu û Rêzan digel du

zilamên din, herin çolê ji min re kew bigirin.

Ew şev Rêzan û Ferzende Paşa êdî wisan nêzî

hevûdu bûn, mîna ku ew heft sal bin êkdu di-

nasiyan. Çaxê raketinê, Paşê ji Rêzanî re odake

taybetî da hazirkirin û ew şeyande ser ciyê WÎ.

Sibehê zû Xêrxwaz rabû çû Rêzanî ji xew

şiyarkir, pêşî qahweyeke tahl jê re keland û

piştre jî taştiya WÎ anî. Piştî xwarinê herdu

rabûn, du zilamên din jî bi xw ere birin û çûn

kewan. Rêzan li çolê dîsa şalika xwe vegirt.

kew hatin li serê kom bûn û şalikê li wan da

hevûdu. Wê rojê gelek kew ji Paşê re girtin,

anîn hatin malê.

Ew roj êvarê ji şîva Paşê re ew kew dane

bistê. Dema Paşê goşt xwar, tameke pir xweş jê

hilanî. Piştre Gazî Xêrxwazê xulam kir:

- We çewa ev kew digirtin?

- Wele ez nizanim. Mêvanê te digirtin.

Paşê ji Rêzan pirsî:

- Tu van kewan bi çi dign"?

- Ez wan bi şalikeke sipî digı1m.Ji ber ku li
vir rengê her tiştî şîn e, îcar gava kew çav bi
sipîtayiyê dikevin, ji wan weye ku berf e tên li

serê kom dibin û ez şalikê li wan didim
hevûdu. Lê kewbi çekan jî têne kuştin.

- Ê nexweem ê dest bi çêkirina şalik û çekan
bikin, da em timî ji xwe re herin çolê kewan
bigirin. Sibehê ez jî bi te re têm, em ê biçin
kewan.

- Bt1abe.
Roja din sibe zû Rêzan û Paşe rabûn çûne

kewan. Ew roj jî Rêzan bi şalikê têr û sertêra
Paşê kew girtin û vegeriyan hatin bajêr. Ha
wisan êdî tam û lezeta goştê kewan kete nava
dev û diranên Paşê. Her roj sibe ew û Rêzan
radibûn taştiya xwe dixwarin û diçûn çolê, ta
reşikayiya şevê hêj vedigeriyan malê. Bi wê
têkiliya Rêzan a bi Paşê re, xelkê jî ew nasî û
behsa mêrantî û mêrxastiya wî belav bû. Li her
derî, li her malê behsa Rêzan hate kirin û
pesnê wî dan.

Rêzanî pirê caran guh didane axaftina xelkê
ka ew behsa navê Ister Duymaz dike yanena.
Hin caran dema firset didît, bi tena serê xwe
diçû li nava bajêr digeriya û li qahwexaneyan

rûdinişt, 11xelkê guhdarî dikir. Lê wî tu hisek
yan pêjnek ji zilamê xwe hilnanî.

Rojek ji rojan Rêzan ji derve hat Dîwanê,
nerî ku wa zilamek 11kêleka Paşê rûniştiye;
nêrgeleyek di devê wî de ye û kulpîn e hema lê
dixe, mij 11ser mijê dikişîne û dûmana wî 11
jorê bûye mîna ewrên meha adar û nîsanê
moran vegirtiye. Ew zilam gava çav bi Rêzanî
ket, têgiha ku Rêzan xerîbê wir e. Xêrhatin 11
Rêzanî da û pirsa rewş û jiyana wî kir, hem jî
xwe pê da naskirin. Îcar gava wî navê xwe bi
Ister Duymaz hilda, Rêzan êdî nikaribû kêfa
dilê xwe bo dîtina wî binixumîne, geh di ber
xwe de keniya gahî bişirî û hin caran jî 11
dûmana nêrgela wî ya li taqê qarça nerî. Di wê
navê re demekurtek bihurî, Ister Duymaz êdî
berê xwe ji Paşê vegerande ser Rêzanî û pê re
ket xeberdanê, pirs jê kirin. Ha wisan axaftin
di navbera herduyan de dirêj bû, de pirsek ji
vir na yek ji wir, mîrze Ister Duymaz rabû ser
nıgan û bi mUêRêzanî girt, berê xwe da Paşê:

- Ev mêvanê te îşev ji min re ye. Sibehê zû ez
dîsa wî tînim teslîmê te dikim.

- Fermo, tu zanî.
Ister Duymaz Rêzanî girte cem xwe û herdu

rabûn çûn mala wî. Ew şev wî gelek qedr û gi-

ranbihatî bo Rêzanî nîşanda heta ku şîv hate

ber wan. Piştî xwarinê zebeşekî hênik jî

şikandin, xwarin û piştre jê pirsî:

- Ka ji min re bêje. Derdê te çi ye, ku tu hatî

vî welatê şênîka dinê?

- Derdê min, silavên Paşayê bejnkurtan ji te

re hene.

- Li ser serê min. Ê ?

- Movikek ji qiloçên xezala şeng divêm.

- Mîna ku Qolo te bêgav hiştiye? Ê de ez çi

bikim I Bila îro lixava min bişixuliya, her tişt

hêsan dibû I Berî çend salan min bidizî li here

şûr û çek çêdikirin. Lê Paşa pê hisiya û li min

qedexe kir, li xava min jî da girtin. Ez nikarim

tiştekî bikim û bo te bibim alîkar. Niha jî ev e

çend sal in ku lixav bê don maye û ji bin ve

naşixule, hemû zeng girtiye.

- Ka em herin lê bineri.

Rêzan û Ister Duymaz rabûn çûn derê lixavê

vekirin. Rêzan bi dizî ew şûşe ji berîka xwe

deranî û dermanê tê de rijand serê. Piştre destê

xwe avêt pntk û şixuland. Bi wê yekê pir kêfa

Ister Duymaz hat û lêhatina bi xêrdîniya nigên

Rêzan bo şixulandina lixava wî tîneke mezin lê

çêbû. Piştre îcar Ister Duymaz dest bi çêkirina

çek û şûran kir, her ştxuland û çêkirin. Rêzan

gotê:

- Tu hîç deng meke, heta ku ez destûra

çêkirina çek û şûran ji Paşê distînim.

Roja din sibe zû Rêzan rabû çû Dîwanê, got:

- Paşayê delaL. Kewên vir êdî herum bûne,

hew têne ser şalika min. Divê em çek û şûr

çêbikin û bi wan herin nêçîrê yan hêla kewan

bikin.

- Ew bîjtyê ku duhî êvarê te biribû mala xwe,

berê çek û şûr çêdikirin û difrotin xelkê. Lê

min xwest ku ew tişt nekevin nava xelkê min.

Nexwe ez ê bêjim wî, bila dîsa çêbike, da em

timî herin nêçîrê.

Ister Duymaz bi destûra Paşê çek û şûr kirin

rêz. Welê zêde çêkirin ku gelek enbar hatin da-

girtin. Piştî wê destûra Paşê. hinbihin êdî çek û

şûr di piyasê de jî hatin firotin. Her ku çû re-

klama wan hate kirin û sawa xelkê ji

talûkebûna wan şikest. Li sûka sipî jî anku bi

serbestî hatin firotin û dikanên xelkê ji çek û

şûrên bo firotanê tije bûn. Îcar her roj Rêzan û

Paşê bi çekan ve çûn nêçîrê û kew, kevok,

kîvroşik, kunôeşk, qaz, bett, werdek, xezal û

pezkûvî kuştin.

Nav û dengê Rêzanê Paşê li nava bajêr belav

bû. Ew bi mêrxasî, bi nêçîıvanî û bi şarezatî

hate naskirin. Xuyaniyên bajêr, rîspî û berpir-

syarên taxan, keyayên gundan tev hatin ew

pîroz kirin û gelek diyarî danê. Paşê jî ew bi

keça xwe Perîxanê xelat kir.

Gava Perîxana keça Ferzende Paşa ew xebera

xweş a şêrîn bihîzt, rabû xwe ediland, çavên

xwe kil kirin, rû û hinarokên hekî boyax

kirin, fistanekî melesî li bejn û bala xwe kir û

li pawuka hatina Rêzanê kurê Paşayê Rojhilatê

ma di sek û rawestinê de. Gava Rêzanî digel

pîrejineke di nava malê de derbasî hindurê

seraya wê bûn, Perîxan herwekî çav bi baxekî

bihişta evîndaran bikeve hewqas kêf û şahî

kirin û bi dilekî şad ê şadan pêrgê wî ve çû,

xêrhatin lê da û ew bir li ser kursiyekî qedîfe

da rûniştandin. Piştre wê qehweyeke nîvşekirî

keland û danî ser tebsiyeke ferfûrî bir li ber

destên Rêzanî danî ser masekokê. Çavekî Rêzan

li Îıncan qehwê ma vekirî û yek jî li hinarokên

gulgûnî fUilî...

Jixwe bêguman e ku delalî û gewretiya

Perîxanê, ne kêmî ya Gulbendê bû. Ha wisan

herdu bi hev re ketin xweşbêjiyeke xerîbdost,

herwekî ji mêj ve ye ku ew êkdu dinasîn û di

navbera xwe de şeva mirûz<layî şên kirin.

Roja din haziriya dawetê hate kirin. Gelek

beran û beİ1ndir hatin seıjêkirin û bû gêtiya

xwarina goştê biraştî digel birinca welatê

Maçînî. Hêj sibe zû bû. Li aliyekî Ferzende

Paşa ketibû serê govendê, zirnevan li pêşberê

wî bi colan dirihilî, diricifî û hin caran defvan

defa xwe datanî erdê û zirnevan radibû serê,

çavên xwe li Paşê ziloq dikirin ku bexşîşeke

zêde jê bistîne. Govendgêriyên bajêr yên bi

navûdeng hemû di milên Paşê de wek zincîran

hevbestekirî geriyan. Pîrejinek bi xeysetê diya

zavê geh tilîlî didan gahî "kî zava, kî zava?" bi

qîr û bang digot û dawetvaniyan jî bi bersîva

"Lawê te Rêzan zava" jê re diwekilandin û

gotina xwe dubare dikirin. Li aliyê din gelek

xortên bajêr Rêzan biribûn himamê û serê wî

dişûştin, kincên zavatiyê jê re hazir dikirin da

wî bibin ber darika li ser bên. Li aliyê dîtirkê

jî hin keç û bûkên taxê Perîxana nazdar dixe-

milandin û destên wê hine dikirin, kincên

bûkantiyê li bejn û bala yekta dilefandin û wê

di nava bihnxweşiya dildarewî de kiribûn wek

ş1mamoka li nava xerz Û parêzan. Roja heştan
êvarê çaxê dawet peşki1îû her kes çû mala xwe,
birazaveyan jî Rêzanê biyanî birin seraya
şaneşîn.

Ew şev seraya Perîxanê di nava gul û çîçekan
de hatibû xemilandin û ji aliyê derva ve jî
taqên dîwaran tev bi rengê kesk, sor û zer
rengdêr bûbûn. Jixwe bihna misk û gulavdûnê
wisan kiribû ku meriv bê vexwarina mey û
badeyê serxweş dibû û serserkî li dora dinyayê
rêger dikir. Ew şev Rêzan digel Perîxanê kete
nava kêf û sefayeke hênik, û zehmetiya hewqas
salên rêwîtiya zor berteref kirin. wî ew şev li

ger û geşta zozanên hênik domand û bi
kanîsarka qeşemê agirê dojeya dilê melisî ve-
mirand. Lê ji amaca xwe ya ku ji bonê hatibû
jî, hîç xwe dûredil nedikir.

Rêzan êdî zavayê Ferzende Paşa bû. Tu lawên
Paşê jî nebûn. Ew, hem bû lawê Paşê, hem zavê
wî, hem jî bûbû her tiştê wî. Berpirsyariya
serwet û sermiyantiya mala mezin, kete destên
Rêzanî. Ew hem bû delaliyêmala Paşê, hem yê
bajarvaniyan bû û hem jî berdilkê zeriyeke
mîna Perîxanê... Wî li wir kêfa xwe kir, li sefa
xwe didomand û hin caran jî diçû 11hawîdorê

ÇiyayêXwînê digertya, rê û şeverêk bereçav di-
kirin, da ku cihê xezala şeng a şepal rin
binase. Hem jî wî ew herdu kaniyên ku xezalê
av jê vedixWarin bi çavên xwe dîtin û hersê
darên ciyê mexelgeha wê jî di quncikekî dilê
xwe de çeperêz kirtn.

Piştî zewaca bi şox û şenga nazenîn re ku
çend meh bihurîn, Rêzan rojekê çû ba Ister
Duymazê çekfiroş:

- Keka can. Ma rewşa çekan çewan e?
- Tu hîç deng meke. Min deh embar dagirti-

ne.
- Nexweji min re kevanekî ji m1frtqû sê tîr

ji pola çêbike.
- Hema sibê were, hazir in.
Ister Duymaz dest bi çêkirtna kevanekî ji

m1frtqkir û sê tîr ji pola çêkirtn. Rêzan hersê
tîr û kevanê xwe hildan, berê xwe da serayê, çû
cemxezûrê xwe:

- Ji xelkê re bêje, bila her kes xwe hazir bike,
sibehê zû em diçin nêçîra ÇiyayênXwînê.

Paşê fermaneke taybetî da bajarvaniyan:
Bila her kes xwe hazir bike. Sibe zû rabe were
ber serayê û bi zavê min re here nêçîrê.

Zilamên bajêr tev her yekê çû çekekê an

şûrekî ji dikanan kirrîn. Kesên ku destvala

man jî, çûn ji embara Ister Duymaz ji xwe re

deranîn, û hemû ketin pey Rêzanî, bi deştê ve li

dû êkdû kaşerêz bûn. Rêzanî got

- Heçîka zilamên bijare ne bila tev, 11

hawîdorê wê qoziya ku herdu karû tê de ne

dûredûr xwe bi êkdu ve beste bikin, da

heywanên nêçîrê nikaribin birevin. Zilamên

din jî bi destên hevûdu bigirtin û li hawîdorê

çiyê dor bibin.

Rêzan jî çû li nêzî kaniyê kozikek çêkir û

ketê, pûş û giya avêtin ser xwe û li pawuka

hatina xezala şeng me11sÎ. Bû kelekela germa

rojê û erd sincirî. Di wê navê re bîstikek

bihurî, xezala şeng ji jorê ve beıjêr bû hate ser

kaniyê. Lê pa çi xezal! Bi delaliya xwe hema

yekî digot qey gula berberoj e. bi reng û ruyê

xwe jî mînabû keskesora li asîmanê banî. Şax

û perên herdu qiloçên wê, mînabûn dahl û

rezên çiyayê Gurdilan. Û şivtên belekotkî di

serçavê wê de dinişivîne jêrê, ku ji ser eniya wê

heta bi pozê şlmamokî tîr diavêtin. Kabokên

wê sipî, hawîdorê wan reşekî ruhn, binzika wê

jî rengekî sorbelek ê sipî xwe ramî didan. Du

şivtên reşgûn ji stûkura wê ta di sinlsl1a piştê

re xwe bera ser qorikên grover dabûn. Gava

serê xwe bilin dikir, mîna ku mihîneke kihêl a

Mêrdînê be û ketiye çol û colanan. Her carê ku

pişika xwe ji bayê hênik dadigirt, singa wê di-

werpixî û dibû mîna defa hewarê.

Xezala şeng bi meşx1ramiyeke şengî hem bi

nazdarî ber bi kaniyê ve beıjêr bû û hat li

keviyê bihnek sekinî, li hawîdorê xwe nerî û

çend caran bi bihnê xwest ku bizanibe ka kes 11

wan doran heye yan na, piştre hêj serê xwe te-

wande ser avê.

Ew roj feleka malwêran berê xwe ji xezalê

guhart1bû, hem jî çewa û berê xwe ber Rêzanê

Paşê ve dabû. Xezalê gava devê xwe xist ava

zelal, Rêzanî hîç li vexwarina wê nef1kirî û

negot ku di toreya me de kuştina heywanan li

ser avê ne durust e. Ji ber ku dilê wî pir

êşiyabû, tev bûbû birîn û bi kul û kederan ve

mişt bûbû. Lewra Qoloyê Mtrîxwir gelekî ew

êşandibû, wisan kiribû ku havênê dilovaniyê li

hemberî xezala şeng di cergê wî de nemabû. Êdî

keyseke xweş hebû, firseteke rind jê re hatibû

ber derê kozika wî û yek ji wan tîrên pola ji

kevanê m1friq hilf1rande ser bejn û bala

xezalê. Tîra bêhawe bi bez û reqs çû 11nîvê

mejî ket Û di qoTika rastê re avêt der. Lê xezal

gelekî z1rp î bi hêz bû. derba tîrê çu tîn lê nekir.

Rêzan gelekî liber xwe ket ku çewan derba pêşî

pişta xezalê neda erdê. Îcar wî tîreke din berda

wê. Ew tîr jî pişta xezalê danexist erdê. Lê tîra

sisiyan gelekî bêhawe çû. pir jî bi xezeb bû.

rind xezalê hingavt. Xezal bi wê derbê li dora

xwe doj bû. lerizî û rih1lî. mîna m1ıidê tobedar

dest bi lerzebaziyeke wisan ricfokî kir ku her

carê bîst û pênc gazan ji erdê bilind dibû û dîsa

dadiket. Xezal ha wisan ji xwe re reqisî. r1c1fiû

rth1lî. li erdê gev1zî û her çar nigên xwe bi

çargopalî kutan. Îcar toz û dûman ji berê

rthabû û bi ser Çiyayên Xwînê ve beziya ew di

nava xwe de wenda kirin û astengiyeke qalind

xiste navbera wî û rojê. Ji nişka ve dema xelkê

dît ku li wan bû şev hem jî şevereşeke wisan

tarî ku ber nigên xwe nedîtin. heyirî man û

destên xwe ji hevûdu bernedan. tev di şûna xwe

de bêpêjn bûn û li hatina dawiya dinyayê

fikirîn.

Êdî çaxê xweşkirina dIlê nexweş ji Rêzanê

Paşê re hatibû Çiyayên Xwînê û gihabû

destpêka gihandina evîndara xwe. Ew dê bigîjta

amac û evîna xwe ya rast î ne berdest; hêdîka ji

kozika xwe rabû û ber bi termê xezalêve çû. Lê

pirî ku Ji termê mirî saw girt. serê pêşî xwe nêz
nekir. Bîstikek rawestiya û lê temaşe kir. Erê.
rast e ku bêgiyan bûye û nalive. xwebi xwe got
û hêj birreka xweJi çeltik deranî herdu qiloçJi
qoqê serî birrîn.

Herdu qiloçên xezala Qolo. her yekê mîna
gerredarekê mezin wisan Jî bi şax û gulî bûn.
Gava Rêzan li wan nerî, dît ku çiqas gûnên
rengan hene tev li serê hatine vegirtin û xwe
têkilî nava êkdu kirine. ku mirov nikare wan
Ji hevûdu biniqandina. Wî li ser şaxikekî bi
qiloçê rastê ve. wêneyê marekî dît ku devê xwe
vekiriye û zilamekî siwar dadiqurtîne. Hema
ew dever Jê birrê û xist çeltikê xwe. Li ser
şaxikekî din wêneyê dêwekî dît. ku zarûkekî
şîrmiJ dixwe. Ew şaxik Jî birrî û xiste ba yê
din. Li ser şaxikekî bi qiloçê çepê ve Jî. wêneyê
filekî dît ku li kerekê siwar bûye. WîJî birrî û
xiste ba herduyên berê. Piştre Rêzan çû ba
hevalên xwe û dest bi girtina kewan. kuştina
xezal û pezkoviyan kirin û li hêle û nêçîrê do-
mandin. ta ku roj ber bi hêlîna xwe ya nepenî
ve serejêr bû.

Ew roj nêçîrvanên Çiyayên Xwînê pir

kêfxweş Û şad, hem jî ne hindik şad û şadan

bûn û bevzê hemuyan şên bû. Ji ber ku wan pir

kew girtibûn, gelek karxezal kuştin, çend heb

gakûvî seıjêkiribûn. Nêçîra xwe 11 erebeyên

hespan bar kirin, kewan jî xistin telîsan û

anîn hatin malê. Lê ji hewqas mirovan tu kes

ne mîna Rêzan bi kêf û dilxweş bû. Ji ber ku

nêçîra wî, ne mîna ya wanên din bû. Û kes lê

varneqilî bû ku wî çewa ew xezala şeng a

Çiyayên Xwînê kuşt û qiloçên wê bi birrekê ji

hev daxistin.

Piştî wê nêçîra ku di dilê Rêzanî de gelekî

pîroz û giranbiha bû, êdî hinbihin wî xwe ji

nêçîrê sist kir. Tenê xwe rihet û hêsan dikir û

haziriya vegerê dikir, ku bi ser keleşgewra xwe

ya li binê penceyên zordarê devbixwîn ve here.

Herweha nedixwest ku kes, bi çûna wî bihisin,

bi gumana belkî be jî tavil xezûrê wî keça xwe

pê re nehinarta yan destûra çûna wî bi xwe jî

neda.
Rojekê Rêzan rabû bedlek kincê zilaman li

Perîxanê kir, wê 11hespekî siwar kir û şûrekî

avêt stuyê wê. Ew jî çû xanê, heqê xwedîkirina

hespê xwe da xanvanî û lê siwar bû, bi hinceta

nêçîrê berê xwe dan çiyarêzan û hevraz ajotin.

Ew gihane ser qoqê bilind ê çiyê ku xwe beıjêr

berdin aliyê piştê, Perîxanê gema hespê xwe

kişand û di şûna xwe de rawestiya:

- Rêzan. Aqarê me 11vir xilas dibe. Em şûnde

vegerim.

- Perîxan. Ez diçim welatê xwe. Eger tu bi

min re têyî, fermo em herin. Eger tu nayê,

oxira te ya xêrê be, tu vegere here mala bavê

xwe.

Perîxan 11ser wî çiyayê bilind keıogirî bû,

piştre dev bi girînê kir û hêsir bi ser hinarokên

şimamokî ve barandin. Geh bi dilekî xemgîn ê

bo dûrbûna ji bav û dê, ji xizm û axê, gahî ji

ber negotina jê re bo çûna wan pir êşiya, hem jî

pir li ber xwe ket ku mêrê wê ango pê bawer

nebûye ku serê pêşî mesela çûnê bigota wê.

Bîstikekê şûnde bi vekirina dilekî melûl:

- Lê çima te serê pêşî ji min re negot? Tu

malxweyê min î û ez bermalya te me. Diviya ku

te mesela çûnê ji min re jî bigota. Jixwe tu herî

dojeyê jî, ez bi te re me.

- Ê de nexwe bajo.

Riya rêwiyan pir dûr bû, gelekî dirêj î bi

zehmet bû. Lê belê hespê Rêzanî û yê di binê

Perîxanê de, kort û mesil yekere dikirin.

Perîxan ji siwariya hespê pir diqerimî û dix-

west ku hin caran peya bibe. da xwe rihet bike.

Û Rêzan jî diviya ku rojek berî rojekê zû here û

namûsa xwe ji binê destên qirêj derxîne. her-

weha eger di Qoloyê Mirîxw1rde giyan mabe jî.

ew bi şûrê xwe derxîne.

Roj li dû rijan lezebez kirin. meh jî hevûdu

dihingavtin. Lê sal mîna lengeran xwe radigir-

tin û pê didan erdê sekan dikirin. Geh birçî geh

bi xwarina pincarê. hin caran bi şevan û gahî

bi rojan hespên xwe ajotin û çûn. Lê Perîxanê

êdê hew xwe li ser pişta hespê kumeyt radigirt.

Li mêrgeke xweş a bi kanî peya bûn. Perîxanê

serê xwe danî ser çoka Rêzanî û bihnekê raket.

Piştre dîsa rabûn li hespên xwe siwar bûn û

ajotin. Ha wisan her çûn. şevekê berî banga

sibê xwe gihandin nêzî çiyayê şkeftê.

Rêzan ji dûr ve dît ku wa Qoloyê Mirîxwir ji

çiyê ve beıjêr dibe û tê. Lê ketiye tayeke wisan

xirab hema diricife. dişllwile û bêvila wî dake-

tiye erdê. mirûzê wî kiriye. guhên wî tapêl

bûne. şûr ne pê re ye û her saetê carek ancax

dikare gavê xwe bavêje. Gulbend jî derketiye ser

pozekî tÛjik û çavrêniya hatina Rêzanê xwe

dike. Bi wê yekê hinekî bihna Rêzanî derket.

dilê wî vebû û panî da hespê xwe...

Li devê newalê Rêzan û Perîxan ji hespên xwe

peya bûn û ew lidû xwe destkêş kirin. Gulbendê

gava Rêzan ji dûr ve nas kir. xwe bera jêrê da û

bi bez çû pêşiyê. di nîvê palê de giha cem û xwe

avêt hemêza wî. Li wir herdu bi hevûdu gelekî

şad bûn û hisreta hewqas salên dûrbûna ji

êkdu ger hindik be jî derxistin. Piştre hêdî.

hêdî meşiyan çûn ber devê şkeftê. Qoloyê

Mirîxw1r ji jor ve gazî kir:

- Waaa Rêzano. Hey malmîrat! Erê hema

gunehê te bi min nehat. nehat. Lê ew xezala

bêguneh? Hem jî li ser avê te ew kuşt. Çewa dilê

te ragirt ku te tîra pola avêtê? Rêzano. ew

hestiyên qiloçên xezala min ku bi te re ne. bide

min. Ad û wad li canê min ketibin. heta ku ez

sax bim ez ê koletiya te bikim û suxrevanê te

bim. Bila Gulbendê jî ji te re be.

- Ê de ka were vir. hêj em ê bipeyivin.

Rêzan ne bi sozê Qolo bawer dibû. ne jî ew

hestî didanê. Ji ber ku Qolo pir dilê wî

êşandibû. Ne jî Rêzan dixwest ku hema wisan

zûzûka wî bikuje. Qolo bi dilekî erênayê hat.

hat li pêşberê wî sekinî. Rêzan bala xwe rind

dayê ku stuyê wî leq bûye. guhên wî daketine,

bêvila wî xwar bûye, goştê laşê wî sisit bûye û

di rewşeke pir berbat deye. Erê ewçax rihistînê

f1rsetkar jî xwe li dora Qala seredor kir û

jiyana wî bi girtin û vekirina tiliyên xwe

jimart. Lê belê Gulbendê ew jiyana bi jimar

daxist jimartina bi vekirin û girtina lêvan. Û

hêrsê Rêzanî girt, şûrê xwe bilin kir: Ya

Xwedanê şev û rojan! Di nermika stû de lê xist

û serî ji gewde pekand. Wê hingê Qoloyê

Mirîxwir qîrek da, pa çi qîr! ku ji berê erd û

asîman tev lerizîn; hin çiya di şûna xwe de

tepişîn û bi deştê ve yekere bûn. Lê heçîka taht,

lat û zinar jî tevek hilweşiyane geliyên kûr û

ew newal tev dagirtin. Piştre dinya bû şevereş.

taristan, herwekî rêwîtiya X1zr û Ilyas e ku li

Kaniya Jiyanê digeriyan û bi ser ve venedibûn,

çav ji çavan silavê guhartin.

Ew dem û devera taristan piştî bihneke dûr a

dirêj, li xwe varq1lî ku evîndarên dilşkestî li

pawuka xatirxwestina wê ya ji herêmê destb1rî

mane. Hin ji fediyan be hin jî Ji ber şewata el1lê

xwe yê nazik zû hate wijdanê û bayê Kurr serê

xwe Lêcîq kir. De îcar eger tiroşa wê hebû, bila

neçûna. Di nav bîstikekê de bi sivntka nepenî

herêm hate malandin û bilbilê bengî çav bi

gulên rengîn ket.

Qolo êdî ji wê giyana hezarsalî bê par mabû û

termê wî ji jor ve gêndirî newalekê bûbû. ta ku

di kûrayiya geliyê devkûr de cihê gora xwe ve-

girtibû û çiyayekî jicihşemiti jî ew di binê xwe

de temartibû. Rêzan. Perîxan û Gulbend êdî

rind fêr bûn ku ew li giyana xwe bi dawî

hatiye û hîç şûnde venagere. hêj derbasî

hindurê şkeftê bûn û ji xwe re taştê çêkirin.

Serê pêşî Gulbendê ji ber kêf û evîna bo

dîtina Rêzanî. hîç li Perîxanê varneqilîbû. Lê li

ser xwarinê bala wê ew kişand û li delaliya wê

şaqiz ma. Dilekî wê got: Ev hêwiya min e.

dilekî din got: na! Lê ji ber ku ew jî hatibû ser

hêwiyeke zavanedîtî. hatina hêwiyeke li ser

xwe jî zêde sik nedît. Di nav axaftinê re gava

fersend çêbû:

- Rêzanê min. Ev xatûna bi te re kê ye.

- Perîxan e. Gulbend. wê jiyana min xilas

kiriye û ez bi saxî gihandime ba te. Eger ne ji

wê biya. ev roja me nedihat.

- Ê de baş e. Hema bila ew jî mîna xwişka

min be. Lê ka ew Dîzika me. ka Gopal û Erdes-

manek li kur mane?

- Ez nizanim. Wê sala ku ez û tu hatibûne ser

wê kaniya li pişta şkeftê û Qolo hat te bir,

hingê ez jî li dû we hatibûm. Êdî haya min ji

wan nemaye.

Rêzan êdî pir bi kêf, gelekî dilgeş û şad bû; du

zerî di binê çengên wî de bûn, lê kula zeriya 11

nava baxçe jî ji dllê wî dernediket. Wî xwe ji

çûnê re amade kir û rabû bi aliyekî şûrê Qolo

girt, Gulbendê bi aliyê din, Perîxanê jî herdu

hesp li dû xwe destkêş kirin û çûne ser kaniyê.

Li wir Erdesmaneka xwe rast kirin, per û

baskên wê li hev xistin, dûvik pê ve danîn.

Dîzika xwe hildan û xwe ji rêwîtiya di asîmê

şîn re hazir kirin. Pêşî şûrê Qolo xistin Erdes-

mane kê , hersê tevî herdu hespên xwe lê siwar

bûn, Gulbendê Gopal xist kûra wê û tê de bada,

bayê evîna welêt jî ew bi hewa xist û rast berê

xwe dan devera derd û kulan. ber bi baxçeyê ku

Ziya xwe lidorê gerandibû ve çûn ...

- V1-

Demeke pir dirêj bihurî bû ku Rêzan ji xelkê

xwe dûr bûbû û çûbû riya çûn û nehatinê. Di

destpêka rêwîtiya wî de her çiqasî umîda

vegerê nebû yan vegera bi gumana belkî-

belkiyan hebû, lê vegera wî bi vegereke wisan

xweş a digel şûr û bi du zeriyan ve gihabû

jîndariyeke bêhempa. Lê ji roja ku ew çûbû

heta roja hatinê, gelek sal û zeman bihunôûn,

hêjî ew xelk tev li nava baxçe di dîlbendiya wî

Ziyayê qirase de li jiyanê didomandin. Heçîka

kal û pîrejin bi çarçavî li vegera Rêzanî dinerî.

Lê pirî ku demeke dirêj di ser re bihurî bû û çu

xeber jê negirtibûn, tev ji hatina wî bêumîd

mabûn û ji baweriyê jî daketibûn.

Li nava baxçe nifşekî nû rabûbû ku hinek ji

wan Rêzan nedinasîn, tenê navê wî bihîztibûn.

Dema ku yekcaran ji wan re behsa Rêzan
dihate kirin, ji wan weye ku ew qehremanekî
çîrokê ye û gencîneya çand û dîrokê bi wî dew-
lemendtir bûye.

Ew Ziya hêj li ser dîwarê baxçe dorbûyî bû,
nedihişt ku kes derkeve û ne jî were hindurû.
Lê gava ku Rêzan û herdu bermalyên xwedi Er-
desmanekê de bi hewa ketin, Ziya hat xeber-
danê û gazî Terxanê Serdar kir:

- Mizgîniya min ji te re. Wa Rêzan di riya
asîman re tê. Piştî demekurtekê ew tê li here
peya dibe.

Û Ziya xweji ser dîwarê baxçe bera xwarê da,
dûr çû û xwe li wir kir kilor. Lê kilora wî

wisan mezin bû ku yekî digot hema sîpanek e û
hatiye li wir bi cih bûye. Ew çiyayê goştîn qat
li ser qatê mîna pêplûkan li dora hev dor
dibûn, ta ku digiha sawiya çiyayên herêmê yên
herî bilind. Gava xelkê li nava baxçe dît ku
Ziya xwe ji ser dîwêr bera xwarê da,
şahîbeyeke bi xax û xox kete mabeyna wan, ku
mirov digot qey êvara bîst û yekê adarê ye û
haziriya Newrzê dikin. Dest bi def û zirnê
kirin, govend qor bi qor li hevûdu lefiya, tilm
û awazên şahiyê li lat û zinaran dengvedêr bûn

Û ji hatina Rêzanî re dest bi reqsebaziya sêpê

hate kirin.

Di wê navê re bîstikek bihurî dema Erdesma-

neka Rêzanî hat giha ser asîmanê baxçe. kela

govend û dîlana derdmendan dest bi fûrandinê

dikir. Rêzan li nava baxçe ew cihên berê ku

dîtibûn her çiqasî xwest ku Lêşûtî erdê bibe. Lê

mixabin nas nekir. Ji ber ku her der bûbû

bajêr. hem jî bajarekî fireh î şên ku her taxek

mîna bajarkokekî mezin bûbû. Rêzanî tenê ew

dîwarê baxçe û zinarê Kaniya Jiyanê nas kirin.

Erdesmanek hêdî hêdî ber bi erdê ve şût bû û

hat li ber deriyê sûra baxçe danişî. Pêşî Rêzan

herdu jinên xwe şeyandin nava baxçe. wî û

Terxanê Serdar jî her yekê rahişt aliyekî şûr û

birin li ber Ziya danîn erdê. Ziya îcar dev bi

kenekî hêç kir û bi dilekî şad î nazdar got:

- Wa Rêzan. Tu û Terxan her yekê bi aliyekî

şûr bigirin û deynin ser stûkura min. serê min

jê bikin.

- Ma tu dixwazî çi bikî. malmîrat?

- Ez ê xwe bikujim.

- Wêwêh! Ev hewqasa ezyetê min tev ji bo

mirina te bû?

- Erê. Jixwe. min ji bo mirina xwe te hinar-

tlbû şûr.

Gava ku Ziya û rihistîn bi hevûdu re ketin

ceng û cîdalê, Ziya qîrek da, Lêji ber dengê wî

erd lerizî, piştre dîsa gazî Rêzan kir:

- Were, îcar ez serpêhatiya xwe ji te re bêjim:

Du hezar û çarsed û pazdeh sal berî niha,

rojekê ez di geliyekî li pişta Çiyayên Xwînê de

bûm. Ewçax Dirbasê kurê Xweşxan Paşa tevî

hezar û pêncsed siwarên cengê hatibûne wir

nêçîrê. Ew roj Qoloyê M1rîxw1r11wan rast tê û

êrîşê wan dike. Tev ji berê reviyan û xwe

avêtin Gelî, bi ser min ve hatin. Îcar gava min

dît ku hewqas siwarên cengê bi ser min ve tên,

ez pir tirsiyam. Min dizaniya ku wê min b1ku-

jin. Û min ew tev digel hespên wan ve daqur-

tandin. Ewçax Dirbas ji ser hespê xwe terayî

erdê bûbû û bi peyatî direviya. Ew jî kete ber

devê min. Gava min ew jî daqurtand, wî qîrek

da: Em ji ber Qala direvin, ne ku hatine te bi-

kujin. Lê êdî min nikaribû wî ji hinavê xwe

derb1xista. Heçîka yên siwar, ji ber ku ew tevî

hespên xwe ketibûn zikê min, zû perçiqîn. Lê

Dirbas ne wisan bû, min wî di nava xwe de sax

hişt. Îcar derxistina wî zehmet bû. Diviya ku ez

bihatima kuştin, hêj ew derb1keta. Eger ne şûrê

Qoloyê Mirîxwir bûna jî. tiştekî din ê ku ez pê

bihatima kuştin li dinyayê nebû. Ha ji wê

sedsalê ve ta niha. min xwe tawanbar didît û ez

xwevayê mirinê bûm. Peyayê ku biçûna vî şûrî

ji min re bianiya jî. ji te pê ve wekî din kes

nebû. Îcar ez li pawuka hatina te ya dinyayê

mam ku tu ji diya xwe re çêbibî. mezin bibî û

werî çaxê zewacê. herin bûkê bînin nava vî

baxçeyî û ez wê digel dawetvaniyan tev di

gerewa şûrê Qolo de bihêlim. da ku tu bêtî û

herî şûr ji min re bîıû ez xwe pê bikujim. da ev

xort ji nava min derkeve der.

Rêzan bala xwe da Ziya ku êdî giyan tê de

nemye. çû li ber serê wî sek1ıû û bi nermika

guhekî wî girt hinekî leqand. hema dît xortek

ji nava wî derket û xwe avêt hemêza wî:

- Rêzan. Ez bûrayê te me.

Rêzan bi dîtina wî xortî şaş ma û şaq1z bû lê

nerî. Ha wisan bêdengiyeke sar ew tev girtin.

Piştî demekurtekê ew şaşî û matmayîna wan

xwe guharte se xweşî û şadiyê. Îcar Dirbasê

birayê Gulbendê dev pê kir û serpêhatiya xwe ji

Rêzanê Paşê re bi zêr û ziber got:

- Rojekê ez bi hezar û pêncsed siwarên cengê

ve çûbûme nêçîra Çiyayên Xwînê. Ew roj

Qoloyê Mirîxw1r li me rast hat û em tev ji berê

reviyan. li vî Ziyayî rast hatin. Lt wir vînakê

hezar û pêncsed siwarên min daqurtandin. min

jî di nava xwe de sax hişt. Lê ewçax gote min:

Xtlasiya te li ser destên Rêzanê kurê Kuı-zad

Paşayê Welatê Rojhilatê ye. Xtlasiya min jî li

ser destên wî ye. Wê di filan salê de bizewice. wê

bûkê bînin nava filan baxçeyî. ez ê wan tev dîl

bikim û di gerewa şûrê Qoloyê Mirîxwir de

bihêlim. Rêzan wê here şûr ji min re bîne. Ez ê

xwe pê bikujim. Hingê tu jî xilas dibî û ez jî

tawanê xwe dibînim... Îcar Ziya timî dihate

nava vî baxçeyî û ji kaniya Zinêr av vedixwar.

da qenim goştê laşê min di zikê wî de xirab

nebe û reng û ruyê min nêtin guhartin.

Rêzan. Dirbas û Terxan hersê çûne nava

baxçe. Rêzan liber derî gazî kir:

- Gulbend. Gulbend. ka were der. Mizgîniya

min çi?

- Ma ji dengê te xweştir çi mizgîn heye?

- Na. nal Ka were. Va birayê te Dirbas hatiye

vir.

- Îcar birayê min Dirbas? De kenê xwe mekel

Gulbendê ango hîç birayên xwe nebûn. Ew di

mala bavê xwe de tayê bitenê bû. Lê wê

bihîztibû ku di demekê de birayekî wê bi navê

Dirbas hebûye û rojekê bi hezar û pêncsed

siwarên cengê ve çûne nêçîra Çiyayên Xwînê,

Qoloyê Mirîxwir li wan rast hatiye, tev ji berê

reviyane û xwe avêtine geliyekî kûr. Ziyayekî

jî ew tev daqurtandine.

îcar gava Gulbendê ew dengê Rêzan ê bi hil-

dana navê birayê xwe Dirbas seh kir, dilekî wê

got rast e yekî got min çu bira nînin û derket

derve. Lê dema wê birayê xwe dît, bi d1rûf ew

nasî û xwe avêt hemêzê. Li wir wişk û bira bi

ser êkdû ve geh giriyan, geh keniyan û gelek

stêrkên bi şahî verêtin.

Rêzan êdî kêfxweş û şad, hem jî pir şadan bû.

Ew gihabû serbazên xwe û bi wan re hesreta

hewqas salên di rê û rêwîtiyên dûr û dirêj de

xist binê nigan û dest bi jiyaneke nû kir. Lê

Şîlana wî hêjî xemla bûkant1yê ji ser xwe

neavêtibû û çavrêniya hatina wî dikir, ku pê re

têkeve nav bihişta evîndaran.

Dest bi haziriya daweteke ji nû ve hate kirin.

Rêzan bû zava û Şîlanê ji nû ve di nava xişr û

bergan de hate xemilandin. Piştî bi dawîhatina

dawetê, Rêzan hersê jinên xwe her yekê xist

qesrekê û li serwertiya wan û dîsa li ya serba-

zan nerî. Lê wî bala xwe dayê ku tewr û rewşa

baxçe pir guheriye, mirov guherîne: ji wan

siwarên cengê û dawetvantyan gelek zarûk zêde

bûne, nifşine nû rabûne û bi sedhezaran nifûs

af1riye. Li aliyê baxçe yê rastê nerî heta ku

çavên wî didîtin tev avayî bûn, kuçe û kolan

bûn, tax bi taxê ve li dû hev kişiyabûn û li dor-

medarê meyana bajarê mezin gelek bajarkok

hatibûne avakirin. Rêzan li wê rewşê, li wê

bergê û rêveçûnê ji xwe re şaş ma, gelek heyirî û

bala xwe dayê ku li wir kes naş1x.ule, karekî ji

xwe re nake û her kes tenê li kêfa xwe dinere,

dixwe û vedixwe. Ji wan pirsî:

- Hûn bi çi aboriya xwe dikin?

Terxanê Serdarê wî, bersîv da:

- Ji wê dema ku tu çûbûyî ta niha, r1hmetiyê

Ziya ji kêleka xwe ya rastê xwarin û pêwîstiyên

me hemû derd1x.1stinû didan me.

- Divê em tev biş1x.ulin, ji xwe re ked ekê

bikin. Eger na, em ê rezîl û riswa bibin. Pêwîst

e em hin kargeh û karxane ava bikin, bajarê

xwe şênt1r bikin û bi pêş ve bibin. Ev der êdî

bûye warê me û çû. Eger hinek ji me herin Ser-

bajarê Rojhilatê jî, wê gelek li vir jî bimînin.

Berî hatina Rêzan, di bajarên li nava baxçe

de berdîberdaneke jihevdaketî xwe bi binge-

hekî saxlem ve girtibû. Kî çi dikir çi nedikir tu

kesî xwe berpirsyar nedihesiband. Herwekî ku

tev zarûkên piçûk in û negihane dema kame-

tiyê. wisan li jiyaneke bê raman ber bi

demepêşê ve diçûn. Lê Rêzan ew sêr şikand. pêşî

dest bi tekûzkirina sazûmaneke çê kir û piştre

jî dest bi avakirina dibisatan û çend xwende-

gehan kir. Îcar çi jin û çi mêr. çi kal û mindal.

çi xort û keç her kesî dev bi xwendinê kir. Li

aliyekî din jî dibistanine pîşeyî avakirin û

kesên tîjîfehm ên çavvekirî dane xwendin.

Dora avakirinê bû ya kargehan. Ew jî tev bi

cih anîn û avakirin. Kargeh xebitîn. pîrek û

zilam şixulîn û mal derxistin piyasê; malên nû

yên bi awane nûjentir afirandin û têkiliya xwe

bi bajarên herêmê yên din re danîn. Wan ew

tiştên xwe yên nûderketî hinartin mazatên din

û firotin. Ji wan mazatan jî pêwîstiyên xwe

kirrîn û anîn bajarê xwe. Ha bi wî awayî di

navbera du-sê salan de bajarên li nava baxçe

xwe ragirtin û pêwîstiya ku êdî ew xwe

pêvdivayê hin kesên din. hin çavkanîne biyanî

bibînin nehiştin.

Lê kula Serbajarê Rojhilatê ji dilê Rêzan der-

nediket. Wî dixwest ku here carek din wî warê

bav Û kalan bibîne Û bi hemwelatiyên xwe re

bibe jîndarê cejn û şahiyan.

Rêzan bi pêncsed siwarên cengê ve, rojekê

rabûn li hespên xwe siwar bûn û berê xwe dan

bajarê xweziya keya û keywananên dinyayê. Lê

riya wan pir dûr û dirêj bû. Jixwe pirî ku Rêzan

li riyên welatan geriyabû, êdî dûrbûna riyan jê

re sivik dihate xuyakirin. Bi paniya simên

hespan çend roj ajotin û çûn. Ji dûr ve gava çav

bi Bajêr ketin, bala xwe danê ku hawîdor bi

dîwarekî ji berên qirase yên çarkoşe hatiye

lêkirin û avayiyek tenê jî nayê dîtin. Weyla 11

vê sosretêl Weyla li vê kesnedîtiyêl Xwe bi xwe

gotin û panî li hespan hildane jor.

Pêşî ew fikirîn belkî dibe ku bi şaşî hatine

bajarekî din. Lê bala xwe danê çem ew çemê

berê ye, hêjî bi ser Mezra Botan ve bez û colan

dike. Ew çiyayên 11Başûrê wî li cihê xwe ye, ew

Deşta 11Rojavayê wî jî eynî mîna berê weke

xwe dimîne. Lê ev çi Beden e ku li hawîdorê

bajarê wan hatiye lefandin? Wan tu tişt ji êkdu

dernexistin û hespên xwe ajotin çûn ta gihane

nêzî Bedenê. Êdî mesele ji wan re eşkere bû ku

Bajêr ji aliyê biyaniyan ve hatiye vegirtin û

hawîdorê wî ji xwe re dîwar kirine, da karibin

tê de bihêsanî xwe biparêzin.

-VII-

Serbajarê Rojhilatê pir guherî bû; dora wî bi

dîwarekî bilind ê qalind hatibû lêkirin. Xelkên

biyanî ketibûne navê: geh ew wêran kiribûn

gahî ji xwe re şên û xweş kiribûn. Tu nabêjî

cara pêşî gava ku ji aliyê Constantiusê Bizansî

ve hatiye vegirtin, wî ew der ji xwe re pir girîng

hesibandiye û di 349-an de dora wî bi berên

birrî yên reş dîwarekî qalind lê kiriye. Bite-

vayî dirêjiya Bedenê pênc hezar metre bû; qa-

lindiya dîwêr di navbera sisê û pênc metreyan

de xwe diguherand û çar rê diketin navê. Lê

hergav ew rê bi deriyên pola radayî bûn. Li ser

wê Bedena reşber heftê û heşt burc hebûn ku

timî leşker di wan de li hawîdor çavdêrî diki-

rin. Lê ew Bajarê bi navûdeng ji Constantiusî

re jî nedomandibû, dest guhartibû û ketibû binê

hin destên din ên hîn qirêj tir. Ha wisan bi

girtin Û berdana biyaniyên pirtexlît, Bajêr

gelek caran wêran bûbû, xelkê wî perîşan û ten-

gezar bûbû û rewşa jiyana wan pir xirab diçû.

Di her guhartina destekî de jî, li serê şer û

qaleyên giran hatibûne kirin û bi avêtina

mencenîqan piraniya Dîwêr hatibû kurisan-

din. Di qada wan şerên xwîndar de hergav ên

kuştî aleciyên Bajêr bûne, jin û zarûkên wan

bûne, ne serbaz û serleşerên biyanî bûne. Lewra

çi dema lt serbazên biyanî pêsîrtengiyên giran

çêdibûn, ji wir direviyan. Lê rûniştevanên

Bajêr malên xwe nediterikadin û bi welatan ve

nediçûn.

Serbajarê Rojhilatê ji xelkê xwe re bûbû

devera kul û derdan, hem jî dojeheke êtûnî...

Her derên xwe zîndan û girtîgeh bûn, qul û xewê

re bûn, eynî wek kadîna mişkan lê hatibû. Ji

ber hindê xelk timî xemgîn bû, stuyê xwe xwar

dikir û melûl diîsa, bendewar û jar mabû, bin-

dest û perîşan bû û gelek jî birîndar bû. Li her

deverê şîn hatibû vegirtin: ken bi dev û lêvên

bajarvaniyan nediket û kêf, xweşî û şadan1yê 11

xwe qedexe kiribûn. Her kes mirûzdayî û melûl

bû, dinaltya, dikaliya û zarezar dikir. Dixwes-

tin ku ji binê destan, ji destên biyaniyên

gemarî derkevin, rizgar bibin û timî hawar û

qêrî didan, ku xwîna sor ziwa bibe û her der

paqij, temîz bête xuyakirin. Belam di her ve-

girtineke Bajêr de bi hezaran serok, berpirsyar

û xuyanî dihatin xeniqandin, zîndan û girtîgeh

bi keç û lawên cuwan mişt î tije dibûn. Û kesên

namerd li wan koşk û serayên wî rûdiniştin,

kêfa xwe dikirin û gef û gur didane aleciyan ...

Rêzanê Paşê û hevalên xwe bi rojan ji Bedenê

dûr dibûn û bi şevan dihatin li hawîdorê wê ge-

riyan, da riyeke nihênî bibînin û xwe bera

hindur bidin. Ha wisan de şeven, du şevan, tu

bêje gelek şev geriyan, ji aliyê çemê melûlbûyî

ve di lexema tuwaletan re xwe bera hindurê

Bajêr dan. De îcar bala xwe çi bidinêl Malikê tu

mîrat bî, çewa ku mîrat jî kiribûn; her tişt

hatiye guhartin, tiştekî berê li şûna xwe

nemaye û ne qeysa berê heye ne jî sazûmana

bav û kalan ... Rêzan ne bavê xwe li jiyanê dît,

ne endamên emcûmena wî, ne wan kesên rîspî,

aqilmend û xuyaniyên Bajêr ... Hemû di binê

axa sar de dinaliyan û timî şopên şirîtên li

stuyên xwe rapê şî milyaketên dinya din diki-

rin. Li şûna wan kesên bi şan û şeref hin kesên

biyanî rûniştibûn û li gorî daxwaz û arezûya

xwe sazûmaneke bixwîn li her deverê, di her

malekê de bi cih kiribûn; bi şev û rojan çerxên

sêpiyan berepêş dibezandin û hîç nizanibûn ku

rawestin çi ye yan ji kur ve hatiye ...

Bajarvaniyên bindest ji tirsa xwînxwaran

xwe qunc1fandibûne ser êkdu û bi zirpî xwe li

toreya xwe lefandibûn. Wan, ew serpêhatiyên

kirêt mîna çîrok û çîrvanokan ji hevûdu re. ji

zarûkên xwe re dubare dikirin û timî di guhên

piçûkan de mesela vegirt1na welêt û ya xeni-

qandina serok û serdarên xwe digotin.

Xelkê Bajêr jixwe Rêzanê Paşê jibîr kiribû,

tenê navê wî di bîr û hişên hinek kal û pîran de

mabû û yekcaran di çîrokan de behsa navê wî

dikirin. Xasma dema pîrekan zarûkên xwe di

xew radikirin, ji wan re serpêhatiyên Rêzan û

yên bavê wî Kurzad Paşa digotin. Lê ji piçûkan

wetirê ku ew herdu nav nehengên efsaneyî ne,

ne navên rast î dirust in. Tenê hin kesên

dîrokzan hebûn ku pirê caran ew jî bi nihênî li

qehwexaneyên Bajêr behsa Rêzanê Paşê dikirin

û hin caran di mêjû de navê wî dixwendin: ku

hewqas sal berî niha li vî Serbajarê me yê Roj-

hilatê paşayek bi navê Kurzad hebû, kurekî wî

yê bi navê Rêzan hebû. Paşê, keça Paşayê Ser-

bajarê Rojava ji kurê xwe re xwest. Pêncî hezar

siwar çûn ku bûkê bînin. Lê di rê de tifaqek li

wan qewimî û Rêzan bi hewara wan ve çû. Ha

ew roj û ev roj, îcar hatina wan ew bû êdî ku

nehatin ...

Erê Rêzan li Bajêr bû, Lêtu kesî ew nedinasî

û ne jî Lêbi guman dibûn ku ew zilam Rêzanê

kurê Kurzad Paşa ye. Rêzan jî nedixwest mesela

vexwarina ava Kaniya Jînê bigota wan, ku pê

temenê wî dirêj bûye û bi gelek salan liwelat û

çiyaxwînan geriyaye, piştre dîsa bi serkeftî

şûnde vegeriyaye hatiye warê xwe.

Rojekê Rêzan bi hevalên xwe şêwirî û di nava

xwe de biryar stendin ku wê li hemberî dijmi-

nan dest bi şerê azadiyê bikin. Lê çi cûre şer, çi

hawe berxwedan û serhildan? Diviya ku pêşî

wan bindestiyê rind bi xelkê bidana fêmkirin û

desteka wan bigirtina. Eger ne wisan bûya,

umîda serkeftina wan li hemberî dijmin û qe-

wirandina dijminî ji welêt ne karekî hêsan bû.

Rêzan û hevalên xwe pêşî dest pê kirin bi

xelkê re têkilî danîn; bi oldaran re, bi rîspî û

xuyaniyên Bajêr re pêwendî danîn, dû re bi

gundiyan re ketin danûstendinê û ew bi rewşa

bindestiya wan û ya vegirtina welatê wan ji

aliyê biyaniyan ve agahdar kirin. Ha bi wan

kirin û kiryaran demeke dirêj nebihurî,

rêxistineke tekûz a binerd derkete holê. Sero-

katiya rêxistinê ji kesên zana, tîjîfehm û

dûrbîn hate hilbijartin, dest bi xebateke bi

rêkûpêk kirin û binerd her şlxulîn.

Di wê navê re çend salên din jî di ser wan re

beziyan. Îcar Rêxistinê têkiliya xwe bi derva re

zexm kir, hinbihin alîkarî jî wergirt. Piştre

gelek rêxistin, sazgehên mirovatiyê û dewletên

demokrat alîkariya xwe ji wan re

nehêvişandin û ew destek kirin, di raya giştî ya

cîhanê de propagandeya wan hate kirin, piştre

jî xwe ji şerê azadiyê re hazir kirin.

Êdî ji aleciyan re dem gihabû serbiserê, hem

ji demê ew dereng jî mabûn. Diviya ku rojek

berî rojekê dijminan ji welatê xwe biqewirînin

û 11cîhana ruhn1k bigîjin devera ku jê re seza û

babetên wê ne.

Şevekê berî kazima beyanê dest bi şerê

azadiyê hate kirin; di êrîşa pêşî de Rêzan avête

ser Seraya Bajêr û hemû karbidestên biyanî hêj

di xewa şêrîn de bûn dîl kirin. Di eynî saet û

demê de 11 hemû herêmên Bajêr û 11 gelek

bajarên din, eynî cûre êrîş hatin kirin, berpir-

syar Û leşerên li wan deveran tevek dîl ketin

dest. Gelek serbaz û serdarên welatparêz jî yên

ku di leşkeriya dijminî de bûn, eynî bizava

birûmet dane nîşandan û dest danîne ser hemû

tiştên biyaniyan. Lê li hin deveran leşkerên

dijmin li ber xwe da û bi azadîxwazan re şerekî

dijwar kirin.

Piştî destpêka şerê azadiyê karbidestên

biyanî gelek terefdar bo xwe çêkirin û ji a1eciy-

an hinek peya kirrîn: çek dane destên wan û

ew bera pêsîra azadîxwazan dan. Her ku çû şer

giran bû û tîna xwe nîşan da. Ew şerê xwebix-

wetiyê rewş û tewrine cihê derxistin hOlê û her

wisan berdewam kir ...

Serê pêşî kesekî bawer nedikir ku şerekî

wisan dikare li pêşberî karbidestên biyanî

bête lidarxistin. Lê gava deng û pijaqên bihna

azadiyê li bêvila her kesî da û ku gundî Jî tev bi

meselê hisiyan, her kes Ji tangava xwe rabû

ser nigan û ber bi barîgeh û tofên dijminan ve

çûn, êrîşine diJwan birin ser wan. Li hin deve-

ran hey şer di navbera xelkê û leşkerên dijmin

de domand, lê li hin deveran Jî dijmin hîç

bizav nekir û alaya xwesipartinê hilda. Lê êdî

roja rojê hatibû ber devê deriyê her welat-

parêzekî ku tola xwe bistandina û dilê ji kulan

dagirtî vala bikirina.

Bi wan destek û piştgiIine mezin ku ji Rêzanê

Paşê re çêdibûn. wî bi du salên şer welatê bab û

bapîrên xwe bi temamî xist binê çavdêriya

Alaya Rengîn û li her deverê des bi şahî û

govendê hate kirin. Xasma li ser Bedena Bajêr

çarn1kal Alayê xwe hej and û bi bihayê xwîna

şehîdan dest bi reqw û colaneke evîndar kir.

Piştî rawestina şerê azadiyê. dadgeheke

nijadî ji bo mehkemekirina dijminan hate da-

mezirandin. Heçî karbidestên ku xwîna xelkê

rijandibûn. tawanê ku sezayên kiryara xwe bûn

dîtin. Lê yên ku xwînê nerijandibûn û hin

gunehên din kiribûn. her yekê li gor kiryara

xwe parekê wergirt û kete navbera çar

hişketaqan. Biyaniyên sivîl jî digel jin û

zarûkên xwe, bi destûra Rêzanî ji Bajêr derketin

û tev qeştiyan çûn welatê ku jê hatibûne wir.

Rêzan hê ji nû ve dest bi avakirina Bajarê

wêrankirî yê ku hewqas salên dirêj 11serê şer û

qaleyên giran çêbûbûn kir û xwe ji jiyaneke nû

ya zor î bi zehmet re berepêş da Ew jiyan dîsa ji

nû ve ber bi demepêşê ve çû. Lê gelek nifşên

nûhatî mîna veg1rtinên pêşî. dîsa ji warê xwe

bêpar man ...

Pirtûkên Çapbûyî:

1) Xwençe Cild 1. 2) Xwençe Cild Il, 3) Xwençe
CUd III. 4) Xwençe Cild IV. 5) Xwençe Cild V, 6)
Xwençe CUdVI, 7) lşkencede 178 Gûn, 8) Nimûne
Ji Gencîneya Çanda Qedexekirî. 9) Siyabend û
Xecê.

Pirtûkên klasîk ên wergera ji tîpên erebî bi
latênî û çapbûyî:

1) Dîwana Melayê Cizîrî, 2) Nûbihara Ehmedê
Xanî, 3) Mewlûda Kurmancî ya Melê Bateyî, 4)
Şerha Eqîdeya Ehmedê Xanî ya Mele Ehmedê
Qoxî, 5) Sirmehşera Feqe Reşîdê Hekarî, 6)
Nehe-ul Enama Mele Xelîlê Sêrtî, 7) Dîwana
Pertew Begê Hekarî, 8) Rewdneîma Şêx Evdireh-
manê Axtepî, 9) Dîwana Şêx Evdirehmanê
Axtepî, LO)Mîrsad-ul Etfala Şêx Mihemed Ker-
bela. Il) Iqdê Durfama Şêx Eskerî, 12) Herdu-
bat, Mewlûda Mele Zahidê Diyarbekrî, 13) Leyl û
Mecnûna Şêx Mihemed Can.

Welatê bi navûdeng pir fireh, gelekî mezin û

bi deşt û çiyayên xwe ve xemilî bû. Deştên wî

yên avî her cûre fêkî, zebze û meywe diafiran-

din. Çiyayên mezin î pahn digel newal û

geliyên tije dar û bi daristan xwe ji bihiştê

zêdetir bihadar dikirin, yek li dû yekî xwe

rapêçî hev kiribûn û li hawîdorê welatê xwe se-

redor dibûn. Welêt tixûbê xwe yê Rojhilatê gi-

handibû ta bi Çîn û Maçînê. Tixûbê Rojavayê,

digiha nêzî Tengava Tengavstanê. Yê Bakûr, gi-

handibû çiyarêza Çiyayên Qafqasê. Ji Başûr ve

jî tixûb digihande ta bi Mala Xwedê û piraniya

Berrîstana sîlekan xistibû nava cergên xwe. J'

